
Mwebale. Leka tukoteke emitwe gyaffe okumala akaseera.1

Kitaffe ow'omu Ggulu. Tuli basanyufu gy'Oli, leero olw'omukisa guno okukuŋŋaana awamu nate 
omulundi omulala nga tumanyi nti olunaku lumu tujja kukuŋŋaana omulundi gwaffe ogusembayo, 
ng'abantu abafa, era nga tulikuŋŋaana mu kitiibwa awamu Naawe, n'abanunule ab'emirembe gyonna nga 
bakuŋŋaanye eyo.

Oh, emitima gyaffe nga gikuba nnyo nga…olw'okusuubira okunene ennyo nga tulindirira essaawa eyo 
okutuuka! Awamu n'ekyo, okutya kwonna kuggwaawo mu ffe. Tetulina kye tutya, tewali kya kukankanira. 
Twolekezza amaaso gaffe ekisuubizo, Katonda Ataggwaawo kye Yatukolera, era nga tumanyi ng'ekyo 
Mazima. Y'ensonga lwaki tuli balamu. Tuli balamu olw'ekyo, essaawa eyo, ekiseera ekyo, omubiri guno 
ogufa lwe gulikyusibwa, ne tulyoka tufuulibwa nga Ye, olwo waliba tewakyaliwo kulwala kwonna, kulaba 
nnaku kwonna, kunyigirizibwa kwonna.

Oh, ku olwo byonna biriba nga biwedde. N'essanyu ly'omutima, ffe, mu kukkiriza n'amaanyi, tulindirira 
Olunaku olwo.

Mukama, kye kitukuŋŋaanyisizza wano olwaleero, okwatula obukyamu bwaffe n'okusaba okusaasirwa. 
Kye kitwolekezza woolutaali eno amakya ga leero, kuba tukimanyi nga tuli ba mubiri ogufa, era nga 
waliwo n'ensobi nnyingi mu ffe era nga fenna tujjudde okunenyezebwa. Wabula tujja okwatula 
okwonoona kwaffe tusobole okutunuulira Kitaffe ow'omu Ggulu n'emitima emyanjulukufu, olw'emikisa 
n'okuzzibwa obuggya mu maanyi n'okukkiriza, Abituwe mu ssaawa eno, nga bwe tukuŋŋaanye wano 
okusinziira ku kisuubizo, “mu bifo eby'omu Ggulu mu Kristo Yesu.” Kubanga tugamba nti twava mu kufa 
okutuuka mu Bulamu, olw'ekisuubizo Kye, era nga fenna tukwatiddwa mu mbeera ey'omu Ggulu, nga 
tutudde wamu Naye kaakano. Leka ye Atusomese amakya ga leero ebintu by'Ayagala ffe tumanye, era 
Atuwe Omugaati ogw'Obulamu, okusobola okuba abalamu mu biseera ebyo ebituli mu maaso. Kituwe 
Mukama. Eno y'essaala yaffe gye tusabye mu Linnya lya Yesu Kristo. Amiina.

Muyinza okutuula.

Mwasuze mutya nno mwenna. Kirungi nnyo okukuŋŋaana wano wamu nammwe nate enkya ya leero, 
mu mbeera eno eye Ggulu ey'okusinza.

Tukeereyeemu kko katono, tubadde…agamu ddala, amisimu agabadde gatalinda mu ddakiika eziyise; 
omulenzi agalamidde awo, ng'afa. Mazima ddala nga bwe nnyimiridde wano, Mukama Yakutte ku mubiri 
gwe n'amusindika mu kkubo. N'olwekyo…

Era o-o-omulenzi ayimiridde wano, nga mutabani wa kizibwe wange. Mazima okusookera ddala 
babadde Bakatoliki, wabula baakedde mu missa enkya ya leero ne wabaawo ekyabagambye okujja wano. 
Olwo bo ne…Wabaddewo ekyakyuseemu. N'olwekyo ba-bali mu kujja mu nnyumba, okwetegekera 
okubatizibwa kw'amazzi. Kale nno awo waliwo-waliwo e…ebintu eby'enjawulo Mukama waffe by'Akola buli 
kiseera. Abaako by'Akola buli kiseera. Ne bajja okuyingira, nga tebasobola kuyingira. Ne bagamba nga 
tewali ngeri yakuyingiramu.

Ne njogera nti, “Kale mwagala kwogerako nange,” era ne ŋŋamba nti, “kale, mujje buzzi eka mu 
nnyumba, ekyo tujja kukyogerera eyo.”

Kale, ne ndowooza ku lugendo lwange olw'e New York kaakano, ku lukuŋŋaana luno olujja, nga ddala 
lujja kubeerera ddala lulungi… Mmanyi nga nja kuzzibwamu amaanyi buggya bwe nnaalutonnyamu era nga 
lujja kunnyamba okukoleeza omuliro gwange okuva mu ogwo gwe mubadde nagwo mwenna, bwe 
tuyimiriddeko okumala olunaku olulamba, olw'enkya ya leero. Era twayingiddewo eggulo, nga olunaku 
lw'eggulo terunnatuuka, mu ttuntu.

Era tulina okugenda. Akawungeezi ka leero nnabadde ŋŋenda, naye ndowooza nja kugenda…Olwo 
tutandike kumakya ennyo, kumakya ddala aga…Tulabika okuba n'omuzira mu kkubo, na buli kimu, wakati 
wa wano ne New York. Tulina kuyitira mu Virginia, okuyitira mu nsozi, era okuyitira mu Allegheny naddala 
mu kitundu ky'emmanga ekya-ekya Adirondack.

N'olwekyo we tutandikira, nneerabiddewo, kisaawe ekiri awo, ekipya. Kye mmanyi, baggyawo 
ekisaawe ky'Omutukuvu Nicholas. Ne balyoka bazimba kino ekipya. Era nze nga bwe mmanyi, tugenda 
kuba nga tufuna ebiro byaffe ebisooka ebyali…ebituweereddwa. Kale, tuli basanyufu olw'ekyo, 
olw'Abapentekoote abomu New York. Era ndowooza nga tulina amakanisa agawerako agakolaganidde 
awamu, era tusuubira ekiseera eky'amaanyi.

Tujja kudda, Mukama ng'Asiimye, mu kiseera ekimu wiiki ejja. Bwe kinaaba nga Katonda Akisiimye, 
lwaki, tulina okuyimiriramu kko ku lwa Ssande, okumala wiiki emu, olw'okukuŋŋaana kw'amakya ga 
Ssande.

Olwo nange ne nneenyigawo, n'omusumba waffe nate, mulaba, era-era ne ndowooza oboolyawo 
singa nnyingira, nga n'okusaba sisabye. Era olw'okubeera nga waliyo ekibinja ky'abantu abalungi eno, era 
abantu mbalaba nga bava wabweru wa kibuga bali wano; nnalowoozezza oboolyawo, ekiro kya leero, 
omusumba bw'anaaba talina kintu kyonna eky'enjawulo, ky'andibadde kirungi tubeeyo n'okusaba 
okutonotono ekiro kya leero, nga kumpi ddala, kale era oboolyawo tusabire n'abalwadde. [ow'Oluganda 
Neville n'ekibiina basanyuka-Omuk.] Mwebale.

Tusuubira okusabira abalwadde ekiro kya leero, okwogerako ku kuwonyezebwa kw'Obwakatonda ate 
tusabire abalwadde. Tutandike nga bukyali tusobole okufuluma nga bukyali. Omusumba bw'anaasiima 
kye…Mutera kutandika ku ssaawa emu n'ekitundu. Si bwe kiri? Watya ate okutandika ku ssaawa emu 
ekiro kya leero, ku ssaawa emu? [Ow'Oluganda Neville addamu nti, “Amiina.”-Omuk.] Leka nnyingire ku 
emu n'ekitundu kinsobozese Okumaliriza ku bbiri oba bbiri n'ekitundu, awo kiwe abantu akadde okugenda, 
bwe kiba g'ekyo kiri bulungi. Buli muntu asese bwe-bwe njogedde essaawa ebbiri oba ebbiri kitundu. Nze-
nze-nsuubira okuba nga nfulumye mu budde obwo. Okusabira abalwadde, mumanyi, tetukimanyi.

Kale, tubadde n'ekiseera ekirungi okuva lwe nnabaleka mu kiseera kino eky'obunnyogovu ekyayita, 
nga bukyali, ne Mukama Atuwadde omukisa mu bintu bingi ebikulu. Anti…Era ekiro kya leero Mukama 
ng'Asiimye, njagala okubanyumiza ku kukukyalirwa okwasembayo, kwe nnalina okuva eri Katonda, bwe 
nnali mu Colorado wiiki entonotono eziyise. Era ekyo kye nnalowoozezza, okubaleetera kaakano, 
oboolyawo kisitule okukkiriza olw'olukuŋŋaana olw'okuwonyezebwa ekiro kya leero eri abalwadde 
n'abanyigirizibwa.

Kaakati, enkya ya leero, nga tuyingirira ddala mu lukuŋŋaana, Nze…Waliwo ekyakuba ku mutima 
gwange omwezi nga mulamba oguyise. Era kisobola okuba, kaakano, ndowooza bwe bali…Bali mukukwata 
kino ku lutambi? Kino bakikwata ku lutambi? Weewaawo. Kirungi. Olwo nsobole okumanya wa, olutambi 
bwe lunaafuluma eri abalala. Sisobola kugamba nti kye ŋŋenda okwogera amakya ga leero…Sisobola 
kugamba nti kiri-kiri-kiri…Mmanyi nga kituufu, mulaba, ekitundu ky'Obubaka kijja kuba kituufu. Wabula 
ekintu kye njagala okukola, kibuuzo mu ndowooza yange. Kirabika nga kya nnamaddala. Kyokka okuva we 
nnayingidde, ne bwe nna…kyambikkuliddwa ne ntya nti nnandyogedde ekintu ekikyamu ekyandirekedde 
abantu ekifaananyi ekikyamu. Era kiri…Era nange…

Kye nnabadde nninako kye mpandiise ku kye mbadde ŋŋenda okwogera, ekitundu nkisazeeko, nneme 
okukifuula ekikalubo ennyo. Kuba, mulaba, omuntu bw'aba…Nze-nze njagala Mukama Katonda, era, engeri 
yokka gye mmanyiramu nti mmwagala Ye, lwakuba mbaagala mmwe. Mulaba? Eyo y'engeri yokka gye 
mmanyi. Ate nga ssa-ssagala kuba na kintu kyonna ekimbikkuliddwa, ne sikibagamba, nga kya 
kubagamba. Era mba n'okutya nti singa ate njogera ekintu ekitono n'amaanyi, kiyinza okubaako gwe 
kikosa. Era mukimanyi, kiri…Ggwe oba olina kujja buzzi ku kituuti, n'owulira okukulemberwa okwogera ekyo 
ky'oba ogenda okwogera. Kimala. Ate olumu oyinza okubaako ky'oyogera, omuntu omu n'akufuna mu 
ngeri…abalala ne bakiwakanya, era nga basobola n'okuddukira ku luuyi olwo nga babuze; olwo omu 
asobola okugamba nti, “Oh, kye kino, mulaba.”

Wabula njagala mmwe mutegeere nti kye ŋŋenda okwogera kya kuteebereza, era nga n'ekigambo 
“okuteebereza” kitegeeza okubaako ky'okola nga tokkiriziddwa. Kale, ndi…Sigamba nti kino kituufu, 
wabula kirowoozo ekitonotono kye nnyinza okubakasukira, nammwe mukiteeke ku minzaani, mulabe 
nnammwe kye mukirowoozaako. Ero kyo kijja, mu buli ngeri, kijja kuba-kuba Kyawandiikibwa, kubanga 
sisobola kubuulira kintu kyonna…

Naye eyo y'essaawa yaakyo? Kino kimaze okutuukawo mu ssawa eno, era na bino ebintu 
bitegeezezza ekyo? Nsaba, ne byonna ebiri munda yange, nti si ky'ekyo. Mulaba? Nneegayirira nga 
sikituufu, nga si y'essaawa eyo. Kigenda kuba, wabula kituuse mu kaseera ako? Mulaba, ekyo kye 
nneebuuza. Kati, buli omu akitegeera bulungi, nti simanyi? [Ekibiina kiddamu nti, “Amiina.”-Omuk.] Nange…
Kino ky'ekiseera? Bwe kiba, Katonda atusaasire ffe. Wabula, bwe kiba nga ekyo si ky'ekiseera, leka…
kigenda kujja.

Kaakati, amangu ddala nga bwe tusobola, mu maaso gaffe tulina enteekateeka y'olugendo, Mukama 
ng'Asiimye. Era nnina okugenda emitala w'amayanja, nga Ssekukkulu yaakaggwa, mu Bulaaya ne Asiya; 
okusingira ddala mu Bulaaya. Awo nkomewo wano mu America, olw'enkuŋŋaana entonotono, olwo ndyoke 
nzireyo emmanga mu South Africa. Nja kutandika nga bbiri Seputemba, mu Durban, okuva nga bbiri, 
ndowooza okutuukira ddala nga kkumi, era nninawo ennaku ssatu okuva awo okugenda mu Johannesburg 
era nziramu nate. Naye ndowooza ogwo mwezi gwa Apuli, mwe tunaatandikira amawanga ga 
Scandinavia, mu Norway ne Sweden ne-ne Finland, ne-ne Holland ne Switzerland ne Germany n'okuyita 
mu Bulaaya eyo. Kale, mubeere nga mutusabira.

Tulina enkuŋŋaana entonotono wano, kiseera kya Ssekukkulu kaakano, ddala oluvannyuma lwa 
Ssekukkulu. Ye abaffe, mu kiseera kya Ssekukkulu twagagala kukiyitamu nga tuli wano, awaka. Abaana 
baagala kudda waka, okuyita mu kiseera kya Ssekukkulu. Naffe twagala Arizona, wabula mumanyi e-
ekintu  kye  tusubwa,  nga  tetulina  na  ngeri  ya  kukyebalamamu,  y'Ekkanisa  eno  nammwe  bantu  mmwe.

Sinsonga wa gye tugenda, kye tukola, kiri bubeezi…Abaana, nze, omukyala ne bonna. Tewaliiyo kifo 
kiringa kino. Ekyo bwe kiri. Tewaliiyo kifo kyonna.

Nsaabalidde ku ga ssemayanja omusanvu, era mba-mbadde buli wantu, naye tewali kifo kirabika kuba 
kitukuvu gyendi nga akafo akatono wano wennyini. Kye kino. Kiveemu kko lumu bw'oba ng'oyagala 
okukimanya. Waliwo eky'enjawulo ekiri wano. Mbuulidde mu nsi yonna, mu buntu, siwuliranga Mwoyo wa 
Katonda, mu kifo kyonna ekiseera kyonna nga bwe mmuwulira mu kifo kino, mu kubeera ow'eddembe na 
buli kimu, nga bwe mpulira nga nnyimiridde wano. Kino ge mazima.

“Katonda wange, leka ki…” Ng'olunaku kwe nnasimbira ejjinja wano, nnagamba nti, “Mukama Katonda 
wange, Togiganya kugwa.”

Abantu baagamba nti, “Mu myezi ebiri yali yakufuukamu ggalagi.”

Ne njogera nti, “Togiganya kugwa, Mukama. Leka ebeerewo ng'eyimiridde, nga n'abantu mwe bali 
bakutendereza Ggwe okutuusa Yesu lw'Alidda.” Nnina obwesige nga kijja kuba kityo.

Kaakati leka tugende mu Baibuli, era- era tusuubira nga Mukama Agenda kutuwa ku mikisa Gye, 
twagala okusoma ku Byawandiikibwa ebimu. Nnina wano Ebyawandiikibwa ebimu bye nnawandiise bye 
njagala okujulizaako, era n'ebintu ebimu bye nnawandiise. Era njagala okusoma mu bifo bisatu okuva mu 
Baibuli, era ŋŋenda kusooka kubibawa. Njagala okusoma mu Yuda 5 ne 6. Yuda kitabo kimu nga bwe 
mumanyi. Era njagala okusoma mu Peetero eky'Okubiri essuula eyo 2, 4 ne 5. Olwo njagala nsome ne 
Peetero Ekisooka 3:18 okutuuka ku 20.

Eky'okuyigako kyange enkya ya leero, Mukama ng'Asiimye kiri: Emyoyo Egiri Mu Kkomera Kaakano. 
Uh-huh. Emyoyo Egiri Mu Kkomera Kaakano, nga giggaliddwa, era omusango nga gwagisinga dda. Nga 
tegirinaayo kkubo lya kulokolebwamu, mulaba, emmeeme eziggaliddwa mu kkomera kaakano.

Kati, okusooka, leka tusome mu Kitabo kya Yuda. Nzikiriza nga nnakiwandiise wano okuba Ekisooka; 
mu Yuda; olwo tunaagenda mu Peetero eky'Okubiri, ate olwo-olwo tuzzeeko Peetero Ekisooka. Kaakati, 
Yuda, nnandyagadde okukisoma kyonna; wabula olw'okulokola ebiseera, kuba zaaweze dda ennya 
ekitundu, ŋŋenda kutandikira ku lunyiriri olwo 5. Kaakati, Yuda yali muganda wa Yesu Kristo eyakuzibwa 
obukuzibwa bazadde be nga si beebaamuzaala nga ffenna bwe tumanyi. Mulaba? Yali Mutabani wa 
Yusuufu.

Naye njagala okubajjukiza, newankubadde nga byonna mwabimanya omulundi gumu, nga 
Mukama bwe yamala okulokola abantu mu nsi y'e Misiri, oluvannyuma n'azikiriza 
abatakkiriza.

Yasooka kubalokola, n'Abafulumya e Misiri ate n'alyoka abazikiriza kubanga tebagenda mu maaso na 
bubaka bwabwe, mukiraba.

Ne bamalayika abataakuuma bukulu bwabwe bo, naye ne baleka ekifo kyabwe bo 
bennyini, abakuumira mu... njegere ez'ennaku zonna wansi w'ekizikiza olw'omusango 
ogw'oku lunaku olukulu.

Bamalayika olumu abaali babeera mu Ggulu ne batakuuma kifo kyabwe n'engeri gye baalimu, ne 
bagwa, nga kaakano bali mu njegere ez'ekizikiza Ekitaggwaawo, enjegere ez'olubeerera ez'ekizikiza, nga 
bakuumibwa mu mbeera eno okutuuka ku Lunaku lw'Omusango olukulu lwe baligusalirwa awamu n'abalala 
abatakkiriza.

Kaakati, mu Peetero eky'Okubiri essuula eyo 2 okutandika n'olunyiriri olw'o 4, nga kijja kuba ekitabo 
kimu oba bibiri emabegako, mulaba.

Kuba oba nga Katonda, teyasonyiwa bamalayika bwe baayonoona, n'abasuula mu lukonko 
n'abawaayo eri obunnya obw'ekizikiza okubakuumira omusango;

Era n'atasonyiwa ensi ey'edda, naye n'awonya Nuuwa, omubuulizi w'obutuukirivu, ne 
banne omusanvu bokka, bwe yaleeta amataba ku nsi eyabatatya Katonda;

Teyasonyiwa Bamalayika; n'abateeka mu njegere z'ekizikiza era n'asalira ensi yonna omusango 
ng'Agizikiriza, ey-eya Nuuwa.

Kaakati, mu Peetero Ekisooka essuula esooka era…Peetero Ekisooka essuula 3, n'okutandikira ku 
lunyiriri olwe 18, tusome nate. Kati, muwulirize bulungi kaakano.

Kubanga era ne Kristo yabonyaabonyezebwa olw'ebibi omulundi gumu, omutuukirivu 
olw'abatali batuukirivu, atuleete eri Katonda; bwe yattibwa omubiri naye n'azuukizibwa 
Omwoyo...bwe yattibwa omubiri naye n'azuukizibwa Omwoyo; era gwe yagenderamu 
n'abuulira emyoyo egiri mu kkomera; Yabuulira eri abantu bano abaali mu kkomera;



4Emyoyo Egiri Mu Kkomera Kaakano

edda abataagonda okugumiikiriza kwa Katonda bwe kwali nga kulindirira mu nnaku za 
Nuuwa, eryato bwe lyali nga likyasibibwa, amazzi mwe gaalokolera abantu si bangi gye 
myoyo omunaana.

…era kaakano ge gaabalokola mmwe mu kifaananyi eky'amazima; kwe kubatizibwa, si 
kuggyawo mpitambi za mubiri, wabula okuddamu okw'omwoyo omulungi eri Katonda 
olw'okuzuukira kwa Yesu Kristo;

Ali ku mukono ogwa ddyo ogwa Katonda, bwe yamala okugenda mu Ggulu; bamalayika n'abalina 
obuyinza n'abaamasaza bwe baateekebwa wansi we.

Leka tusabe nate.

Kaakati, Kitaffe ow'omu Ggulu, olukalala lw'Ebywandiikibwa wano nga olwo, obujulizi bwa mirundi 
esatu, ebifo bisatu mu Byawandiikibwa nga biwa obujulizi. Era mu Kigambo Kyo Wagamba nti, “Mu kamwa 
k'abajulizi babiri oba basatu, buli Kigambo kikakatenga.” Kaakati nkusaba Ggwe, Ayi Katonda, nti Ojja 
kujja eri abantu Ovvuunule Ekigambo kino, Obubaka buno, mu kitangaala mwe buteekeddwa okubeera, na 
buli musajja, na buli mukazi, omulenzi oba omuwala anaategeerera mu kigera kye Wabategekera 
okutegeereramu, era kaakano tumanyidde ddala ng'abajulizi bano abasatu kye boogera ge Mazima.

Era nsaba ng'Onooweereza Omwoyo Omutukuvu ku ffe kaakano. Era tunaamutunuulira Oyo Kabaka 
waffe, wakati enkya ya leero, Mukama Yesu Kristo; bwe tuzuukidde olw'okukkiriza nga tutudde mu bifo 
bino eby'omu Ggulu mu Ye. Tulindiridde Obubaka Bwe. Bwogera okuyita mu ffe Mukama, wulira okuyita mu 
ffe, nga bwe tukisaba Ggwe okukomola emimwa egyogera n'amatu agawulira, olw'ekitiibwa n'ettendo Lye 
nga Ye ky'Ekyawandiikibwa. Kuba tusabye mu Linnya Lye. Amiina.

Kaakati, mujjukire enkuŋŋaana ekiro kya leero, olukuŋŋaana lw'okuwonyezebwa. Sirowooza nga 
kyetaagisa okugaba bu kkaadi obw'okusabirwa, kale nno tujja kusabira busabizi balwadde. Nnina kye 
njagala okubagamba era ndowooza nga kinaaleeta ekibiina mu kifo awo awanaabeera okuwonyezebwa 
okwabuli kika. Mmanyi nga kijja kuba singa tunaaakikkiriza bwe tutyo.

Kale kino, emyoyo kaakano egiri mu kkomera, emyoyo kaakano egiri mu kkomera!

Kaakano, emmeeme y'omuntu si gwe mubiri gw'omuntu, yo mmeeme. Mulaba? Emmeeme ky'ekintu mu 
kikula ky'omwoyo. Olwo kati, obutonde bw'omuntu… Bwe yagamba nti, “Tuli bafu,” Ekyawandiikibwa 
kitugamba mu lwatu nti, “twafa n'obulamu bwaffe bukwekeddwa mu Katonda okuyita mu Kristo, nga 
twateekebwako envumbo n'Omwoyo Omutukuvu.” Kaakati, tekyali nti omubiri gwo gwafa; tegwali mwoyo 
gwo ogwafa. Kyali kikula ky'omwoyo gwo kye kyafa; mulaba, ekikula nga y'emmeeme. Ekikula 
ky'emmeeme yo ye-ye Katonda bw'oba ozaaliddwa ogw'okubiri. Bwe kitaba kityo, kiba kya nsi. Buli 
ekitandika kirina okukoma, kale n'olwekyo, engeri yokka gy'oyinza okubaamu n'Obulamu Obutaggwaawo 
kwe kufuna Obulamu obwo obutalina ntandikwa. N'obulamu bwo bw'atandika olunaku lwe wazaalibwa, 
awo Katonda bwe yakufuuwamu omukka ogw'obulamu mu nnyindo zo, olwo n'ofuuka emmeeme ennamu, 
awo we watandikira. Naye ggwe bw'o…

Ekikula ekyo ekyali mu ggwe, mu butonde wali wa nsi, nga wagenda wala ne Katonda, mazima ddala 
wali nsolo. Ekyo bwe kiri ddala. Buli omu akimanyi nga tuli mu kika ky'ensolo eziyonsa. Bameka abakimanyi 
ekyo? Ffe tuli nsolo eziyonsa, ezirina n'omusaayi ogubuguma. Wabula ekyo kye tuli n'okutondebwa kwaffe 
okwoku nsi. Naye mulabe, kiki ekyatufuula ab'enjawulo ku nsolo endala eziyonsa, nti-nti Katonda 
Yatuteekamu emmeeme. Mulaba? Kaakati, ensolo ziri endala eziyonsa zo tezirina kwambala ngoye. Teri 
nsolo ndala erina kwambala ngoye okukweka ensonyi zaayo, wabula ffe. Ffe fekka abakikola, kubanga 
tulina emmeeme. Naye, mulabe, Katonda ku Lubereberye, Yamanya omuntu ky'aliba. N'alyoka Atonda 
ensi, n'ateekako ensolo ez'ebika byonna okuva ku zisembayo okuba ez'awansi okutuuka ku zawaggulu; 
n'ensolo esemberayo ddala waggulu n'ejja, ye yali omuntu.

20

Olwo mu kusooka, omuntu yakolebwa, yali muntu wa mwoyo mu kifaananyi kya Katonda.21

Ekyo nga, “Katonda Mwoyo,” Omutukuvu Yokaana 4. Kaakati, “Ye Mwoyo. N'abamusinza, bamusinza 
mu Mwoyo ne mu Mazima. N'Ekigambo Kye ge Mazima.” Kaakano, tumusinza Ye mu Mwoyo ne mu Mazima. 
Ye Muntu wa Mwoyo.

Awo nno nga tewali muntu kulima ttaka, olwo Katonda n'Alyoka akola omuntu mu nfuufu y'ensi.

Kye yava Aggya ku ludda lwe, ekimufaanana mu lubiriizi; era okuva mu ekyo, n'Ayawula omuntu ono 
eyalina ekikula eky'emirundi ebiri, eky'ekikazi n'ekisajja. N'Asikamu eky'ekikazi kubanga kwali kwagala, era 
n'Akiteeka mu muntu ayitibwa Kaawa, Adamu gwe yayita Kaawa, nga ye yali mukazi we. Awo okwagala 
kwe, okw'omubiri, fireewo, bwe kwanywerera ku mukazi we. Bw'atyo omusajja bw'ateekeddwa okuba 
leero, ate n'omukazi eri bba. Omusajja, ekisajja; omukazi ekikazi.

Olwo,  laba,  bwe  Yamala  okukola  omuntu  mu kifaananyi  Kye  “Bwe  Yabatonda,  omusajja  n'omukazi,”22

tewaaliwo muntu kulima ttaka. Kye yava Amuteeka mu nfuufu y'ensi, n'alyoka afuuka… ye yali omuntu 
oyo. Omuntu ono yali nsolo eziyonsa, mulabe, yali nsolo; wabula Yamuteekamu Omwoyo gwa Katonda, 
obulamu, munda mu ye, era Yamukolera ku musingi ye okusobola okwesalirawo. Olwo omuntu ono…

Kati, twerowooza okuba ekintu. Mujjukire bujjukizi kiki kye tuli? Ekitole ky'ettaka. Ky'ekyo kyokka. 
“Kubanga oli nfuufu ggwe, ne mu nfuufu mw'olidda.” Kale, bwe mulaba omuntu ono ng'atambula akkirira 
mu nguudo, ng'alowooza alina ky'ali, nga bwe mumanyi, nga nnina okusoma kutono na buli kimu; 
mujjukire nga ndi kitole kya nfuufu ya muyindi. Ky'ekyo kyokka. N'omukazi oyo ayambadde ebinu, 
ng'afuweeta sigala nga bwe yeejeeguula ku luguudo, nga yeenyigootola nga nnyini ggwanga lyonna, 
kitole kya nfuufu ya muyindi, bwe kityo bwe kifuuseemu. N'olwekyo okusookera ddala, laba, ggwe tolina 
ky'oli ky'amaanyi. Kale, n'olwekyo ekyo kituufu, ekyo ky'oli.

23

Wabula, emmeeme eyo eri munda omwo, mulabe, emmeeme eyo Katonda Ye gy'Akolako. Singa 
Asobola okufuna ekikula ekyo, omwoyo ogwo, okukkaanya wamu Naye, olwo obutonde obwo ne bufa, 
obutonde n'okwagala ensi bifa era n'ebintu by'ensi biba bifudde. Mulaba? Kubanga, “Bw'oyagala ensi oba 
ebintu by'ensi, okwagala kwa Katonda tekuli mu ggwe.” Mulaba? N'omuntu ateekwa Okuzaalibwa omulundi 
ogwokubiri. Kale, ekikula kino kirina okufa, n'ekikula kya Katonda ne kiryoka kibeera ekiramu mu ggwe. 
Katonda Ye Yekka Ataliiko ntandikwa wadde okubaako enkomerero.

24

Kale, n'olwekyo, Agasse wamu, nga bwe mulaba, Addidde omuntu ono ow'ettaka n'Omwoyo ono 
Ataggwaawo n'Abiteeka wamu. Kuba, omwo Katonda mwe Yeerabisiza, nti Yafuuka omuntu bwe Yafuuka 
Yesu Kristo, ng'ate Yali Katonda, mulaba. Katonda Yali mu Kristo; ekyo mukiraba, nga mulamu mu Ye, 
ng'Atabaganya ensi wamu Naye. Era okuyita mu muntu oyo atuukiridde, buli omu ku ffe atatuukiridde 
akkiriza mu Katonda ng'Ekyo akikkirizza, amufuukira okutuukirira.

25

Kye Yava taleka mubiri Gwe kuvunda, newankubadde okuleka emmeeme Ye mu ggeyeena, naye 
n'Amuzuukiza ku lunaku olw'okusatu era mulamu emirembe gyonna. Naffe tuliba n'omubiri ng'Ogugwe 
ogw'ekitiibwa.

26

Y'ensonga lwaki tubatizibwa mu Linnya Lye, olwo tusobole okuviirayo mu Linnya Lye, mu kufa Kwe, 
mu kuzuukira Kwe, tuzuukire nate, nga tujulira eri ensi nti tulina Obulamu obuggya, nga n'omuntu 
ow'edda mufu. Twaziika ekikula ekyasooka. Mulaba? Ekikula ekyasooka tekikyaliwo era kaakano tuli kikula 
Kye Ye. Ye mulamu mu ffe, era tetukola ffe bye twagala. Tukola by'Ayagala. Tetulowooza byaffe. 
Endowooza, endowooza yeerowooza. Endowooza eyali mu Kristo Yesu eri mu buli mukkiriza. Mulaba, 
waliwo-waliwo emmeeme, era eyo gye twogerako. Kaakati, ekyo ky'ekitundu kye ndi mu kulowoozaako 
kaakano, ekyo kyekiri munda yaffe, emmeeme.

Kati, bwe twekkaanya obulungi, mu kino, waliwo bingi ebyabaawo emabega, ne twewuunya na lwaki 
byabaawo, nga bwe twebuuza ebibuuzo fekka ate nga bwe tubuuza n'abalala. Naye eky'enkomerero, nga 
wayise akaseera, tukizuula nti bwe tuba Abakristaayo, mu ngeri byonna bikola olw'obulungi. Ekyo 
mukirabyeko. Abakristaayo bonna ekyo bakiraba. Nga twebuuza ekyakitukozesa.

27

Olumu nneebuuza, lwe nnasooka okusoma Baibuli nti, “Lwaki Katonda Yaleka Ibulayimu omusajja oyo 
ow'ekitalo, n'ayimirira awo n'ayogera nti Saala teyali mukyala we?” Era n'engeri gye Yamulekamu 
okuyimirira awo n'alimba bw'atyo, n'ebintu bye yakola, n'engeri gye Yaleka Ibulayimu okuva mu nsi 
ensuubize gye Yali amugaanye okuvaamu. Omuyudaaya yenna ava mu nsi ensuubize aba aseeseetuse, 
kuba Katonda Yagibawa era n'Abagamba okubeera omwo, laba, ate ne bagivaamu. Kale, n'agenda mu nsi 
ye Gerali. Kale singa kyali tekibadde bwe kityo…

Olwo Abimereki, kabaka oyo wansi eyo mu nsi y'Abafirisuuti, n'agwa mu mukwano ne Saala, era yali 
agenda kumuwasa, ate yali muntu mulungi, nga muntu mutuukirivu. Oluvannyuma oboolyawo…kino 
kiwulikika bubi, naye okukibafuulira ekyannamaddala. Bwe yamala okunaaba okw'akawungeezi, 
n'ayambala engoye ze ezisulwamu, bwe yamala n'okusaba n'agenda ne yeebaka, Mukama n'Amulabikira 
n'Agamba nti, “Oli mulungi ng'omuntu afudde,” ate ng'omusajja teyalina ky'akoze. Mulaba? Yali alimbiddwa 
ddala, bombi Ibulayimu ne Saala. Ekyo bwe kiri. Yagamba nti, “Laba olina muka musajja, Era ssijja na 
kuwulira ssaala yo wadde osaba kyenkana wa. Oli mulungi ng'omuntu afudde. Naye omusajja oyo nnabbi 
Wange.” Mulaba?

28

Mulaba, ekyo kizibu kutegeera nga bwe mulaba. Singa tekyali ekyo, tetwanditegedde kisa kye kyali.29

Lwaki yagenda n'awasa Agali ng'ate yalina omukyala omwagalwa nga Saala? Ate era teyayagala na 
kukikola, mulaba, wabula Saala ye yamugamba. Ne Mukama n'Amugamba nti, “Wawulirizza mukyala wo 
Saala kye yakugambye.” Lwaki? Waalina okubaawo Isimaeri, “nti omuzaana n'omwana we tebalina kusikira 
wamu n'omukazi oweddembe n'omwana we.” Mulaba kye ntegeeza?

Ebintu bino byonna bifaananyi. Lwaki nnabbi oyo yalina okuwasa omukazi malaaya ate abe… 
n'abaana bano, amuzaalire abaana babiri? Ng'akabonero. Lwaki omu yeebakira oluuyi lwe okumala ennaku 
bisatu  mu  ana  ate  n'amala  ennaku  endala  nnyingi  ku  luuyi  luli  olulala  bw'atyo?  Ng'akabonero.  Omu



6Emyoyo Egiri Mu Kkomera Kaakano

yeeyambulamu engoye ze n'akunamira Isiraeri. Era, kaakati, ebintu ebyo byonna, mulabe byali bifaananyi 
na bisiikirize; era tulina okuba n'ebintu ebyo, okujjuzzaamu.

Era, ebiseera ebisinga obungi, ebintu bitubaako, ne twebuuza lwaki kiri kityo. Aba Katonda ng'Aliko 
ky'Atulaga ekitannabaawo.

Kaakati, nga nkyali kalenzi kato, n'emboozi y'obulamu bwange mugimanyi, Nze-nze mbaddenga 
nzikiriza, okuviira ddala lwe nnasooka okujjukira…Ekimu ku bye nzijukira…Kati, kino, kaakano, Muyinza 
okubaako kye mwambuulidde jjo, nga leero sikyakijjukira. Naye waliwo ebintu ebyatubeerako edda nga 
tukyali bato, abasinga ku ffe tuli tutyo, nti bulijjo tujjukira. Kino kyenkana kiwulikika bubi okwogera, 
wabula nzijukira bwe nnali njavula, nga nnyambala ekiteteeyi ekiwanvu. Abaana abato, kati mmwe abali 
mumyaka gyange musobola okukijjukira ekyo, abaana abato bateranga okwambalanga ebiteteeyi 
ebiwanvu ddala. Era nzijukira nga njavula, nga nkwata omuzira okuva ku bigere bya kkojja ng'eno bwe 
ngulya, bwe yabanga azze ng'ayimiridde ku Kyoto ky'omuliro.

30

Olwo ng'ekintu ekiddako kye nzijukira ekyabaawo mu bulamu bwange, kwali kwolesebwa, okwasooka 
ku kwe nnali nfunye, kwantegeeza nga nnali wa kubeera ebbanga lyange erisinga obunene mu kibuga 
New Albany. Nnali kaana ka mu nsozi engulu eyo, nga tewaaliwo na musawo lwe nnazaalibwa. Era nze-
nze…Mumanyi, bo… Mmaze wano emyaka ng'ataano, nga ndi wano; okwolesebwa.

31

Era engeri gye nnamanyangamu nti waaliyo Katonda awantu awamu, era ng'omulenzi omuto 
Yayogeranga nange nti, “tofuuweetanga sigala, oba okunywa omwenge, oba okweyonoona omubiri 
gwange,” bwe butamantaala na bakazi mu bugwenyufu bw'empisa, na buli kimu. Nnalinga n'okutya ennyo 
ku kyo, okuviira ddala nga ndi muvubuka.

Olunaku olumu nnali eyo nga ngigga, ekirabika okuba ekikula kyange eky'okubiri, njagala okuyigga. 
Nnali bweru nga ngigga n'akalenzi ka Jim Poole, omwana omulungi. Kye ndowooza nti mutabani we ajja 
wano ku kkanisa, ka Jim, ne famire y'abantu abalungi. Mbamanyi ba Poole. Nze ne Jimmy twasulanga 
ffenna era nga tubeera ffenna okuva nga tuli balenzi bato mu ssomero. Twali twesingako emyaka 
mukaaga. Jimmy n'aleka emmundu ye n'enkuba mu magulu gombi, ku lusegere lwange ddala, n'akamundu 
akatono. Nnatwalibwa mu ddwaliro, nga ngalamidde awo nfa, nga mu nnaku ezo tewali ddagala lya 
penisiriini wadde ekintu kyonna. Era kaakati, baali banjalidde essuuka nga y'amasanda, era mmanyi nga 
mu kiro ekyo…Baali bakunnongoosa enkeera ku makya.

32

Bwe bantwala butwazi ne balongoosa ekiwundu, n'ebinyama ebinene ne babisalako nga bakozesa 
makansi, nga nnalina okunyweza emikono gw'omusajja. Era baalinayo Frankie Eich, yaakeetuga gye 
buvuddeko, era nga baalina okukwata emikono gyange okuguggya ku kisekeseke kye, okutuusa nga 
bamalirizza. Nnaleekaana ne nkaaba nga nneenywezezza bwe nti nga bo bwe basalako ekitundu 
ky'okugulu ekyo. Nnalina emyaka kkumi n'ena, nga ndi mulenzi.

Ekiro ekyo nnagezaako okugenda okwebaka, ne ba…Nnazuukuka, ne wabaawo ekitonnya. Era 
guuguno gwali musaayi, kumpi kwenkana kitundu ky'akalobo kalamba, bwe nsuubira, nga guvudde mu 
misuwa. Era baali…Baankuba ekifaananyi mu ka ttivi ne bagamba nti essasi lyali likubye kumpi n'omusuwa 
ogwo ogufulumya omusaayi okuva ku mutima, ku njuuyi zombi, ng'akatu katono nnyo kasobola 
okugukutulamu bibiri, olwo nga nnanditandise kuvaamu musaayi. “Kale,” Nnalowooza nti, “eno 
y'enkomerero yange.” Ne ndyoka nteeka emikono gyange wano bwenti ate ne ngiwanika waggulu, 
ng'omusaayi gukulukutira ku mikono gyange, gwali musaayi gwange gwennyini gwe nnali ngalamiddemu. 
Nnayita, ne nkuba akade. Omujjanjabi n'ajja, kye yakola kwali kugukaza na ttawulo kubanga tewali kye 
baali basobola kukola.

33

Amakya agaddako, mu mbeera ey'okuggwaamu amaanyi, baali tebassaako musaayi mu nnaku ezo, 
nga bwe mumanyi, ne bannongoosa bulongoosa. Baampa eddagala erikkakkanya obulumi. Era bwe… 
eddagala ery'enkola enkadde, ndowooza mumujjukira, lye lyali likendeeza obulumi. Nga mmaze 
okuweebwa eddagala eryo, bwe nnafulumayo, nga kirina kuntwalira essaawa munaana. Nga baalina 
kumpa lingiko, ne balowooza nga nnali sirisobola...nga ssiisobole kuzuukuka. Nga nabo tebajja kusobola 
kunzuukusa.

34

Nzijukira Mukyala Roeder yayimirira nange, eyo mu ddwaliro. Omukazi oyo sirimwerabira. Sinsonga kiki 
ekibaawo, sisobola kumwerabira. Naye yali muwala muto ebiro ebyo. Bba ye yali akulira ekkolero 
ly'emmotoka emmanga wano. Era nzijukira ng'ayimirira nange wamu ne Mukyala Stewart. Era bo be 
baasasula n'ebisale byange eby'eddwaliro. Nze…Nga Tetulina na mmere ya kulya, mu nnyumba, olwo nga 
tusobola tutya okusasula ebisale by'eddwaliro, ebikumi bya ddoola? Wabula ye, okuyita mu kibiina kye 
eky'ekkanisa n'aba Ku Klux Klan, bansasulira ebisale by'eddwaliro, ekibiina eky'abayambi. Siribeerabira. 
Mulaba? Sinsonga kiki kye bakola, oba kiki, nkyali...waliwo ekintu, era ekyo kindiko, mulaba, kye 
bankolera. Ne basasula ebisale eri Dokita Reeder. Akyali mulamu, abeera wano mu Port Fulton, asobola 
okubanyumiza bwe gwali.

35

Bwe bamala okunteekako eddagala erikkakkanya obulumi, waaliwo ekyabaawo gye ndi. Nkikkirizzanga36

okuba nga kwali kwolesebwa. Kuba nnali munafu nnyo era nga ndi…Baalowooza nti ŋŋenda kufa. Omukazi 
yali akaaba. Bwe nnazibula amaaso, nga nsobola okulaba, nga mmuwulira ayogera, ate ne nzirayo mu 
ttulo, ne nzuukuka, emirundi ebiri oba esatu. Olwo ne ndyoka nfuna okwolesebwa. Era nnalina…

Nga wayiseewo emyezi nga musanvu, nnalina okugenda banzigyemu ekisosonkole ky'akabundu 
n'ebiwero by'ebigoye ebijjudde giriisi eby'okuyigga, mu magulu gange; omusawo byataggyamu. Kale 
omusaayi gwange mwalimu engeri y'obutwa, amagulu gange gonna gaali gazimbye, obuzimbu bwa mirundi 
ng'ebiri, nga baagala na kugaggyako gombi nga mu bbunwe. Nze namala…ne ŋŋamba nti, “Nedda,” 
yambusaako osalire wagguluko wano.“ Mulabe nga sisobola kugumiikiriza. Ekyasembayo, Dokita Reeder ne 
Dokita Pirtle, okuva e Louisville, ne bannongoosa era ne basala ne bagaggyamu; n'olwaleero nnina 
amagulu amalungi, olw'ekisa kya Katonda. Naye mu kwolesebwa okwasembayo kwe nnafuna…

Okwolesebwa okwasooka, wennatuukira okugendera mu kuwanyisibwa. Era nnalowooza nga nnali mu 
ggeyeena, nga mu buliwo…
37

[Ow'oluganda mu kibiina agamba nti, “Nziriraamu ssebo.”-Omuk.] Uh-huh. [“Waliwo omukazi erudda 
wano afudde, awo wennyini.”] Kirungi, wabeewo amuteekako omukono, era ajja…oba mumuteeke awali 
empewo. Omuntu yenna ayimiridde awo, muteekeko emikono gyo.

Leka tusabe.

Mukama Yesu Omwagalwa, leka mwannyinaffe omulwadde amakya ga leero, ng'azirise mu kisenge, 
leka amaanyi Go n'obuyinza…waliwo emikono egimuteereddwako kaakano, nga gikukiikiridde Ggwe. 
N'Ekyawandiikibwa kigambye nti, “Obubonero buno bunaagendanga n'abo abakkiriza. Bwe banaatekanga 
emikono gyabwe ku balwadde banaawonanga.” Era leka mwannyinaffe ave mu bulwadde buno, 
alongoosebwe olw'ekitiibwa kya Katonda. Mu Linnya lya Yesu Kristo tukisabye, era tumukukwasa. Amiina.

Kale, mumuteeke awali ku mpewo, kintu kibi nnyo. Nkiwulira wano nga ddala kibi nnyo. Mbeera 
yakuzirika, wano ku kituuti. Nnaakakiwulira wano emirundi ena oba etaano. Bwe wabaawo…amangu ddala 
ng'awuliddemu bulungiko, lwaki, mumutuuse awantu w'asobolera okufunira empewo. Ekyo kirungi. Uh-
huh. Mulabe nga kintu kibi nnyo, nga bwe mumanyi. Abantu batonda, buli omu ku ffe, ebigere si bingi 
okutuliraana bulwadde. Bw'oba olina, omuntu alina amazzi awo, oba ekintu ky'asobola okussa ku 
mwannyinaffe. Agenda kuba bulungi kaakano. Mulaba? Kirungi. [Ow'oluganda mu kibiina agamba nti, 
“Leka tugira tukyaggudde enzigi, ow'Oluganda Branham.”-Omuk.] Weewaawo, oboolyawo singa musobola 
okuggula enzigi, oba okusobola okufuna ku mpewo entonotono, nga bwe tusobola mu ngeri emu oba 
endala nga bwe mulaba.

38

Kaakati mu kiseera kino, nga nfunye okwolesebwa kuno, nga bwe ndowooza nti, nna-nnali mpise mu 
bulamu buno okutuuka mu kubonaabona.
39

Nga wayise emyaka musanvu, wano ku Clark County Memorial Hospital, we nnafunira 
okulongoosebwa okw'okubiri. Era mu kiseera ekyo, bwe nnafulumayo, Nnalowooza nti nnali nnyimiridde 
Ebugwanjuba. Ne nfuna okwolesebwa okulala. Era nga waaliwo omusaalaba omunene ogwa zzaabu mu 
bwengula nga n'Ekitiibwa kya Katonda kiva ku musaalaba ogwo. Ne ndyoka nnyimirira ng'emikono gyange 
giri bwe giti nga n'Ekitiibwa nga kigwa mu kifuba kyange. Era nze…Okwolesebwa ne nkuvaako. Nga 
kitange atudde awo antunuulidde, okwolesebwa bwe kwajjira.

Mbaddenga mpulira, mmwe…Abantu bonna abammanyi emyaka gino gyonna, bamanyi nga mbadde 
njagalanga okugenda Ebugwanjuba. Mumanyi engeri gye kirimu. Bulijjo kibaddenga kintu eyo 
Ebugwanjuba. Naye olw'okuba munnabwengula olumu yaŋŋamba, ekintu ky'ekimu nti nnina okugenda 
Ebugwanjuba…Emmunyeenye, bwe zissukka enkulungo zaazo na buli kimu, nga nnazaalibwa wansi 
w'akabonero ako, nga siribeera muwanguzi Ebuvanjuba; Nga nnina okugenda Ebugwanjuba. Era omwaka 
oguwedde nnasitula ne ŋŋenda Ebugwanjuba, okutuukiriza ekigendererwa ky'obulamu bwange kye 
kibaddenga, mulaba, okukikola.

40

Lwaki ndi eyo? Ky'ekimu ku bintu ebikyasinzeeyo okuba ebibi. Okutuula eyo mu ddungu, ng'osasula 
ddoola kikumi buli mwezi, ng'opangisa, ng'ate wano waliwo ennyumba nnamba, nga yange, 
erongooseddwa, mulaba. Wabula kugoberera Mukama, mulabe, nga-ng'ekyo kyokka kye mmanyi okukola. 
Era mumanyi n'okwolesebwa na buli kimu ekigenze mu maaso eyo. Kale-kaakano mu kino nniina kye 
njagala okwogera…

41

Kale, mmwannyinaffe bw'aba ng'awuliramu kko obunafu, ow'Oluganda Roy, era nga yaandyagadde…
ng'ayagala okumufulumya okumuteeka awantu awamu atuule mu kisenge erudda wano, w'ayinza 
okufunira empewo oba ekintu kyonna, kiba kirungi nnyo ddala, kubanga, nange mpulira ng'ajja kuba 
bulungi kaakano, mulaba. Tewali mutawaana. Yaziriseemu buzirisi, mulwadde. Awo nno mba-mbagamba, 
bw'aba…bwe mwagala okumuleeta wano erudda wano awali empewo…mwambuse amadirisa gano, 
ow'Oluganda Roy ate mwannyinaze bw'aba ayagala okuyitawo, ekyo-ekyo kijja kuba kirungi. Mulaba, oba 
ng'ayagala okujja wano, kale, ekyo temukitya.

42

Njagala okumuteekako emikono bw'anaayita wano. Mwenna Munsonyiwemu eddakiika. Ne Katonda 
Ansonyiwe olwa…Ekyo, kituufu nnyo ow'oluganda.

Kitaffe ow'omu Ggulu, muwala Wo ono atudde wano enkya ya leero, era yaze kuwulira Obubaka, ate 
afunye…Setaani agezaako okumukuba okubumuggyako, naye tasobola kukikola. Tasobola kukikola. Akuwe 
omukisa, mwannyinaze, mu Linnya lya Yesu Kristo. Kirungi. Kale, oluggi olwo, ndowooza, ab'oluganda 
abatono…?...olwo empewo esobole okuyitawo okujja awo w'oli.

Oh, bw'oyogera ku bintu ebyo, oba oteekeddwa okutuukako mu bimu ku bifo bino emitala 
w'amayanja, gye bateeka muntu ku muntu nga balwadde ba bigenge ne Kkookolo. Era oh, abange, oba 
nga tosobolera ddala na kussa, mumanyi, mu mbeera efaanana bw'etyo. Nga babagalamizza mu bizimbe 
ebinene ddala, nga bonna bajjudde endwadde. Ate mumanyi ekigenge kye kiri. Nga bagalamidde awo 
tebaliiko matu, n'ekitundu ku bwenyi bwabwe nga buliiriddwa, nga tebalina mikono, n'obukuggu 
bw'obugere, na buli kintu bw'ekityo, nga beebase buli muntu ku munne. Nga n'abasinga obungi bali mu 
kufa n'okufa, nga bagalamidde awo, olw'okubapanga ku bannaabwe, nga bagezaako okuyingira awantu 
awamu, nga bwe mumanyi okuwulira Obubaka.

43

Era kati-kati, mu kino kaakano, mbabuulire ekyabaawo. Mu kwolesebwa kwe nnafuna, nja kuddayo 
kko, kuba ekyo nnakireese, okwolesebwa okw'emirundi ebiri, okubala mmwe okumu ku kkwo. Nnalina 
kubeera Ebugwanjuba. Ekyo mbaddenga nkirindirira.

44

Era  kaakat i ,  ek igendererwa ky 'Obubaka enkya  ya  leero ,  kwe kuwa ekkan isa  ekyo 
ky'Anansobozesaamu okugiwa nga bwe mmanyi, okutuusa nga…nga bwe ŋŋenda mu maaso. Kino 
kyanzijidde, nange ne njagala okukiwa ekkanisa. Kaakati, kino kya kkuŋŋaaniro lino lyokka, mulaba, kya 
wano. Kaakati, mu kwolesebwa kuno, okwasooka; kino kye kyabaawo.

Okwolesebwa nga kumaze okunzijira, nga ndi munafu nnyo, nga nfiiriddwa omusaayi ogwo gwonna, 
era ne ŋŋenda…Nnalowooza nga ndi mu kubbira mu Butaggwaawo obutakoma. Bangi ku mmwe 
mumpulidde, nga kino nkyogera nga tekinnabaawo, nga nzika mu Butaggwaawo obutakoma. Mu kusooka 
nnali mpitamu ng'ali mu bire, ate nzuuyo mu kizikiza, nga bwe nneyongera okukka wansi, wansi, wansi. 
Kye mulina okusooka okumanya, nnatuuka mu kifo ky'abaabula, era ne ndyoka ndeekanira eyo. Ne 
ntunula, nga buli kimu eyo kiri awo, nga tekirina musingi gwonna. Nga sikoma kukkirira. Nga kirabika 
ng'Obutaggwaawo, gye nnali ŋŋenda okugwa. Nga tewali kukoma kwonna.

45

Nga byali bya njawulo ku kwolesebwa kwe nnafuna wano ebbanga ssi ddene, okubeera n'abantu mu 
Kitiibwa, byawukanira ddala! Naye mu kino, bwe nnali nzikirira, nnatuuka ne nkowoola kitange, kubanga, 
olw'okubeera omwana omuto, ekyo nga kye nsobola okukola. Ne nkaabira kitange, nga kitange taliiyo. Ne 
nkaabira mmange, “Wabeewo ankwata!” Nga tewali maama eyo. Nga nneeyongera kukkirira. Ne ndyoka 
nkaabira Katonda. Nga tewaliiyo Katonda eyo. Nga tewali kiriyo eyo.

46

Nga wayise akaseera, nnaawulira eddoboozi erikyasinzeeyo okuba ery'okukungubaga lye nnali 
mpuliddeko, kwe kwali okwewulira okubi ennyo okukyasinzeeyo. Nga tewali kkubo lyonna… n'okwokya 
kw'omuliro ogwa bulijjo nga kulungi okusinga ku kino ekyali eno. Kati, okwolesebwa kuno tekubangako 
kukyamu. Era kwali okumu kukuwulira obubi okukyasinzeeyo kwe nnali mbadde nakwo, era kyali kitya…

47

Nnawulira okuleekaana, eddoboozi ng'eryekintu ekitiisa ennyo. Era bwe kyaba kityo, okutunula nga 
bakazi be bajja. Nga balina ebirangi ebyakiragala, nga nsobola okulaba amaaso gaabwe, nga wansi w'ago 
basizeeko ebyakiragala. N'amaaso gaabwe nga galabika gaguddemu ng'abakazi leero bwe basiiga ebirangi 
amaaso gaabwe, bwe gatyo, amaaso gaabwe awamu n'obwenyi. Nga bagenda nti, “Ooh, ooh, ooh, ooh!” 
Oh abange!

Nnaleekaana nti, “Ai Katonda, Nsaasira. Ba n'okusaasira, Ai Katonda! Oli ludda wa? Bw'ononzikiriza ne 
nzirayo okuba omulamu nate, nkusuubiza okubeera omulenzi omulungi.” Kale, ekyo ky'ekintu, kye nnali 
nsobola okwogera. Kaakati, Katonda Amanyi, ne ku Lunaku olw'Omusango Agenda kugunsalira olw'ekyo 
kye njogedde. Ekyo kye Nnayogera nti, “Mukama ndeka nzireyo, nja kubeera omulenzi omulungi.”

We bankubira essasi, nnali nnimbye, nga nkoze kumpi buli kintu, era ekintu kyokka kye njogera…
nsobola n'okukirongoosa nga bwe ndi wano ddala. Bwe nnatunula ne ndaba nga nnalinga kyenkana 
omuntu ayuziddwamu bibiri, kye kyanjogeza nti, “Katonda wange nsaasira. Okimanyi nga siyendangako.” 
Ekyo kyokka nga kye nsobola okugamba Katonda. Nnali ssikkirizanga kisonyiwo Kye n'ebintu bino byonna. 
Nga njogera bwogezi, nga kye nsobola okwogera kiri nti, “Siyendangako.”

48

Olwo ne balyoka banzigyayo omwo. Era olwo ne nkaaba nti, “Katonda wange nsaasira. Nja kubeera 
mulenzi mulungi, singa Onaandeka ne nzirayo,” kuba nnali mmanyi nga waliyo Katonda awantu awamu. 
N'olwekyo nnyamba, ebitonde ebyo byonna ebikoowu, nga biri awo, nze nnali mupya eyakatuuka. 
Ky'ekintu ekyali kitiisa ennyo, ekibi, n'okuwulira embeera etaliimu bwa Katonda omwo…Gaalabika 
ng'amaaso amanene, nga galiko obukoowekoowe obunene bwe butyo, nga guddemu bwe gatyo, nga 
geekulungula nga aga kkappa, bwe gati; n'ekintu ekya kiragalalagala ekiringa ekiriiriddwa  ekirwadde  oba

ekintu ekimu. Era baali nga bakuba ebiwoobe nga bwe bagenda bakola nti, “Ooh, ooh, ooh!” Oh, nga yali 
nneewulira! Kati nze bwe…

Mu kaseera mpawekaaga, nnali nkomyewo mu bulamu obwa bulijjo nate. Ekintu ekyo kintawanyizza. 
Nnalowooza nti, “Oh, leka kibe nti ssirigenda mu kifo ng'ekyo nate; tewali na mwana wa muntu 
yandyetaaze kugenda mu kifo ekifaanana bwe kityo.”

49

Nga wayise emyezi musanvu, nnafuna okwolesebwa nga nnyimiridde Ebugwanjuba, era nga ndaba 
omusaalaba ogwo ogwa zzaabu nga gukka ku nze okuva waggulu. Olwo nnamanya nga waliwo awantu 
ekifo ky'abantu ab'okuzikirira. awantu awamu.

Kaakati, nnali sikyetegerezanga nnyo okutuusa jjo lyabalamu wiiki nga nnya eziyise. Omukyala…
Sikirowoozangako mu ngeri eno. Wiiki nga nnya eziyise, nze ne mukyala wange twakkirira mu Tucson, 
okugulayo kko ebintu. Era bwe twali eyo nga tutudde…N'omukyala, twayingira munda nga tukka 
amadaala, waaliyo abalenzi abeeyisa ng'abawala nga nabo enviiri zaabwe bazikoze, nga bwe mumanyi, 
ng'abakazi bwe bakolera ddala, n'agakomo gabalebeetera mu maaso, nga bambadde n'empale zino ddala, 
mu ngeri bw'etyo, ndowoza abadigize oba kye muyinza okubayita. Baali omwo, nga buli muntu 
abasimbyeko amaaso, n'emitwe gyabwe nga minene bwe gityo, ng'abakazi abambala emisono gino wano 
egireetera abakazi okulabika ng'omutwe munene okumusinga, nga bwe mumanyi. Era baali mmanga eyo.

50

Ne wajja omukazi omuto, n'ajja n'agamba nti, “Ekyo okirowoozaako ki?”

Ne njogera nti, “Kale Oteekwa okuba ng'oswala, bw'olowooza ekyo.” Ne ŋŋamba nti, “Alina eddembe 
okukikola nga bw'okola ggwe. Tewali n'omu ku mmwe alina ddembe.”

Kale ne nnyambuka waggulu ku madaala ne ntuula wansi. Bwe nnakikola, wajja lifuti etambuza 
abantu okulinnyalinnya amadaala mu bizimbe ebiwanvu, kyali mu tterekero lya J.C Penny, lifuti eyo nga 
ereeta abantu waggulu. Kale, n'okulwala nnalwala mu lubuto, bwe nnalaba abakazi abo nga bazze 
waggulu awo; abato, n'abakulu abateefirayo ku balala, ab'enkanyanya, abavubuka, na buli ngeri, nga 
bambadde obupale obumpi obutono; emibiri gyabwe egigwagwawaziddwa, n'abakazi abambadde mu ngeri 
y'obuseegu, n'emitwe gyabwe egyo eminene bwe gityo, nga baabano baggusse. Omu n'ava mu lifuti eyo 
erinnyisa abantu amadaala, ng'ajja waggulu bw'atyo, awo we nnali ntudde emabega awo mu katebe, 
ng'omutwe gwange ngukutamizzaako.

51

Ne nkyuka ne ntunula. Omu ku baali ku madaala nga bambuka yali agamba nti, “Ooh,” ng'ayogera mu 
Lufalansa, eri omukazi omulala. Yali mukazi kyeruppe eyali ayogera eri omukazi Omufalansa. Bwe 
nnatunula, [ow'Oluganda Branham akuba entoli -Omuk.] omulundi gumu ne nkyusibwa. Ekyo awo nnali 
nkirabyeko. Amaaso ge, mumanyi abakazi bwe bakola ennaku zino, basiiga amaaso gaabwe ebirangi, gye 
buvuddeko wano katono, nga kkappa, mumanyi bwe beekola mu ngeri bw'eti, nga bambadde gaalubindi 
z'ekipuusi bwe bati na buli kimu, nga bwe mumanyi n'amaaso gonna waggulu bwe gati, n'ekintu ekyo 
ekyakiragalalagala wansi w'amaaso gaabwe. Awo we waali ekintu ekyo nga kye nnalaba nga nkyali 
mwana muto. Omukazi nga Wuuyo awo ddala nga bali bennyini. Ne nsannyalala nnyo nzenna, ne 
ntandika okutunulatunula awo, era waaliwo abantu abo abatolotooma, nga bwe mumanyi, nga bagenda 
mu maaso okulamuza emiwendo gy'ebintu mu kizimbe. Era ne mmala ga…

52

Ne kirabika ng'eyakyusibwamu kko okumala akaseera. Ne ntunula ne ndowooza nti, “Ekyo kye 
nnalabira ddala mu ggeyeena.” Nga baabo bali awo, ekirwadde ekyo. Nnalowooza nti olw'okuba baali mu 
ggeyeena kye kyabaleetera okuba batyo, n'ekintu ekyakiragala alimu-bbululu wansi w'amaaso gaabwe. 
Era abakazi bano nga baabano wano beesiize ebirangi ebyakiragala alimu-bbululu ddala ng'okwolesebwa 
okwo bwe kwali kugambye emyaka ng'amakumi ana egiyise.

53

Mulabe, emyaka ng'amakumi ana egiyise, nga bwe kibaddenga. Ndi wa myaka ataano mu ena; 
nnalina kkumi n'ena. Kale emyaka ng'amakumi ana egiyise, nze...Era ekyo kye…Ogwo gwe muwendo, mu 
buli ngeri, ogw'omusango, mulaba. Kaakati nga waliwo…

Nnali mmaze okulaba ekyo n'okwogera eri mukyala wange kwannema bwe yadda. Yali awo 
ng'agezaako okubaako ky'afunira abaana ne Sarah, ng'olugoye oba ekintu eky'essomero, era nna-nnali 
nga sisobola na ku...Nga sisobola na kubaako kye mmugamba. N'ayogera nti, “Bill, kiki ekikutuseeko?”

54

Ne mmugamba nti, “Mukwano, nninga…kumpi ndi muntu afudde.”

N'alyoka ambuuza nti, “Kiki ekibaddewo? Oli mulwadde?”

Ne mmuddamu nti, “Nedda. Waliwo ekintu ekibaddewo.”

Kaakati takimanyi. Alinda akatambi kano okukomawo. Sikigambangako muntu yenna. Ne ndowooza nti 
nja kulinda nga bwe nnasuubiza, okusooka okukireeta eri ekkanisa. Mulaba? Okukireeta eri ekkanisa. Ekyo 
kye kyali Ekisuubizo kyange. Era munaakizuula oluvannyuma lw'ekiro kya leero, ensonga endeetera 
okukuuma kye nsuubizza. Mulaba?

Ku olwo nnalowooza, nga bwe nnageetegereza amaaso g'abakazi nga gatunula ng'amalwadde. 
Waaliwo Abomu nsi ya Spain, Abafalansa, n'Abayindi, ne bakyeruppe n'abalala bonna wamu, wabula 
emitwe egyo eminene, nga bwe mumanyi, giriko entuutuuli y'enviiri ensusumavu, nga bwe batera 
okuzisanirira nga bazizizza emabega, nga zisunsumadde waggulu. Mumanyi, mumanyi engeri gye 
bazikolamu, nga bazikuttemu nga bwe Batera okukikola. Era awo amaaso gaabwe ago agatunula 
ng'amalwadde, nga bagasiize ebirangi, nga gekulungula muli ng'agakkappa. Nga boogera, nga nange ndi 
awo nate, nnyimiridde mu tterekero lya J.C Penny, nga nzizeeyo nate mu ggeyeena.

55

Nze-Nze-nnatya nnyo. Ne ndowooza nti, “Mukama, mazima ssinnaba kufa, era Oŋŋanyizza okujja mu 
kifo kino oluvannyuma lwa byonna.”

Nga baabo awo, nga bakola…awo wonna bwe bati, nga bwe baali mu kwolesebwa okwo, nga mazima 
osobola okukiwulirira ddala n'amatu go, nga bwe mumanyi. Ng'oluyoogaano lw'abantu nga lugenda mu 
maaso, n'abakazi abambukira mu lifuti nga batambulatambula awo, era batyo, nti, “Ooh, ooh!” Waaliwo 
ago amaaso agatunula obulala n'olwakiragalalagala ng'abakungubaga.

Omukyala n'ajja. Ne njogera nti, “Ndekaamu eddakiika mukwano.” Ne njogera nti, “Bw'oba nga 
tofaayo, nze-nze njagala kudda ka.”
56

N'agamba nti, “oli mulwadde?'

Ne mmuddamu nti, “Nedda, mukwano genda bugenzi mu maaso, bw'oba okyalina eby'okugula.”

N'agamba nti, “Nedda mmaliriza.”

Ne mmugamba nti, “Leka nkukwate ku mukono tugende.” Mulaba? Ne nfuluma.

N'ambuuza nti, “Kiki ekibaddewo?” Ne njogera nti, “Meda, nze-nze-nze…waliwo ekibadde waggulu 
eyo.”

Nga nkyali mu ekyo. Nnalowooza kino nti, “Tuli mu lunaku ki? Kuno kuyinza okuba Okusika 
okw'Okusatu?” Kati, wano nninawo bye nnawandiise.

Yesu. Tuzuula ekyo, nti Yesu, mu buweereza Bwe, bwe Yali Amaze okubuulira eri abantu. Kaakati 
tugenda kubeerera ddala mu Byawandiikibwa ku nsonga eno. Yesu bwe yali Amalirizza obuweereza Bwe, 
nga n'obuweereza Bwe bugaaniddwa abantu. Awo mugenda kusoma kuggyamu amakulu mu ekyo, 
mweggyiremu okutegeera kwammwe. Mujjukire kye nnabagambye nga ntandika. Bwe Yamala okubuulira…

57

Yajja ng'Omusuubize w'olunaku olwo. Ekyo fenna tukimanyi. Ebyawandiikibwa byalaga Yesu nga ye 
Masiya. Ekyo bwe kiri. Awatali kuwannaanya kwonna, n'obwesimbu, ng'akakasiddwa Katonda n'Ekigambo 
Kye, nga ye Yali Masiya. Tewali kubuuza. Bwe wabaawo omuntu yenna abuuza, singa okikola, olwo 
oteekeddwa okujja wano ku woolutaali nti, “Teyali Masiya.” Yayolekebwa nga ddala ye Masiya. Naye 
oluvannyuma Ye mu lwatu…Katonda Yamwoleka.

Nga Peetero bwe yagamba ku Lunaku lwa Pentekoote, bwe yali ng'ayogera eri ab'olukiiko lwa 
Saniheduliini eyo, ku nnya…oluvannyuma nga wayise ennaku nga nnya. Yagamba nti, “Yesu owe 
Nazaaleesi, Omusajja eyakakasibwa Katonda wakati wammwe n'obubonero n'ebyewuuniysa, Katonda bye 
Yamukozesa wakati mu mmwe, ekyo ffe fenna kye tuli abajulizi bakyo. Mulaba? Mwamutwala, n'emikono 
emibi, era ne mukomerera Omulangira w'Obulamu; Katonda gwe Yazuukiza Alaga n'ebintu bino byonna 
bye mulaba mmwe.” Mulaba? Kristo ng'Akyali mulamu. Weewaawo era Akyali mulamu ne leero.

58

Yesu bwe Yali Azze, nga Yeekakasizza Mwennyini; Katonda ng'Amwolese era n'Awa obunnabbi. 
Oluvannyuma lw'ennaku ze ez'obunnabbi, wadde nga Yali Alambikiddwa mu Byawandiikibwa, abantu 
baamugaana. Ekyo bwe kiri. Bwe bamala okumugaana, n'Abuulira wano, eri abo abaalina okulokolebwa. 
Mujjukire, nga bwe Yali Abuulira, waalingawo omukisa gw'omuntu yenna okulokolebwa. Tetubamanyi baali 
baani. Baateekerwateekerwa. Naye Yeeyongeranga okubuulira.

59

Naye ennaku ze ez'okubuulira bwe zaggwaako, obuweereza Bwe bweyongera mu maaso, kubanga 
ekibinja kye Yasembayo okubuulira baali abo abaali mu ggeyeena, abaali batasobola kusonyiyibwa. Ekyo 
nva kukisoma butereevu wano mu Baibuli okuva mu Peetero eky'Okubiri. Mulaba? Yagenda n'Abuulira 
emyoyo egyali mu kkomera, nga ye ggeyeena, eteereddwako kkufulu okutuusa Olunaku lw'Omusango.

60

Kuba, mulaba, omusango teguliiwo kaakati era tewaliiwo ggeeyeena eyokya. Omuntu akugamba nti, 
“Omusajja ali mu ggeyeena eyokya kaakano,” ekyo kikyamu. Mulaba? Omulamuzi w'ensi eno kimumala 
obutasalira muntu musango okutuusa ng'amaze okumuwozesa. Ne Katonda Talisuula muntu mu kikoomi 
eky'omuliro okutuusa ng'Amateeka Ge gagumusingisizza. Yagaana okusaasirwa, n'olwekyo, mulaba, 
ateekwa okusooka okuwozesebwa, era ng'okuwozesebwa y'Entebe Enjeru ey'Ekitalo ey'Omusango. Naye 
kaakano ali mu kifo ekiyitibwa ennyumba y'ekkomera.

Nga  bwe  nnalaba  okwolesebwa  kw'ebifo  byombi  era  olw'ekisa  kya  Katonda…Ssoogera  kino  kuba61

muvvoozi era bwe kiba nga kikyamu, Katonda Ansonyiwe. Nzikiriza mbaddeko mu bifo byombi, mulabeeyo, 
mu bifo byombi. Era nnalaba abanunule, abaweebwa omukisa; era ne ndaba abaabula ne we baali. 
Kyenva nnyimirira nga muganda wammwe, leero, okubalabula mudduke ekkubo eryo eridda wansi. Ekkubo 
temugeza okulikwata. Era mulina buli kimu okuba abalamu, ly'ekkubo eridda waggulu, eyo abanunule gye 
bali mu ssanyu awamu n'emirembe, nga tebasobola na kwonoona. Tebasobola kwetonda. Tebasobola. Eyo 
tewali kiriyo; batuukiridde. Ebifo byombi nnabiraba! Mmanyi ng'ekyo kintu ekiwulikika obubi okwogera, 
wabula Katonda nga ye Mulamuzi wange, Nzikiririza ddala nga nnalaba ebifo byombi. Nze-nkikkiriza ekyo.

Kale, oh, kibe wala n'omuntu yenna okuyingira eyo mu bifo by'abaabula! Bw'oba oyimiridde ne waya 
ezookya nga zikufumitiddwamu wenna ng'otulugunyizibwa mu buli ngeri, tekigeraageranyizibwa na 
kutulugunya kuyitwamu eyo okwa Setaani mu kifo ekyo. Tewaliiwo kintu kyonna ky'oyinza…Endowooza 
y'omuntu teyinza, endowooza y'omuntu teyinza na kutegeera kiki ebifo ebyo eby'abaabula kyebiri. 
Tewaliiwo ngeri ya kukinnyonyolamu. Tewaliiwo ngeri ya kunnyonyolamu kifo ky'abaaweebwa omukisa bwe 
kiri, kirungi nnyo. Kiri kibi nnyo ate kino kirungi nnyo, kuva mu kintu eky'obusiru omutali mugaso okudda 
ku kintu ekirungi. Bwe wabaawo ampuliriza…

62

Era ndi mu kukaddiwa. Simanyi kiseera ki kye nkyalinayo. Nnaatera okuweza emyaka ataano mu 
etaano egy'obukulu. Era si-simanyi, okusinziira ku butonde, nnyinza okuba nga sikyalinayo myaka mingi. 
Simanyi na wa olutambi luno gye lunaagenda. Naye leka buli omu awulire, wano ne ku lutambi, oba yonna 
gye luyinza okugenda. Togezaako kugenda mu bifo by'abaabula ebyo. Tosobola kuteeberezaamu 
ggeyeena okuba nga mbi okwenkana awo. Na buli ky'okola, togezangako…kino okukyerabira, ebifo 
by'abaaweebwa omukisa…Ka njogere kino, ne Pawulo Omutukuvu, nti, “Amaaso bye gatalabanga, amatu 
bye gatawuliranga oba ebitayingirangako mu mutima gw'omwana w'omuntu, ebyo Katonda by'Ategekedde 
abo abamwagala Ye.” N'olwekyo yimirizaamu kko awo, bw'oba ng'owuliriza olutambi, ggyako ekyuma, 
weenenye bw'oba nga tolokokanga, weetereeze ne Katonda.

63

Njogera kino n'obumanyirivu obusookerwako ddala, nga bwe nzikiriza mu mutima gwange. Era ŋŋamba 
nti, ebintu bino, okwolesebwa bwe kuba nga kwannimba, Katonda nsaasira okwogera ekifaanana bwe 
ntyo. Naye mu bwesimbu bw'omutima gwange nga mmanyi nga tewali na kwolesebwa kwonna okwali 
kulemereddwa, nzikiriza nga mbaddeko mu bifo byombi. Kibe wala n'omuntu okukkirira mu luguudo 
ng'olwo!

64

Kaakati, Yesu, bwe Yali Amalirizza obuweereza Bwe, Yabuulira eri emyoyo egyo egyali gitasobola 
kulokolebwa, nga tegirirokolebwa. Kale, Baibuli y'etugamba ekyo. “Yagenda n'Abuulira emyoyo egyali mu 
kkomera, egiteenenya.” Okusaasirwa bwe kwabaweebwa, okusaasirwa baakugaana, era kaakano 
balindiridde Musango. Oh, nga kyali kiseera! Oh, kale ŋŋamba nti singa wabaddewo engeri yonna gye 
nnyinza okunyenyamu ensi n'ekyo, okubasobozesa okulaba amazima gaakyo kye gali.

65

Ne Yesu Mwennyini Yagamba nti, “Nga Kitange bwe Yantuma, bwe Mbatuma nammwe.” Nga Kitaffe 
bwe Yamutuma okubuulira eri abalamu, eri abo abaalina essuubi, ate n'okwanjula Obubaka bwe bumu eri 
abo abataalina ssuubi, kirabika nga ky'ekimu ddala ne leero, nti ekyo kye kirina okukolebwa, kubanga 
Omwoyo wa Kristo Ali mu ffe takyusakyusa butonde Bwe, oba takyusa nkola ya Katonda. Ateekwa kuba 
nga y'Omu mu buli mulembe. Ateekeddwa okuba nga y'omu. Yagamba nti, “Nga Kitange bwe Yantuma, 
bwe Mbatuma nammwe.”

66

Obuweereza buteekeddwa okuba nga bwe bumu, okutuusa ne bwe Yagamba...Mbalaba abamu ku 
mmwe nga muwandiika Ebyawandiikibwa. Yokaana Omutukuvu 14:12 “Oyo anzikiriza Nze, emirimu gye 
nkola naye aligikola.” Mulabe “emirimu,” okubuulira eri abaabula, okuwonya abalwadde, n'eri abo nga 
kizibu gye bali okulokolebwa. Mulaba? Omulimu gwagendera ddala mu maaso mu ngeri y'emu. N'olwekyo 
ne kino bwe kibadde, (bwe kibadde kino?) ka nkyogere bwe nti, nti obuweereza bwa Yesu Kristo 
bweyubulira mu Kkanisa Ye mu nnaku zino ezisemba. Ekyo abasinga obungi ku ffe kye tukkiriza. Nzikiriza 
awamu nammwe. Nkikkiriza kino. Singa sikikkiriza, nnandibaddeko ekintu ekirala kye nkikolako. Kubanga 
era ye nze avunaa…nvunaanyizibwa ku kino wano. Era Omwoyo wa Katonda bw'Abeera mu mmwe, 
muvunaanyizibwa eri abantu.

67

Waaliwo Ekyawandiikibwa ekyantawanyanga, engeri Musa gye yayinzanga okugambamu Katonda 
ekirowoozo ekisinga ku ekyo Katonda kye Yalinanga, okutuusa lwe nnazuula nga Yali Mwoyo wa Kristo 
Eyalinga mu Musa. Mulaba?

Katonda Yagamba nti, “Musa, weyawule okubavaamu. Nja kusaanyawo ekintu kyonna, Ntandike 
naawe.”

Yagamba nti, “Mukama!” Musa ne yeesuula wakati nga bw'agamba nti, “Twalamu nze. Ssangula 
erinnya lyange.” Ku lw'abantu bano abaali bajeemye, omutima gwe gw'abalumirwa. Mulaba?
68

Era omuweereza bw'aba alina abantu ku mutima gwe…Nnyinza ntya obutawulira musango nze…mu 
maaso ga Katonda, n'eri nze mwennyini, okubaako ky'okisa abantu b'oyagala okusinga bwe weeyagala 
wekka. Omuntu ayinza atya okutwala omuntu omulala mu kkanisa na kusikagana mu mukono kyokka, oba

okumansirwako amazzi, oba okubatizibwa okw'obulimba, oba ekintu ekimu, era n'obaleka bo okuba wansi 
w'obulimba, ng'okimanyi ne Baibuli weeri awo ate n'agamba nti abantu abaagala?

Wadde nga nnina okusabiriza okusobola okubeerawo, kyonna kye kiri, ka mbeere omwesimbu eri 
Katonda awamu n'abantu, okubabuulira Amazima. Nneme okubeeranga omulimba. Nnyinza ntya okulimba 
be njagala? Wadde nga nnina okubakosaamu, naye ate nga mbaagala. Y'ensonga ekukangavvuza 
omwana wo, lwakuba omwagala. Si lwabutamwagala; lwakubanga omwagala. Bw'aba omukyamu, ajja 
kuttibwa bw'otamutereeza.

Kaakati, n'obuweereza bwe bubadde bwe butyo. Nga bwe kyali, bwe kiri ne kaakano. Kibuuliddwa, 
nga kikakasiddwa ddala n'Ekigambo kya Katonda, nga tayinza kuba muntu, Alina kuba Katonda. Kirina 
kuba. Mwekkaanye, obubonero bwe bumu obw'omwoyo Yesu bwe Yakola, buzzeemu okulabika ku nsi nate 
mu nnaku ez'oluvannyuma. Obubonero bwe bumu bwennyini obw'omwoyo obwamwoleka okuba Masiya, 
bumwolese ne leero. Akyali Masiya! Obubonero bwe bumu mu buliwo buzzeemu okuba ku nsi, obwa 
obwaliwo ku Lulwe, ekyo kye Yali. Empagi y'Omuliro Pawulo Omutukuvu gye Yalaba, y'Emu, ezzemu 
okubaawo n'obutonde bwayo bwennyini obwagirimu, ng'ekola ekintu ky'ekimu.

69

Yesu ekyo Yakyogeranga nti Taliiko ky'Akola okutuusa nga Kitaawe Akimulaze. Ate Kitaawe ye Mwoyo 
Omutukuvu, ekyo tukizuula. Yo woofiisi ya Katonda. Bwe kitaba kityo, olwo ani Taata wa Yesu Kristo? 
Yesu yagamba nti Katonda ye yali Kitaawe, ne Baibuli egamba nti Omwoyo Omutukuvu ye yali Kitaawe. 
Kaakati, tosobola kumufuula mwana mweboolereze, n'olwekyo Omwoyo Omutukuvu ye Katonda, ne Yesu 
bw'atyo yali Katonda. N'olwekyo, Katonda, Kitaffe, Omwana n'Omwoyo Omutukuvu ye…Kiri nti…Ezo 
woofiisi ssatu eza Katonda omu. Bikula bisatu, Katonda y'omu.

70

Oli kitundu kya Katonda, nange ndi kitundu kya Katonda, mulaba; wabula siri Katonda nzenna, 
newankubadde ggwe. Mulaba? Olaba? Bikula bya Katonda ebituliko, ng'abaana abaatongozebwa Yesu 
Kristo. Ekyo, nga ye Katonda Mwennyini Eyafuuka omubiri okutufiiririra.

Kati, Omwoyo Omutukuvu bulijjo Yamulaganga ebyalinga bigenda okujja, era Ye tabangako mukyamu 
wadde. Kyalinga kituukiridde. Si bwe kiri? Teyeetwala kuba kintu nga Ye. Yagulumizanga Katonda. 
Yagamba nti, “Omwana talina ky'Akola wabula ky'Alaba taata ng'Akola.” Era Kitaawe, Omwoyo 
Omutukuvu, ye Yali Kitaawe. Si bwe kiri? “Yusufu, omwana wa Dawudi, totya kutwala mukyala wo 
Malyamu, kubanga ekyo ekiri mu ye kya Mwoyo Mutukuvu,” nga ye Yali Kitaawe. N'Omwoyo Omutukuvu 
bw'atyo Yalaga Yesu ebyali bigenda okujja, ng'Amubuulira ebyaliwo.

71

Era ye Yali Katonda-Nnabbi. Kubanga Ekigambo kya Mukama kijja eri nnabbi yekka; ng'Alaga nti 
ebigambo byajjanga, mu ngeri ennyangu, bannabbi baabiwandiikanga ebyo Mukama bye Yabagambanga. 
Wabula Ye Talina kye yawandiika, kubanga ye Yali Ekigambo. Yali Kigambo.

Mwetegereze, Omwoyo Omutukuvu y'omu Yennyini Eyali mu Ye, “Ebula ekiseera kitono ensi 
obutandaba nate; naye mmwe mulindaba Nze kubanga Nja kubeera nammwe era nnaabeeranga mu 
mmwe, okutuusa ku nkomerero y'ensi. Nja kukomawo gye muli,” bwe Yagamba. “Nze,” ye yali Kitaawe 
Eyali mu Ye, “Yalikomawo gye muli.” Era Yagamba nti, “Omwoyo Omutukuvu bw'Alimala okujja ku mmwe, 
Agenda kubabikkulira ebintu bino bye Nnabayigiriza mmwe, era Alibalaga ebigenda okujja.” Awo we muli 
kaakano.

72

Kati tukizuula, nti Omwoyo Omutukuvu nga bwe Yakola mu Kkanisa ku olwo, Omwoyo Omutukuvu 
bw'Akoledde ddala n'olwaleero; ng'Alanga n'Empagi y'Omuliro, ddala nga bwe kyali mu Lubereberye, ekintu 
ky'ekimu. Bwe tulaba nga kino kijja ku Yesu, Yokaana yakiranga ku mugga Yoludaani. Era akakasizza buli 
kimu, ne bwe Yakubibwa ebifaananyi bya bannassayansi. Tekisobola kuwakanyizika. Kyakakasibwa 
Ssaayansi. Kyali kikwatikako. Tekyali kirowoozo kya lufumo. Tekyali kya bwongo. Nga George J.Lacy bwe 
yagamba nti, “Eriiso lya kkamera terisobola kukwatala bya bwongo. Ekitangaala kyakuba ku liiso lya 
kkamera.”

73

Ate mmwe kkanisa, emyezi nga mukaaga oba munaana egiyise wano, nga nnyimiridde wano, nga 
ŋŋamba nti, BW'ATI BW'AYOGERA MUKAMA, nti ŋŋenda mu Tucson, Arizona. Ng'eyo waali wagenda 
kubaayo okubwatuka, ne Bamalayika Omusanvu balirabika.“ Mukijjukira? [Ekibiina kiddamu nti, ”Amiina.“-
Omuk.] Wadde…nga Katonda Akifuula ekyannamaddala okutuusa olupapula lw'amawulire olwa Look bwe 
lwakuba ebifaananyi byakyo. Mu Mwoyo, kyali kimaze okukiraba, era ne kimala ne kirabikira ddala nga 
bwe kyali kiragiddwa, Bamalayika omusanvu, abaaleeta okuwumbibwawumbibwako kw'Ebyawandiikibwa 
byonna. Kuba, ebyama byonna ebya Baibuli yonna byali mu Nvumbo Omusanvu. Tukimanyi nti Ekitabo ne 
kaakati kiriko Envumbo y'Ekyo. Kyali kyama kya Kitabo kyonna, ekyali mu Nvumbo ezo Omusanvu, ezo 
Mukama ze Yatuganya tuleete.

74

Ne wano waliwo abasajja abatudde leero, nga baaliyo eyo wamu nange bwe kyabeererawo. Akatabo 
k'amawulire aka Look kaakakasa ekintu ky'ekimu, nga- ddala mazima kyabaawo. Kubanga, Yali Katonda 
Eyakitegeeza. Yali Katonda Eyayimirira emabega w'Ekigambo Kye, okukikola bwe Yagamba nti Ajja 
kukikola.  N'olwekyo,  si  muntu  omu,  ow'omubiri  nga  nze,  nti  y'ali  wakati  mu  bantu  mmwe.  Ye  Katonda

75

Ataggwaawo.

Akozesa abantu. Ekyo kituufu. Talina ky'Akolera wabweru w'ekyo ky'Akozesa abantu. Ekyo tukizuula. 
Ye, Oyo ye mukiise We. Ekyo kye Yalonda okukozesa. Lwaki, Simanyi. Yandisobodde okukozesa enjuba 
okubuulira Enjiri. Yali Asobola okukozesa empewo okubuulira Enjiri. Yali Asobola okuleetera empewo 
okukola ebintu, wabula Yalonda omuntu.

Eyo kye kyali ekiteeso Kye, nti omuntu asobole okuddamu okwogera ne muntu munne; si ye 
mmwennyini, wabula “Ekigambo kya Katonda kyajja eri bannabbi,” abalagula, ababuulizi. N'omulaguzi 
agaana Ekigambo nnakabala, ayinza atya okuba nnabbi omutuufu? Mulaba? Tasobola kuba, kubanga 
agaana Amazima g'Ekigambo. Era bwe kitaba kityo, olwo Ekigambo kino, Kyennyini, bwe kimala ne 
kibuulirwa n'obwesimbu bw'Ekigambo, n'obwesimbu bw'Omwoyo Omutukuvu, kijja kulabisa buli kisuubizo 
kye kyasuubiza. Okwo kwe tutegeerera oba nga ddala kituufu oba nedda. Ekyo kye Yagamba nti, “Bwe 
sikola ekyo ekyampandiikwako Nze, kale temunzikiriza Nze.” Mulaba? Kati ebintu bino tubiraba.

Mujjukire, Envumbo Omusanvu zaamalirizibwa, n'ago Amazima ag'emirundi omusanvu bwe 
gaabikkulibwa…
76

Ekimu ku byo, Ye Teyandituganyizza kumanya. Ffe…Bameka abaali wano ku Nvumbo Omusanvu ne 
bawulira? [Ekibiina kiddamu nti, “Amiina.”-Omuk.] Mwenna wamu, bwe Nsuubira. Mulaba, Envumbo 
ey'Omusanvu, Teyandigiganyizza.

Yayimirira ddala awo mu kisenge n'Abikkula buli emu ku zo. Bwe wabaawo ekintu kyonna kye nnali 
mbuulidde mu bulamu bwange, ekyali kiruŋŋamiziddwa, kyali ekyo. era kiteekeddwa okuba ekituufu gye 
muli. Bwe nnayimirira wano ne mbagamba nti kyali kigenda kubaawo, era ne kigendera ddala awo ne 
Ssaayansi na buli kimu kyonna, okunoonyereza kwa Ssaayansi na buli kimu kyonna, nga kyama eri 
abantu, kyakakasa nti kyabaawo eyo. Ate ne tukomawo ne tuwulira nga kyezingulula nga kifuula buli 
Kigamba nga bwe kyali ddala. Tuli mu lunaku ki? Tuli ludda wa?

Era mujjukira, mu Nvumbo eyo ey'Omukaaga, Amakondeere Omusanvu gonna, gaavuga wansi 
w'Envumbo ey'Omukaaga. Bwe tunaatuuka ku ekyo, mujja kusobola okukiraba ekyo. Buli limu (ku 
musanvu) Amakondeere gabaawo mu Nvumbo ey'Omukaaga.

77

Musanvu bulijjo ky'ekyama. Mwekkaanye musanvu eyo, kwe kumaliriza. Kwe kwali Okujja kwa 
Mukama. Eggulu lyali lisirise, nga kasiriikiriro, nga tewaliyo atambula. Kubanga Yesu Yennyini Yagamba nti, 
“Newankubadde Malayika w'Eggulu, tewali amanyi ddi lwe ŋŋenda kudda. Nange sikimanyi, Nze 
Mwennyini, kiseera ki. Kitaffe Akitadde mu ndowooza Ye.” Katonda Yekka Y'Akimanyi, Omwoyo. Yagamba 
nti, “Ssaakimanya.” Olwo tekyabikkulwa. Ekkondeere eryo ery'omusanvu bwe lyafuuyibwa…oba Malayika 
ow'omusanvu, Envumbo Yabembulwa, olwo ne waba Akasiriikiriro mu Ggulu. Mulaba, nga tewali 
kutegeezebwa ku kyali kigenda okubaawo.

Wabula wansi w'akabonero ak'Omukaaga, Amakondeere gano we gabikkulibwa, mujjukira awo, 
twakizuula ng'Omwana gw'Endiga Yavaayo, n'alabika okukola. Yali Alese Entebe y'Okusaasira. Omulimu 
Gwe ogw'Obununzi gwali guwedde. N'Ajja n'Atwala Ekitabo okuva mu mukono gw'Oyo eyali Atudde ku 
Ntebe ey'Obwakatonda, “n'ekiseera nga tewakyali.” Awo mangu ddala malayika n'alabika mu ssuula 
ey'omusanvu oba mu y'ekkumi n'olunyiriri olw'o 7 ng'agamba…Malayika ono yajja n'alayira nti, “teriba 
kiseera nate.”

78

Naye, mulabe, mu Kitabo kino, mwe mwali abaanunulibwa. Kyali Kitabo kya Bununuzi. Na buli kye 
Yanunula kyali kiwandiikiddwa mu Kitabo ekyo. Na bonna be Yafiiririra baali bawandiikiddwa mu Kitabo. 
Kale nga Tasobola kuleka Ntebe Ye ey'okutabaganya okutuusa ng'amalidde ddala okununula. Era Yali 
Tasobola kununulira ku musaalaba kubanga bo baali baatekebwa mu Kitabo eky'Obulamu eky'Omwana 
gw'Endiga, era nga Yalina okusigalirayo ddala nga Yeegayirira okutuusa ng'omuntu oyo asembayo amaze 
okufunibwa. Ekitiibwa!

Naye olunaku n'Asitukayo Eyo, n'Avaayo. Ekitabo kyali ludda wa? Kyali wa Nnyini kyo, Katonda 
Omuyinza w'ebintu byonna. Yokaana n'alyoka atunula awo wonna, n'akaaba, kubanga tewaaliwo na 
muntu yali asaanidde n'okukitunulako, naddala okubembula Envumbo zaakyo, okubikkula Ekyama 
ekikwekeddwa kye kyali.

79

Ebyama byali mu Nvumbo Omusanvu. Envumbo Omusanvu bwe zaabembulwa, ekyo kyabembula 
Baibuli yonna. Envumbo Omusanvu; zaali zisibiddwako envumbo n'Ebyama Musanvu, era mu Nvumbo zino 
Omusanvu mwe mwali ekyama kyakyo kyonna. Era kye kyali Ekitabo ky'Obununuzi, Endagaano Empya.

Si Endagaano Enkadde. Yo yali erangirira Ndagaano Mpya. “Bo bafuuliddwa…tekisoboka bo 
okutuukirizibwa nga ffe tetuliiwo,” Abaebbulaniya 11. Olaba? Mulaba? Kaakati, obununuzi bwajja 
Omununzi bwe Yamala okufa. Era baali ddala wansi w'omusaayi gwa ndiga, so si Omununuzi; baali 
tebannanunulibwa, okutuusa Omununuzi bwe Yajja.

Mwetegereze kaakano Omununuzi ono…Yokaana bwe yatunula awo wonna, nga Katonda Atudde ku 
Ntebe ey'Obwakatonda, n'Ekitabo mu mukono Gwe, ekyali kisibiddwa n'Envumbo Omusanvu, nga 
n'enteekateeka yonna ey'obununuzi yali mu kyo.

80

Era kyali kisuuliddwa n'olulyo lw'omuntu, Adamu. Ne Katonda… Kyaddayo wa? Setaani teyasobola 
kukitwala; yamuleetera kukimuggyibwako. Olwo Ekitabo Kyalaga wa? Kyali tekikyali kya lulyo lwa muntu. 
Ng'emikisa tegikyali gya wano; wano olulyo lw'omuntu lwali lukiggyiddwako, kale, kyaddayo butereevu eri 
Nnannyinikyo Nnakabala, nga ye Yali Katonda.

Nga Wuuno wano Atudde nakyo, n'Alyoka Ayitayo omuntu yenna, omuntu omu, Ajje Akibanje.

Yokaana bwe yatunulatunula awo wonna, nga tewali muntu yenna mu Ggulu, wadde ku nsi, nga 
tewali n'omu, wadde Malayika, tewali kisobola kutwala Kitabo oba okubembula Envumbo, wadde 
okukitunulako. Tewali muntu yali asaanidde. Yokaana agamba yakaaba nnyo.

81

Awo Malayika n'ajja gy'ali n'amugamba nti, “Tokaaba, Yokaana, kuba Empologoma ey'Ekika kya Yuda 
Yawangula era Asaanidde.”

Awo Yokaana n'atunula okulaba omwana gw'endiga…oba okulaba empologoma, olwo kiki kye yazuula? 
Omwana gw'Endiga, era gwali Mwana gwa Ndiga ogwali guvulubanye Omusaayi, Omwana gw'Endiga Eyali 
yattibwa. Okuva ddi? Okuva ku kutondebwa kw'ensi.

Omwana gw'Endiga Yavaayo, n'Agenda we Yali Eyalina Ekitabo mu mukono Gwe ogwa ddyo, 
n'Akifuna; n'Alinnya ku Ntebe ey'Obwakatonda n'Atuula. Ky'ekyo. kyali kiwedde (ddi?) awo Envumbo bwe 
zaabembulwa. Oyo asembayo, ku byonna bye Yanunula, nga tewali na kimu…Yajja kununula.

Ogamba nti, “Lwaki Teyabanunula emyaka ana egyayita?”

Laba, amannya gaabwe gali mu Kitabo ky'Obulamu, mu Kitabo ekyo. Era Yalina okuyimirira wano, 
kubanga kye kyali ekigendererwa kya Katonda okubanunula bo. Amannya gaabwe gaateekebewa mu 
Kitabo ky'Obulamu eky'Omwana gw'Endiga ga n'emisingi gy'ensi nga teginnabaawo. Omwana gw'Endiga 
Yateebwa awo nakyo, ng'Alina okuttibwa. Omwana gw'Endiga Wuuno Ajja, ng'Amaze okuttibwa, 
Akomyewo okwegayirira.

82

Mumwekkaanye Ye! Wagenda kubaawo okugeegeenya kungi ddala, na buli kimu ekirala kyonna nga 
kingi, naye ddala nga waliwo eyalina okulokolebwa, kuba Ye…Ekkanisa yayawulibwa obutabaako bbala 
newankubadde olufunyiro. Egenda kubeerayo Eyo. N'Omwana gw'Endiga Yafa lwa kigendererwa ekyo. 
Kati olwo erinnya erisembayo mu Kitabo bwe lyanunulwa, Omwana gw'Endiga Yavaayo n'Atwala Ekitabo, 
“Nze Mwennyini, Eyakikola!”

Bamalayika, Bakerubi, Abakadde abiri mu abana, ebiramu, buli kimu, ne beggyako engule bonna, ne 
bagwa wansi mu maaso g'Entebe y'Obwakatonda, ne bagamba nti, “Ggwe Osaanidde!”
83

Yokaaana n'agamba nti, “Buli ekiri mu Ggulu ne ku nsi kyampulira nga ndeekaana nti, 'Amiina' nga 
mpoggana, nti, 'Aleruuya,' n'ettendo lidde eri Katonda.” Okuleekaana kwagenda waggulu. Lwaki? 
Amannya gaabwe gaali mu Kitabo, okubikkulibwa, nga n'Omwana gw'Endiga Yali Akibikudde.

Omwana gw'Endiga Yali Akinunudde, wabula Yali tasobola kuvaayo okutuusa nga buli linnya liwedde 
okubikkulibwa, era ekyo kyali kituukawo wansi w'Envumbo ey'Omukaaga, nga ey'Omusanvu 
tennabembulwa. Olwo abataliiko bbala…Olwo Omwana gw'Endiga n'Alyoka Ajjirira abo be Yanunula. Yajja 
kubanja ekyo kye Yanunula. Amaze okukifuna, wano ddala mu Kitabo, ng'Akiggya mu mukono Gwe. Kati 
Ajja kunona ekyo kye Yanunula. Ogwo gwe mulimu Gwe. Agumalirizza. Ajja kukinona. Oh, nga-nga 
kiseera! Akikakasizza, Envumbo y'Omusanvu ekikakasizza. Yakomawo n'Atwala Ekitabo ky'Obununuzi!

84

Mwekkaanye, bwali bwakuba Bubaka bwa Malayika ow'Omusanvu, obwali obw'okubikkula 
ey'omusanvu, Envumbo Omusanvu. Okubikkulirwa 10:7, kati, ojja kukizuula. Mulaba?
85

“Era n'alaba Malayika ono ng'Akka wansi, n'Ateeka ekigere Kye ku nsi, ne ku nnyanja,” oyo Yali Kristo, 
“ng'alina musoke ku mutwe Gwe.” Mumwetegereze Oyo, ojja kumusanga mu Okubikkulirwa 1 nate, “ne 
musoke ng'ali ku mutwe Gwe; ng'afaanana nga yasepi ne ssadiyo,” n'ebirala. Wuuno wano Ajja, 
ng'Atadde omukono ogumu…“Ekigere ekimu ku nsi, n'okumu ku mazzi; ng'awanise omikono Gwe. 
Ng'Akyalina musoke ku mutwe Gwe.” Eyo ndagaano. Yali Malayika wa Ndagaano, nga ye Yali Kristo; 
Eyakolebwa nga wa wansi katonoko kko ku Bamalayika, okubonaabona. Wuuyo n'Ajja “Era n'Awanika 
emikono Gye eri Eggulu, n'Alayira eri Oyo Aba omulamu emirembe n'emirembe.,” Oyo Ataggwaawo, Kitaffe, 
Katonda, “nti tewalibeera kiseera nate,” kino wekinaabeererawo. Kiba kiweddeyo. Nga kiwedde. 
Kimaliriziddwa.

Olwo nno n'Ebyawandiikibwa bigamba nti, “Era ku Bubaka bwa malayika ow'omusanvu ow'oku nsi,” 
omubaka ku nsi, Omulembe gw'Ekkanisa ogw'omusanvu era ogusembayo, “ku ntandikwa y'obuweereza 
bwe,”  bwe  butandika  mu  nsi,  mu  kiseera  ekyo,  “ekyama  kya  Katonda,  eky'Envumbo  zino  Omusanvu,

86

kiteekeddwa okumanyibwa mu kiseera ekyo.” kaakati tulaba wa we tuli. Ab'emikwano kisoboka, kisoboka 
okuba? Mwekkaanye, byonna bisoboka.

Byonna ebyali binunuliddwa mu Kitabo, Yajja olw'obununuzi. Bonna abaali ab'okununulibwa baali mu 
Kitabo, nga baayawulibwa nga n'emisingi gy'ensi teginnabaawo. Yajja okukinunula. Bonna be Yali 
anunudde baali bawandiikiddwa mu Kitabo omwo.

87

Njagala okubabuuzaayo ekibuuzo kaakano. Nammwe bantu mmwe abali ku lutambi, muwulirize 
bulungi. Amaaso amabi, n'omutwe ogwo ogulabika obubi, kiyinzika okuba nga y'ensonga lwaki Obubaka 
buno bubadde nnyo nga buwakanya abakazi ab'omulembe? Buyinza okuba nga bwe Bubaka bw'amalayika 
asembayo? Kiki kye Yagamba emmanga eyo ku mugga, emyaka ng'asatu mu esatu egiyise? nti, “Nga 
Yokaana bwe yatumibwa,” mulabe, “okulanga Okujja kwa Kristo okwasooka, n'Obubaka bwo bujja kulanga 
Okujja okw'okubiri.” Okwetooloola ensi yonna, era ekyo kye bukoze, olwo Okujja kuteekwa okuba nga kuli 
kumpi. Mwetegereze kiki ekituukawo kaakati.

88

Lwaki? Ntakuddenga omutwe gwange. Nneevulungidde ku katto k'okwezizika. Ntambulidde ku ttaka. 
“Kiki ekibatuseeko?”

Ennaku ntono eziyise, nnabuuza abasajja babiri be nnali nvuga nabo. Olumu nnabuuza Jack Moore. 
Era mwenna mumumanyi Ow'oluganda Jack Moore. Ŋŋenda gy'ali mu Shreveport. Nnagamba nti, 
ow'Oluganda Jack Moore, ombeeredde mukwano gwange ow'okulusegere ennyo gwe mbadde naye wano 
ku nsi.“ Nga sinnamubuuza, nnabuuza mukyala wange.

89

Bwe wabaawo alina kyammanyiiko, ebibi byange ne byonna, ye mukyala wange, mulaba, omuntu 
omwagalwa. Olumu nnamugamba, ne ŋŋamba nti, “Mukwano nga balo, ndi muweereza wa Njiri. Ssaagala 
kuleeta kivume ku Oyo gwe njagala. Nedda. Ssaagala kukulumya. Ssandikuleeseeko kivume kyonna. 
Kiddire eri nze okukola ekintu kyonna nga kya kukulumya. Ate olwo watya okulumya Katonda, nga 
mmwagala Ye! Oli mukyala wange; Ye Mulokozi wange era Katonda wange. Njagala nkubuuzeeyo 
ekibuuzo. Beera waakisa. Mbuulira ekituufu.” Ne njogera nti, “Nnasoma nnyo…”

Era nneewunyiza. Nze nneefudde ekisesa, ow'enjawulo. Ekyo nkimanyi. Buli omu bw'agamba nti, 
“Muntu nnabaki!” kale, mulabeeyo nga tosobola kwefuula. Oli ekyo ky'oli, olw'ekisa kya Katonda.
90

Era nze-nze-ne ŋŋamba nti, “Ndabika nga mpunzeemu okuva ku ntegeera yange, omanyi, nga 
ndabika ŋŋenze?” Ne njogera nti, “Lwaki nze okubeera ku bakazi nga mbanenya, olutatadde, ng'ate 
mbaagala?”

Bampita, nga bagamba nti, “ndi ”mukyayi w'abakazi,“ si bakyawa bukyayi…Nze ”nkyawa bukyayi 
abakazi.“ Mulaba? Ekyo kikyamu. Kye ntegeeza abakazi mbaagala, nga bannyinaze.

Sigenda kubakubirira mu mugongo, nga ndabye we muli abakyamu. Ekyo nsobola okukibagamba. 
Mbaagala nnyo olw'ekyo. Abasajja abamu abasobola okukola ekyo, kiba kika kirala eky'okwagala. Mulaba? 
Mbaagala nnyo kubanga njagala nnyo ekyo kye muli; muli bakiyambi eri omwana wa Katonda, era muli 
kitundu ku ye. Mulaba? Mba-mbaagala kuba mwakolebwa mu kifaananyi kya musajja, n'omusajja 
Yakolebwa mu kifaananyi kya Katonda, kale, n'olwekyo, Okutwaliza awamu mwenna muli omu mu Kristo. 
Y'ensonga lwaki mbaagala. Ekintu ekirala kyonna, tekirina kakwate konna ku kyo. Katonda Akimanyi ekyo, 
mu bulamu bwange. Mulaba? Ekyo bwe kiri. Mbaagala mmwe. Olwo nga nnyinza ntya okuyimiriranga 
olutatadde…

Bwe bagamba nti, “Bagamba abakazi bonna, oba nga bannajja okuwuliriza ow'Oluganda Branham 
ng'abuulira, basanirire enviiri zaabwe mu ngeri endala. Bateekeko enkoofiira oba ekintu kyonna oba ekirala 
kyonna, kubanga ajja kutandikira ku kukuba nviiri nnyimpi era nammwe…Temwesiiga birangi byonna,” na 
buli kimu bwe kityo. Ekyo kye baakola. “Byonna bye yayogerako!”

Waliwo eyagambye nti, “Lwaki ggwe to…” n'agamba nti, “Abantu bakukkiriza okuba nnabbi. Lwaki 
toyigiriza bakazi ngeri yakufunamu ebirabo eby'amaanyi eby'omwoyo, n'ebintu ebiri bityo, okusinga 
okuddanga mu kubayigiriza ebintu ng'ebyo?”

91

Ne ŋŋamba nti, “Bwe baba nga tebasobola kuyiga (zi ABC) ebisookerwako byabwe, banaamanya 
batya okubala?” Mulaba? Sooka wetereeze.

Ate era gye nkoma okubuulira, gye kikoma okuzibuwala. Olwo n'ogamba nti, “Lwaki tobita?” Nedda, 
ssebo. Walina okubaawo eddoboozi, erijulira okukyaŋŋanga ekyo.

Omu ku basajja ab'amaanyi mu buweereza leero, yanteekako emikono ebbanga ssiddene eriyise 
ng'agamba mbu, “ŋŋenda kukusabira ow'Oluganda Branham, bw'ononzikiriza okukikola, ekyo Katonda 
Akiggye mu mutima gwo.” N'agamba nti, “Abakazi baviireko ddala mu bintu ebyo.”

Ne ŋŋamba, nnagamba nti,“Ebyo ssebo obikkiririzaamu? Oli mubuulizi wa butuukirivu.”

N'agamba nti, “Ddala bwe kiri. Sikikkiriza, naye,” nti, “kiri- eri…”

Ne njogera nti, “Nedda.”

Ye n'ayogera nti, “Ekyo kiri eri abasumba.”

Ne ŋŋamba nti, “Bo tebakikola.”

Wateekwa okubaawo omuntu akikola. Omugga guteekwa okusomokebwa. Eddiba l ir ina 
okubaagibwako. Ssaagala kukikola. Katonda Akimanyi nga ssaagala kukikola. Abakazi abasinga ku bo be 
baliisa abaana bange, kumpi n'okuyiwawo omubiri ku lwange. Gwe lowooza, n'ekisa kya Katonda ekyayiika 
wonna ku bw'Omwoyo Omutukuvu, olowooza nsobola okuyimirira obuyimirizi nga ndaba omunaku waabwe 
oyo ng'aggweera mu Butaggwaawo awatali ssuubi ne sikireekaanira?

92

Si kulaga nti mmanyi buli kimu; wabula Omwoyo gw'eggwanga lino, Omwoyo gw'ekkanisa, nga si 
Mwoyo wa Kristo, kaakano; omwoyo gw'ekkanisa, kibiina ky'eddiini, bye biwalulidde abakazi bano ebweru 
eyo mu kavuyo ako. Kati nze ndi ddoboozi eryogerera waggulu nti, “Mukifulumemu. Mudduke obugwagwa 
obwo.” Tokkiriza Setaani okubakola ekintu ekifaanana bwe kityo. Kikyamu!

Nammwe aba Assemblies of God, muleka abakazi, abakazi mubaleka ne basalako enviiri zaabwe, 
wabula ate ne mubagaana okwesiiga birangi. Mazima ddala tewali Kyawandiikibwa kigaana okwesiiga 
birangi, kyokka ekigaana okusalako enviiri weekiri. Tasaanira na kusaba mu maaso ga Katonda, Baibuli 
bw'egamba. Bba alina n'obuyinza okumugoba n'okumuleka. Kituufu. Aba yeeyolese eri ensi ng'omukazi 
atali mulongoofu. Baibuli bw'egamba. Bw'akikola, aswaza bbaawe ye. Baibuli ekyo kyennyini ky'egambira 
ddala. Mulaba?

Kale, omukazi bwe yeesiiga birangi, tulabayo omukazi mu Baibuli eyakikolanga, omukazi omu yekka. 
Yali Yezebeeri. Ye yali oyo. Ye muntu yekka mu Baibuli eyali yesiize birangi, yali Yezebbeeri, amangu ddala 
Katonda Yamuliisa embwa z'omu nsiko. Yafuuka ekiswaza era ne mu…Buli kimu, ekigwa mu kkowe eryo 
ekitegeeza nga kiyitibwa Yezebeeri.

93

Ekyo tolina kukikola. Tolina kukikola. Olwo kiki ekikuleetera okukikola? Omwoyo wa Setaani.

Temukitegeera. Mmanyi nga temukitegeera. Muli-muli abantu abalungi ennyo. Muli balungi. Munsikako 
ne mu ngalo, ne mwogerako nange.

Era mbaagala mmwe. Ekyo bwe kiri. Wabula bwe ndaba ebyo, siba munnanfuusi…Pawulo yagamba 
nti, “Sseekekanga kubabuulira Amazima gonna aga Katonda.” Leka waleme Okubaawo omusaayi 
gw'omukazi yenna ogumbeerako ku Lunaku olwo, oba gw'omusajja yenna. Mbabuulidde Amazima. Nange 
mbaddenga nkyawanga okukikola; si kukyawa, kubanga ssaagala kukola Katonda ky'Agamba okukola, 
naye mbaagala. Ssaagala kubalumya, olwo mba ŋŋenda kukola ki? Wabula okwagala kw'Obwa Katonda 
okutaliimu bukuusa kujja kukuwaliriza okukikola.

Yesu Yasabako okwebalama omusaalaba. “Kiyinzika ekikompe okukinzigyako?” n'Agamba nti, “Naye 
newankubade si kwagala kwange, wabula Okukwo.”

Nze nnina okuba omuntu oyo agenda okwogeranga bino? Ŋŋenda kuddira abakazi bano abalungi 
ab'omuwendo ennyo na buli kimu, olwo ne ndyoka mbayuzaayuza bonna obulere? Nze nnina okukikola? 
Nze nnina okuddiranga baweereza bannange, ne ndyoka mbalangira okwagala ennyo ssente, n'ebibiina 
by'amadiini okusinga bwe baagalamu Katonda? Nze, eri baganda bange ab'omuwendo abo abagasse 
emikono gyabwe… Oh, Nteekeddwa okukola ekyo? Ayi Katonda, toŋŋanya kukikola ekyo.

Wabula sseekekanga kubabuulira Okuteesa kwonna okwa Katonda. Kubaddenga kwagala 
okwannamaddala okunsukumyenga okukikola.

Y'ensonga lwaki oboolyawo Obubaka buno bubadde mu ngeri eyo? Tewali mu nsi walala webuli. Buli 
ludda wa? Kale. Batidde. Mulaba? Naye tewabaddeewo kitiisa. Mazima ddala. Mulabe nga bulijjo Katonda 
Ali bw'Atyo, mulaba. Kirungi. Y'ensonga lwaki abakazi banenyezeddwa nnyo n'Obubaka buno? Nga 
simanyi, nga tekimbikkuliddwa. Kyanjolesebwa, naye tekyajja gye ndi okutuusa olunaku lwa luli. Mulaba? 
Mutunule wali. Kale. Mazima kigya mu buweereza.

Kaakati mulindeeko eddakiika. Waali wabaddewo kko ekiseera bwe yali efuuseeko ensi y'omukazi 
okuva edda? Weewaawo. Okusinziira ku byafaayo, mu nnaku za Eriya, waaliwo omukazi ayitibwa 
Yezebeeri. Yawamba obuyinza ku kkanisa ya Katonda, Baibuli ky'egamba nti alikiddamu mu nnaku 
ez'oluvannyuma; Omwoyo we, okuyita mu kkanisa, ekibiina. Era ajja kuba malaaya, n'amakanisa gali 
gonna amalala wamu naye bagenda kuba bamalaaya, nga ye ddala bw'ali. Si bwe kiri? [Ekibiina kiddamu 
nti, “Amiina.”-Omuk.]

Okubikkulirwa 17, wagamba nti, “Ye malaaya era NNYINA W'ABENZI.” Abo tebasobola kuba basajja. 
Abo bakazi. Mulaba? Era bonna baasuulibwa nga balamu, mu Nnyanja ey'Omuliro bonna ne baggya. Ekyo

kituufu? Awo we muli.

Mwekkaanye, Yezebeeri oyo bwe yagolokoka okukola, waaliwo omusajja eyayimuka okumwaŋŋanga. 
Katonda Yaleeta omusajja. Tetumanyi nakumanya wa gye yava. Nga talina buvo na buddo 
obw'obuweereza. Teyaliiko kabona wadde ekintu kyonna. Yajja buzzi mu nnakibira nnamukadde, erinnya 
lye Eriya, era n'ateeka embazzi ku kikolo ky'omuti, era ne bamukyawa. Si ekyo kyokka, n'ekibiina kye 
kyonna kyamukyawa.

98

N'olumu yalowooza nti ye yali asigadde ayimiridde. N'Alyoka Amugamba nti, “Nedda, Nninayo 
akasanvu akali awamu naawe.” Mulaba? Abo be baali ekibinja ekironde, mulaba. Bulijjo wabeerawo 
ekibinja ekyo. Yagamba nti, “Totya, Eriya. Mmanyi olowooza oweddemu, olw'okuba ebibiina by'amadiini 
bikugobye engulu eyo ku lusozi. Wabula.” n'agamba nti, “Nninayo akasanvu abakkiriza ekyo ky'ekimu 
ky'obuulira. Laba, mbalina.”

Oluvannyuma lw'olunaku lwe, Rooma yawamba, olwo ne waddamu ne wabaawo ensi y'omukazi nate, 
emisono gyonna egy'abakazi, engeri gye bajjangamu nga bambadde ebikoofiira na buli kimu, mulaba. 
Katonda n'Ayimusa omulala ng'alina Omwoyo y'omu ku ye, Omwoyo wa Erisa. Si bwe kiri? N'alyoka 
agamba nti, “Embazzi eteereddwa ku kikolo ky'omuti.”

Waaliwo awo omukazi nnalukalala munda eyo, eyali amufumbiddwa... yalekawo bbaawe, n'afumbirwa 
muganda we Kerode. Kerodiya, nga ye nnaabakyala eyeetonyetonye ow'ebiro ebyo, nga azina. Yayigiriza 
muwala we okuzina. Yalina omuwala, mu taata we omukuza-taata eyamutwala okumukuza wadde nga 
yali tamuzaala; nga yali wa muganda we. Kerodiya! Oyo ye yali muwala w'omukazi. Omukazi n'amuyigiriza 
okuzina, n'afuukamu omuzinyi nnakinku, okufaananako nnyina. Yali alowooza nti asobola okufumbirwa 
emirundi ena oba etaano, okukola kyonna ky'ayagala.

Wuuno wano Kerode afulumayo. Bonna baali Bayudaaya, kaakano mujjukire. Baali bantu ba kkanisa. 
Kerode wuuno afulumayo, n'ekkanisa ye, agende awulirize nnabbi ono, abantu baamukkiriza okuba 
nnabbi.

100

N'alyoka atambula butereevu okugenda mu maaso gaabwe bombi, n'agamba nti, “Tekiri mu mateeka 
ggwe okuba naye.” Ekyo kyamala okumusunguwaza! Mulaba?

Kaakati, omuntu owa bulijjo kale yandigambye nti, “Ogamba otya Kerodiya? Ddala ffe Tuli basanyufu 
okuba naawe mu kibiina kyaffe leero.” Wabula nga si Yokaana.

Yesu yagamba nti, “Mwagenda kulaba Ani, bwe mwafuluma okulaba Yokaana? Mwagenda kulaba oyo 
ayambadde nga kabona? Nedda, oyo asobola, oyo anywegera omuwere n'aziika abafudde.” Mulaba? 
Yagamba nti, “Mwagenda kulaba ki? Empewo, olumuli olunyenyezebwa empewo yonna? Bagamba nti, 
'Jjangu wano Yokaana. Tujja kukusasula ekisingawo bw'onoobuulira enjiri gye tuli. Era, ffe, tuli kibiina 
ekisinga obunene'?” si Yokaana. Nedda, teyagenda kulaba ekyo.

Yagamba nti, “Olwo mwagenda kulaba ki, nga mugenze okuwulira, n'okulaba Yokaana, nnabbi?” 
Yagamba nti, “Era mbagamba nti asingira ddala nnabbi!... musobola okukikkiriza, y'oyo nnabbi gwe 
yayogerako eyali ajja nti, 'Ndituma omubaka Wange mu maaso Gange, era ajja kulongoosa ekkubo lya 
Mukama.'” Yali mubaka wa Ndagaano. Yagamba nti, “Tewabanga muntu mu abo eyazaalibwa omukazi, 
amusinga ye.” Mulaba?

Ekyo kye kika ky'omuntu Katonda gwe Yayimusiza olunaku olwo, Eriya, omusajja munnakibira. 
Yokaana, ekintu ky'ekimu. Mulaba? Omwoyo wa Eriya yali ku Yokaana. Era Agamba nti olunaku lw'omukazi 
bwe luddamu nate, Omwoyo ogwo gugenda kugolokoka nate, “Nga Mukama tannajja, ensi w'egendera 
okwokebwa, n'abatuukirivu batambulire ku vvu ly'ababi, ng'evvu wansi w'ebigere byabwe.” Yakisuubiza, 
nate, mu nnaku zino. Mwekkaanye, Omwoyo Omutukuvu ekyo Yakisuubiza. Kituukiririra mu lunaku lwe 
tulimu.

Wateekwa okubaawo agolokoka. Alina okujja, kuba kiri BW'ATI BW'AYOGERA MUKAMA Malaki essuula 
eyo 4. Ako kyennyini ke Yagamba okuba akabonero, “ng'olunaku olukulu olw'entiisa olwa Mukama 
terunnatuuka, Ndi batumira Eriya.” Agenda kukola ki? “Okukyusa emitima gy'abaana okudda ku Njigiriza ya 
bakitaabwe, okuddira ddala ku Baibuli,” okuva mu njawukana zino ez'amadiini “era bakomewo eri Baibuli, 
okuddayo eri Katonda.” Ekyo kye yali ayinza okukola. Mutunuulire olunaku olukulu lwe tulimu.

Bannabbi abo baanenyanga abakazi ab'emirembe gyabwe, era bonna baakisasulira n'obulamu 
bwabwe. Ebyafaayo bikakasa nga buli kimu ku biseera ebyo gwali mulembe gwa mukazi, abakazi bwe 
baali nga bafuga.

103

Mulabe olwaleero. Tulina okubaayo n'omu, Pulezidenti, olumu ku nnaku zino, kirabika ng'ekisoboka 
okubaawo katikati. Mu butuufu ddala omukazi kati pulezidenti. Mulaba? Kaakno omusajja ali awo 
ng'ekifaananyi nga talina maanyi. Wano ebbanga ssi ddene nnyo eriyise, mu mawanga gali amalala, yali 
afuna obuganzi n'okukungirizibwa na buli kimu okuva eri abantu bonna, okutuusa pulezidenti Yennyini bwe

104

yagamba nti, “Nze bba.” Pulezidenti wa America, mulaba. Omukazi y'ateekawo emisono, abakazi nga 
bagigoberera, mulaba, nga Yezebeeri bwe yakola. Mwawulira enjiri yange ku ddiini ya Yezebeeri. 
Mukimanyi. Mukimanyiiko. Mulaba ddala wa we tuli?

Mwalaba ekyabaawo wano, wiiki oba nga bbiri eziyise, mu kibuga wano? Omuweereza owa Faith 
Lutheran yayaniriza kabona w'Abakatoliki, owa Sacred Heart okujja okumubuulirirako, era yakikola, 
n'Omuweereza wa Faith Lutheran naye n'akkirira eri kabona wAbakatoliki okumubuulirirako.

Olukiiko lw'Amakanisa erudda eyo kaakano, basisinkana mu Rooma. Ebbaluwa eno mukwano gwange 
omulungi, David duPlessis; bwe nnatuula eyo ne nkaaba gy'ali olw'ekintu ekyo, nga tuli ku Fourteen-Mile 
Creek, ssi dda nnyo; mbambi nga tamanyi nti ekkanisa yali agiwaddeyo munda mu Babbulooni, nga buli 
muntu agamba nti, “Oh, amakanisa gonna kati gagenda ku emu.” Weewaawo, ekyo nkimanyi, mulaba, nga 
bwe kyawandiikibwa ddala mu kitabo kyange eky'obunnabbi mu 1933., ng'ekyo kijja kubaawo. Lwaki, 
temulaba ng'oyo Setaani ali mu kwegatta awamu? Baibuli ekyo yakyogera. Lindamu akaseera katono, ka 
wayitewo akaseera katono, olunaamala bati okubeera omu, olwo ekibiina ekitaba amadiini nga 
Kimaliriziddwa, mulaba. Akabonero kammwe ak'ensolo kagenda kubeera awo, kituufu. Mulaba?

Lwakuba sirina kaseera kugenda mu kino, wabula, kumpi kimu kya kuna eky'ekkumi n'ebibiri. Mulabe, 
njagala kumaliriza kino, ensonga mugifune. Ndi mu kussaawo Ebyawandiikibwa bino mmwe okusobola 
okulaba wa ddala we tutuuse, olwo tujja kumaliriza mu ddakiika ntonotono.

106

Kaakati mwetegereze kiki ekyabaawo. Ba-bannabbi baanenyanga abakazi mu nnaku ezo, era 
baayitibwanga “Abakyayi b'abakazi.” Ekyo bwe kiri. N'ebyafaayo bikikakasa nga ddala bwe kyali.
107

Kaakati mulindeemu kko akadakiika. Muli mukuwandiika Ebyawandiikibwa, muteekeddwa kusooka 
kuwandiika Timoseewo ekisooka 5:6. Baibuli egambye nti, “Omukazi abeera mu masanyu g'ensi.” 
Tegayinza kuba masanyu ga Katonda; mulabe, ekyo nno kirina okuba, mulaba. “Omukazi abeera mu 
masanyu g'ensi aba mufu wadde ng'akyali mulamu.” Ekyo nnabbi kye yagamba, Omutukuvu Pawulo, 
“Omukazi abeera mu mbeera y'ensi, aba mufu ng'akyali mulamu.” Era bw'agaana okusaasirwa, asobola 
okusala omusittale gw'okwawukana, awo awatali kifo kye nate. Olwo aba asigadde wa, n'amaaso ge 
amasiige ebirangi, enviiri ze ensale? Aba asaze omusittale, nga tewakyali na kkubo limuzza, era walina 
okubaawo obuweereza obumubuulirwa. Naye mujjukire, mu kiseera ekyo, byonna nga biwedde. 
Bimaliriziddwa. Kuba kulumirizibwa munda ye.

Walibeerawo obuweereza obugenda okwoleka eby'ewuunyisa eby'ekitalo, Yoweeri bwe yagamba 
atyo, wabula nga tewakyali kiseera kya kununulibwa. Nga byonna biwedde. Omwana gw'Endiga ng'Amaze 
okutwala Ekitabo Kye, n'ebyokununula Kwe nga biwedde. Nga Yesu bwe Yasooka okubuulira n'Agaanibwa, 
olwo n'Agenda n'abalumiriza abo abaali omwo, n'Ababuulira abo abaali mu kkomera, nga tebasobola 
kwenenya, nga tewakyali kiseera kya bulokozi, obuweereza obwo bwennyini bulina okuddamu nate. 
Watya ng'okwo kwe Kusika okw'Okusatu, eri abo Abaabulira ddala. Watya nga gye kiri? Nsuubira si bwe 
kiri. Watya nga bwe kiri? Kirowoozeeko akadakiika kaakati. Watya nga bwe kiri? Kiddire eri. Nnina abaana. 
Mulaba? Naye kirabika nga kisemberedde ddala.

Lwaki okwolesebwa okwo kwajja nga nkyali kalenzi kato? Lwaki nga nnali Sikirowoozangako? Lwaki 
okuwanyisibwa okwo kwakomawo olunaku lwa luli bwe nnali mu kisenge nga kuŋŋamba nti, “Kiikino 
wano”? Nga kiri ddala wakati mu…e-emyoyo egyabula. Ne Yesu n'Abuulira gye giri, ng'Ajulira, naye te-
tegyenenya. Ne gye nkoma okubuulira, gye bakoma okwonooneka. Tewali kwenenya. Tewakyali kifo 
kyakwo.

Omwana gw'Endiga Yatwala Ekitabo Kye, Envumbo ey'Omusanvu nga yeetegese okubembulwa, 
Envumbo ey'Omukaaga. Mujjukira, nga Yatukweka Envumbo ey'Omusanvu. Teyandikikoze. Malayika bwe 
yayimirira, olunaku ku lunnaalwo, ng'azitubuulira, wabula nga tasobola kukikola ku eyo. Yagamba nti, 
“Waaliwo akasiriikiriro mu Ggulu.” Tewali Yamanya. Kwe kwali Okujja kwa Mukama.

“Oh,” ogamba nti, “tekisoboka.” Ka nsuubire si bwe kiri.

Leka tweyongereyo kko katono wano. Nninawo wano ekiwandiikiddwa, mukirabe. Kale.

Mujjukire, “Oyo abeera mu masanyu g'ensi,” n'ebintu by'ensi, nga yeeyisa nga yo. Asobola okugenda 
ku kkanisa ne yeeyisiza ddala ng'omutukuvu, ekyo tekirina kakwate ku kyo, mulaba, wabula, “nga mufu 
wadde ng'akyali mulamu.”

Mulabe kiki ebibiina by'amadiini kye bimukoledde. Baamufuula omusituzi w'Ekigambo Ekitukuvu, 
ekikontana ne Baibuli. Ne bamufuula omubuulizi. Mu Byawandiikibwa kimugaanibwa. Era n'okumufuula 
kaakano omufuzi, mmeeya, ggavana, na buli kimu mu ggwanga, era ng'omuweereza mu nnyumba ya 
Katonda.

Nga buli musango ogw'ekibi kyonna ekyali kikoleddwa gumukka mu vvi, ye kanaaluzaala. Kituufu. 
Kaakati nze siri mu kwogera ku ddembe. Gumusinze. Ye yaleetera buli muwere okuzaalibwa  nga  muzibe.

Ye yaleetera buli ntaana okusimibwa. Ye yaleeta ekibi, obulwadde, ennaku. Emmotoka y'ambyulensi 
tesobola kuleekaana singa omukazi teyakireeta. Teri musango gukolebwa, teri kibi, teri kufa, teri nnaku, 
wadde okubonaabona, wabula omukazi ng'akikoze. Ne Katonda Amugaana okugenda ku kituuti okubuulira, 
naye ate nga bakikola. Ekibiina ky'amadiini, mulabe wa we kituuse?

Ye katonda omukazi. Nga Setaani ali ku mulimu! Lwaki, Abakatoliki bafuula abakazi ba katonda, 
okubasabiranga; ekyo bwe kiri, katonda omukazi Malyamu na buli kimu. Ndaba wa Olukiiko olutaba 
amadiini we lwayogerera nti kirituuka ekiseera ne basaba katono eri Yesu bwe balisobola okuyamba 
Abapoletesitante okubeegattakomu. Mulaba? Olaba? Oh. Eyo eteekeddwako akabubi ka ssukaali! 
“Ekitakyusibwakyusibwa,” bwe baagamba. Mulaba? Akyali ye Setaani y'omu. Baibuli bw'egamba nti, 
“Ewalirize bonna okuweebwa akabonero k'ensolo ku byenyi byabwe, abatawandiikidwa mannya gaabwe 
mu kitabo kya bulamu eky'Omwana gw'Endiga.”

Y'Ekkanisa eyayawulibwa gye njogera nayo, so si abo abali ebweru eyo. Nedda, ssebo. Mu buli 
kibinja, Ali mukusika Abaayawulibwa Be. Ekyo kye kimuleeta mu buli mulembe.

Wabula wuuyo ayimiridde awo. Wuuyo awo. Y'oyo; abuulira Ekigambo, okukwata Ekigambo, n'afuuka 
katonda omukazi, era n'aleeta buli kibi. Baibuli egamba nti, “Omukazi mmugaanye okuyigiriza n'okufuga 
omusajja, wabula okubeeranga mu bukkakkamu nga n'amateeka bwe googera.” Mulaba? Era tasobola na 
kukikola. Wabula bamufuula omufuzi w'ensi, mmeeya, ggavana; mangu ddala agenda kuba pulezidenti. 
Mazima ddala. Awo we muli. Eyo y'engeri, bwe kityo bwe kigenda, mulaba. Abantu bakola batyo kubanga 
tebafaayo eri Ekigambo kino. Tebalikiraba.“

Laba Abayudaaya abo nga bayimiridde awo, abayizi, abantu abalungi. Ne Yesu Yagamba nti, “Muli ba 
kitammwe Setaani.”

Watya nga mmuleese Ye mu kuwozesebwa mu maaso gammwe kaakano? Ka tukigezeeko okumala 
akaseera, Katonda Ansonyiwe okubeera ku ludda olumuwakanya; wabula okumala akadakiika, okubaako 
kye mbalaga.

Watya ng'ogambye nti, “Kale, Nze, ekitiibwa kidde eri Katonda, nnayogera mu nnimi! Aleruuya! 
Mmanyi. Nze, weewaawo, Nze-Nkirina. Katonda agulumizibwe. Weewaawo!” uh-huh; wakikola?

Mujjukira abantu ba Isiraeri. Baibuli egambye, bwe Yamala okuyitayo abantu, n'Abalokola okuva e 
Misiri, Yabazikiriza kubanga tebaagoberera Bubaka. Mulaba? Baalya emmaanu eyagwanga okuva mu 
Ggulu. Ne balya emmaanu eyo Katonda gye Yabatonnyesezanga ku nsi okulya, ne bayimirira mu maaso 
g'omubaka, ne balaba Empagi y'Omuliro, ne bawulira Eddoboozi lya Katonda, ne babiraba nga 
binywezebwa. Era awo, ne baagala okukkiriza Kkoola. “Wasobola okubaawo abasajja abalala nga nabo 
batukuvu.” Wasobola okubaawo kino, ekyo , oba kiri. Tulina okukola kino. Abantu bonna batukuvu.“ 
Katonda Yagamba nti, ”Beeyawuleko. Vvaawo awo.“

Musa n'agamba nti, “Bonna abali ku luuyi lwa Mukama, mujje wamu nange.” Ekyo bwe kiri. Mulaba? 
N'Ayasamya ettaka, ne libamira bonna. Mulaba?

Baali bantu balungi ddala nabo. Mazima ddala, bwe baali. Baali bantu balungi. Yee, ssebo, wabula 
ekyo tekyakikola. “Si buli agamba nti, ”Mukama, Mukama,“ wabula abo abakola Kitange ky'Ayagala.” Si 
oyo atandika; wabula oyo amaliriza.“ Ekyo, tewaliiwo ppanya; owanduukululwa ku nkomerero y'olugendo. 
Tewali ppanya yonna. Oteekeddwa okujja ng'Ekigambo bwe kyogera.

Bwe kigamba nti, “Mwenenye era mubatizibwe okuyingira mu Linnya lya Yesu Kristo, era 
munaaweebwa ekirabo gwe Mwoyo Omutukuvu,” tewaliiwo ppanya yenna, okusikagana mu mikono, 
okwegatta ku kkanisa oba ekibiina ky'eddiini. Olina okujja bw'otyo! Okuggyako ng'ofudde gwe wennyini, 
n'ozaalibwa n'Omwoyo wa Katonda, oli-ggwe-wabula. Ky'ekyo. Tewaliiwo ppanya.

Mmugamba nti, “Kale, ndi wa mu kkanisa,” nkimanyi. Ekyo kirungi. “Kale, mmange…” Ekyo 
sikibuusabuusa, wabula ye ggwe gwe njogera naye. Mulaba? Olina kujja mu kkubo eryo, kubanga tewali 
ppanya; ojja kugobebwa ku lunaku lw'Omusango. Olina okujjira mu Kkubo limu.

Waliwo Ekkubo limu lyokka, era Kristo ly'Ekkubo eryo. Ara Kristo ky'Ekigambo, ekibeera mu ggwe, 
ekikakasa buli kimu kye Yasuubiza mu ntuuko zaakyo. Mulaba? Ekyo mukifunye? [Ekibiina kiddamu nti, 
“Amiina.”-Omuk.] Kirungi. Mwekkaanye kaakano.

Abamu bagamba nti, “Abantu bano balungi.” Mazima ddala. Sigamba nti si bantu balungi. Sigamba nti 
Omutukuvu Cecillia n'abalala nti tebaali bakazi balungi; bw'atyo ne mmange bwe yali, wabula mazima 
ddala sisaba gy'ali. Ddala sikikola. Mazima ddala, ndabye abantu abalungi bangi, wabula si ba katonda 
abakazi. Bakazi, basajja. Waliwo Omutabaganya omu wakati w'omuntu ne Katonda.“

Olwo lwaki, lwaki omuntu , nga Mupentekoote, omuntu wa nsi…ebbaluwa ey'Owoluganda duPlessis, 
muganda  waffe  omwagalwa,  esaasaanyiziddwa.  Oboolyawo  abamu  ku  mmwe  mugifunye.  Mutudde…

Weewaawo mugirina. Mu Olukiiko olutaba amakanisa, nga luli ku luuyi lwa Paapa ne lugamba nti, “Lwali 
lwa mwoyo nnyo.” Okwo kwawula myoyo, si bwe kiri? “Oh, Omwoyo wa Mukama, yaliyo eyo, nga lwa 
mwoyo nnyo.” Weewaawo. Awo we muli.

Lwaki?

Kuba gwe mukisa okugatta awamu Abapulotesitante n'ekyo awamu, kye tulwaniriridde emyaka 
n'ebisiibo, era ne Baibuli ekiyimiriridde era n'etugamba nti kiribaawo...Era ekimu ku…omu ku bakulembeze 
baffe owa waggulu yakiyingiriramu ddala, nga bw'agamba nti, “Ekyo kituufu. Ekyo kye tukolera ddala,” 
n'ekkanisa yonna ey'Abapulotesitante ky'ewagira.

Era ddala, bw'onootunuulira waggulu eyo, BW'ATI BW'AYOGERA MUKAMA. Ekisooka Ekigambo 
kyakyogera. Olwo Omwoyo wa Mukama n'Ayogera mu 1933, eyayogera n'ebintu bino ebirala ebikwata ku 
ggwanga okugenda mu lutalo, n'engeri eby'okulwanyisa gye biribeeramu, na buli kimu bwe kityo, Yagamba 
nti bwe kityo bwe kyalina okubaamu ddala ku nkomerero. Era kiikyo awo. Tekiremererwangako. Era wano 
tukiraba nga kyebumba.

Mujjukira Obubaka bwange ku Ddiini ya Yazebeeri sidda nnyo? Mujjukira nga Erisa akkirira mu luguudo 
olwo amakya ago okubagamba? Ekyo, nnakibuulirako. Mulaba? N'engeri gye nnalagulamu ku Lukiiko 
olutaba Amakanisa, nga ku nkomerero lujja kufuukamu akabonero k'ensolo, kubanga lujja kwegatta 
n'ensolo. Luli mukukikola. Mu mulembe gwange mbaddewo okukiraba. Era wano Abapolotesitante, 
obukadde n'obukadde kye bawagira. Lwaki? Ekyo kye banoonya.

Bazibe b'amaaso! Yesu Yagamba Abafalisaayo abo nti, “Mmwe bamuzibe abakulembera bamuzibe. 
Omuzibe bw'akulembera muzibe munne,” Yagamba nti, “bonna tebagwa mu kinnya?” Era bonna omwo 
mwe bagwa. Nnyinza ntya okukkiriza nti omusajja eyali ayimireddeko nange, n'ayogerako nange, asobola 
okutuula awantu n'ayogera ekintu ekifaanana bwe kityo! Mulaba, nga “Kikwekeddwa amaaso 
g'abagezigezi n'abakabakaba, ne kubikkulirwa eri abawere abanaayiga.”

Mmanyi ng'olunaku lumu ekyo nja kukigulamu obulamu. Ekyo bwe kiri. Kigenda kuba, naye wano 
Amazima gategeereddwa. Uh-huh.

Ye Yasooka okufiirira enteekateeka y'Omowyo Omutukuvu eno,
Yali Yokaana omubatiza, wabula teyagimaliriza; yafa ng'omuntu omulala yenna;
Awo ne wajja Mukama Yesu, ne bamukomerera,
Yabuulira nti Omwoyo yali wakuggya omuntu okuva mu kibi (Si bwe kiri?)
Ne balyoka bakuba Sutefano amayinja, olw'okubuulira nga yeŋŋanga ekibi,
N'abanyiiza nnyo, n'omutwe gwe ne bagufootola;
Wabula yafiira mu Mwoyo, n'ata Omwoyo gwe,
Era n'agenda okwegatta ne bali abalala, oyo omugabi w'obulamu.
Peetero ne Pawulo baabo awo, ne Yokaana ajjudde Obwakatonda
Baawaayo obulamu bwabwe Enjiri esobole okwakayakana;
(Bandikoze ki?) baagatta wamu omusaayi gwabwe n'ogwa bannabbi ab'edda,
Bwe kityo Ekigambo kya Katonda eky'obwesimbu kisobole okutegeezebwa.
Emyoyo wansi w'ekyoto gyali gikaaba, “Olituusa wa?”
Mukama okubonereza buli eyakola obubi;
Naye waliyo abalala bangi abagenda okuwaayo obulamu bw'omusaayi gwabwe (yee, 

ekyo bwe kiri.)
Olw'Enjiri eno ey'Omwoyo Omutukuvu n'omusaayi gw'amataba.

Nkuuma bukuumi nga ntonnyolokoka omusaayi! Yee, kijja kukikola olunaku olumu, wabula nninda 
essaawa eyo nga kimalirizibbwa.

Waliwo mwannyinaze eyabadde n'ekirooto. Yakimpeerezza n'agamba nti, “Nnabalabye, ekkanisa eyo 
ng'eteeseteese engeri,” egenda kunzita, mu kyama, mu kiseera ekimu nga nfuluma emmotoka yange, 
“nga nnyingira, ne bansindirira amasasi… Naye yagambye nti, ”awo Omwoyo Yagambye nti, “Si mukiseera 
kino, naye kijja gye bujjako.'” Uh-huh.

Kiddire eri nze okwekkiriranya n'ekintu kyonna. Sirina kye mmanyi wabula Yesu Kristo Eyakomererwa. 
Tuli mu lunaku olw'entiisa. Ekibi ky'ekikoze kino yee. Ba-baakuba Sutefano amayinja. Ne basalako omutwe 
gwa Yokaana, yakikola. Simanyi bwe tugenda kuwaayo gyaffe, naye lujja kuba lumu. Kale Mwekkaanye.

Mu Yokaana Omutukuvu, bwe muba mwagala Ekyawandiikibwa ku ekyo. Yokaana Omutukuvu 6:49, 
awo we baalira emmaanu, ne Yesu n'agamba nti, “Buli omu ku bo yafa.”

Ogamba nti, “Kale, mwannyinaze, Nze- nnalaba omukazi ono ng'azinira mu Mwoyo.” Oh, weewaawo. 
Uh-huh. “Mbalabyeko nga bakola batyo. Mmulabyeko ng'ayogera mu nnimi. Mmulabyeko ye…” 
Weewaawo.

Yesu  Yagamba  nti,  “Bangi  balijja  ku  lunaku  luli  nga  baŋŋamba  nti,  'Nnakola  ebintu  bino  byonna.'”

Mulaba? Baalya emmaanu mu lukoola,“ Yesu Yagamba nti, ”bonna baafa, baayawukanira ddala ku 
Katonda olubeerera. Baafa.“ Abo baagendera ddala okwawukana olubeerera. Baazikirira mu lukoola eyo.

Mujjukira nga Abaebbulaniya essuula ey'omu 6, “Abo olumu abaamanya Amazima, ate ne bagaana 
okugatambuliramu, eri bo tewakyali mukisa gwa kwenenya.” Mulaba omukkiriza nnampawengwa…Amazima 
bwe galagibwa eri omuntu omulundi ogusembayo, ne bagaana okugasembeza; okusinziira ku Kitabo 
ky'Abaebbulaniya, mulabe nga bo bajja…ne mu nsi temuliimu kintu kyonna kisobola kubalokola.

Bawedde. Teri kwenenya, tewali kununulibwa, teri kye basigazza. Baawukanidde ddala olubeerera. 
Baibuli bwe yagambya bw'etyo, “Nga balindirira omuliro gw'obukambwe n'obusungu ebiryokya omulabe.” 
Amazima g'Enjiri bwe gamala okukakasibwa, nga galagiddwa bulungi ddala, ate ne bakyuka okugavaako, 
baba bawedde. Ky'ekyo. Kya ntiisa, wabula nnina okukyogera.

Mujjukire balayika bali abataakuuma bifo byabwe eby'olubebereberye, naye ne balekebwa eyo mu 
nnyumba ey'ekkomera ey'ekizikiza, nga n'ensi leero mu kkomera lyerimu mw'etambulira, tewali kwenenya.

Mujjukira emyaka mitono egiyise, nnagamba bwe nnali nzikirira okuva mu Chicago nti, “America eyinza 
okukifuna omwaka guno oba tejja kukifunira ddala.” Mulabe gy'egenze? Weewaawo.

Kaakati nneewuunya oba nga Okusika okw'Okusatu kuyinza okuba? Ai Katonda, leka kiddire eri! Eyo 
y'ensonga lwaki Okusika okw'Okusatu weekuli. Kiyiza okuba ekyo? Oh, abange! Mikwano mukirowoozeeko. 
Kirowoozeeko; ssaagala kibeere bwe kityo.

Yesu Yayogera nti, “Obunnanfuusi buno...” ekyo bwe muba mwagala okukiwandiika, Matayo 23, 
musanvu. Nze-Nkirina wano, “mukisome,” wabula musobola okukiraba. “Mmwe Abafalisaayo bamuzibe!” 
Leka…

Mulinawooko eddakiika endala ku ekyo? [Ekibiina kiddamu nti, “Amiina.”-Omuk.] Leka tukirabe. Ka 
tukyukire ku ekyo, kuba nnagambye nti, “Mukisome.” Wabaddewo ekintu kye nnabadde njagala okusoma 
nga ssinnaba…Kati nnina okubaako kye nsalako oboolyawo, naye ka-ka tufune kino okumala eddakiika. 
Matayo 23, okumala addakiika, kirungi, tugenda kutandikira ku lunyiriri olwa 27. Muwulirize kaakano. Bwe 
muddayo eka mukisome kyonna, bwe munaaba musobola. Okumala eddakiika endala ntonotono.

Kati mwetegereze wano. Matayo 23 n'okutandikira n'olwa 27

“Ziribasanga mmwe, abawandiisi!” Kaakati, mujjukire nga bano bantu batukuvu 
baagamba.

Ziribasanga mmwe, Abawandiisi n'Abafalisaayo, bannanfuusi! Kubanga mufaananya 
amalaalo agasiigibwa okutukula, agalabika kungulu nga gawoomye, naye munda mujjudde 
amagumba g'abafu n'empitambi yonna.

Obunnanfuusi, obuggya n'okuneneŋŋana nga biri munda mu bo; nga kungulu “Nze Dokita gundi.”

Bwe mutyo nammwe kungulu Mulabika mu bantu (
 nga muli batuukirivu naye 

munda mujjudde obunnanfuusi n'obujeemu.

Mulabika bwe muba mutudde mu 
Lukiiko olutaba Amakanisa n'eyo mu ntuula z'Abapentekoote)

Obujeemu kye ki? Ekintu ky'omanyidde ddala nga kituufu naye nga togenda kukikola. Yesu, kati, 
mwekkaanye kiki kye Ya…Kino Akiteeka ku mulembe ki kaakano.

Ziribasanga mmwe, abawandiisi n'Abafalisaayo, bannanfuusi! Kubanga muzimba amalaalo 
ga bannabbi, muwoomya ebiggya by'abatuukirivu, ”mulaba, “Oh bannabbi!

Ne mmugamba nti singa twaliwo mu biro bya bajjajjaffe, tetwandisizza kimu nabo mu 
musaayi gwa bannabbi.

“Twandikkiriza Ekigambo kya Mukama singa twaliyo emabega eyo.” Mwetegereze.

Bwe mutyo mwetegeeza mwekka nti muli baana baabwe abatta bannabbi.

Kale, mujjuze ekigera kya bajjajja mmwe.

Ekyo ddala ky'ekigenda mu maaso. Kaakati mwekkaanye ky'Ayogera wano.

Mmwe emisota, abaana b'embalasaasa, mulidduka mutya omusango gwa Ggeyeena?

Muyinza mutya okukikola? Kati Ali mukwogera n'abaweereza, mulaba, ekyo bwe kiri, abantu 
abatukuvu. Oyinza otya okuyimirira ng'omanyi nga Baibuli eranga ng'egaana abantu okukikola ekyo, 
n'osobola n'okuyimirira ne wekkiriranya olw'ebyo omutali nsa, ddoola ewunya, olw'ettuttumu erimu, 
n'olwomuntu akukubaakuba ku kibegaabega nga bw'akuyita nti, “Dokita”? Oyinza otya okwogera nti 
abantu abo obaagala? Nange ndi mu kubuulira ku ntambi. Mulaba?

124

Oyinza otya, Oyinza otya okugamba nti abantu abo obaagala, ate n'oleka ekintu ekifaanana bwe 
kityo nga kigenda mu maaso? Mulaba? Mmwe Abafalisaayo, abazibe, mmwe emisota, abaana b'emisota, 
muliwona mutya omusango gwa Ggeyeena? Mmwe bwe…Omuntu ayinza atya leero, ng'amanyi nti ebintu 
ebyo bikyamu, n'akuumira ekibiina kye awo, n'akuza ekibiina kye eky'eddiini, ate n'alemererwa okugamba 
abakazi n'abasajja? Ogenda kuwona otya obusungu bwa Ggeyeena, nga yakuteekerwateekerwa. Oba 
ogenda kukikola otya? Olaba?

Muwulirize, muwulirize wano. Kiki ekigenda okuba? “N'olwekyo… olunyiriri olwa 34

...laba ndibatumira bannabbi,…

“Ndi,” mu mbiseera ebijja. Abafaalisaayo bammwe baabo nga bakomawo nate. Mulaba?

…ab'amagezi,…Abawandiisi: abamu ku bo mulibatta, mulibakomerera; n'abamu 
mulibakuba emiggo ,mu makuŋŋaaniro gammwe, mulibayigganya mu byalo byonna:

Yalanga nga Yali Waakubatumira bannabbi, n'Ekigambo kya Mukama. Era baali baakukola ki? 
Bakitaabwe ekintu kyennyini kye baakola, kuba ekyo kyennyini ddala kye muli. Mulabeeyo, ng'emyoyo 
gyo tegifa. Abantu mwegikolera bo bafa, naye emyoyo gyo tegifa. Yagamba nti, “Muli baana. Ye mmwe.” 
Kale mwetegereze engeri ebintu bino gye birimu.

Engeri Omutukuvu Pawulo bwe yayimirira awo (Mukkiriza nga yali nnabbi?) n'anenya abakazi, 
okusalako enviiri zaabwe; n'anenya ebibiina byabwe; era n'alangirira nga buli muntu yenna ataabatizibwa 
mu Linnya lya Yesu Kristo ateekedwa okujja n'abatizibwa nate. Ekyo bwe kiri.

Era leero bekkiriranya ne bakirungiya okukamala. Bo tebanyiiwo njawulo yadde. Kya kusaalirwa. 
Essaawa bw'eba eweddeko, nsobola n'okwogera kino, mulaba: baali bazibe nga baayawulibwa okuba 
bamuzibe b'amaaso. Katonda Saasira, tebasobola kukiraba.

Yesu Yagamba nti, “Mmwe Abawandiisi n'Abafalisaayo abazibe b'amaaso, mmwe bannanfuusi! Bwe 
musoma Ekigambo ky'ekimu nabo kye baasoma, nammwe wano ne mujja ne munnenya. Era ndi ddala 
ekyo Ekigambo kye kyagamba nti kye kiriba mu nnaku zino. Nnalina okuba Omubaka w'olunaku luno. Nze 
ndi Masiya,” Yayogera mu bigambo bingi ddala. “Nze Masiya. Nnina wennemereddwa okukikakasa? Bwe 
mba nga Sikoze ekyampandiikwako, kale olwo munnenye. Era mmwe Abafalisaayo abazibe b'amaaso 
mukulembera abantu bammwe okuva ku kyo kyennyini, ne musindika akakundi konna.” N'Agamba nti, 
“Kale, muzibe bw'akulembera muzibe.” N'ayogera nti, “Muli…”

Mwagamba nti, “Oh, singa twaliyo eyo mu biseera bya Pawulo Omutukuvu, weewaawo, nnaalibadde 
ku ludda lwa Pawulo Omutukuvu.”
127

Bannanfuusi mmwe! Mulaba? Lwaki temukkaanya na Njigiriza ye? Mwandikoze ekintu ky'ekimu kye 
mukoze kaakano, kuba muli baana babakitammwe, bakitammwe ab'ebibiina: Abafalisaayo 
n'Abassaddukaayo, n'abeefuula abatuukirivu obukolerere. Ky'ekyo-kye kyo. Uh-huh. Nja kubabuulira 
n'essaawa gye tulimu, nneebuuza oba nga kuno kuyinza okuba Okusika okw'Okusatu? Mu ddakiika ntono 
kaakano, mulabe, Yesu kye Yagamba nti, “Ab'ekika kino balifuna omusango omunene.” Mulaba? Tekitiisa?

Nga Omumerica omukulu, olumu, omulabe bwe yali anaatera okutwala eggwanga lino, waaliwo 
omusajja mu masekkati g'ettumbi, yabuukira embalaasi n'avuga okukkirira ekkubo, nga bw'aleekaana nti, 
“Omulabe ajja!” yali Pawulo Revere.

Nange ndi Mumerica. Ndi mukuvuga, mu matumbibudde ga leero, nga sigamba nti omulabe wuuyo 
ajja, wabula yamaze dda okuba wano! Tali mukujja; Yamaze dda okuba wano! Amaze okuwamba. 
Ntiddemu kiwedde; okuwamba, mu ssaawa eno ey'amatumbibudde.

Mujjukira, mu Tucson, Bamalayika omusanvu, Obubaka kye bwali, “OKumalirizibwa kw'ekyama kya 
Katonda.” Amangu ddala, oluvannyuma lw'ekyo ne wakkirira…
129

Mwenna mwawulira ekikwata ku nsozi. Mwekkaanye. Ow'oluganda Fred alina ebimu ku bifaananyi 
byakyo, ow'Oluganda Tom. Nange nninawo ebimu ku bifaananyi, n'obutambi bwabyo, na buli kimu. 
Tugenda kukibalaga wano olumu, okubalagira ddala wa we kyali. Mwenna emboozi mugimnyi.

Mwetegereze, obutikko obusatu. Yagamba nti, “Kuukwo awo, okusika Okusooka, okw'Okubiri 
n'okw'Okusatu.”

Era ow'Oluganda Fred alina ekifaananyi kyakyo ekibisinga byonna, ye ne mwannyinaffe Martha bwe 
baayitawo. Ekire kyali kimaze okusituka okuva mu luzizzi lw'ettaka, nga kikwese byonna ebirala, nga 
kiraga bulazi Okusika okw'emirundi Esatu; okumu wano, okulala wano n'okulala wali. Mulaba? Omusanvu!

130

Mwetegereze, Okusooka, okw'emirundi esatu. Obusatu kutuukirira. Awo obuweereza we bwaviirayo.131

Okusika  okw'Okubiri,  kwali  kwawula  kwa  myoyo,  obunnabbi.  (Okusooka  kwali  kuwonya

kw'abalwadde.) Okw'okubiri bwali bunnabbi obwafuluma, n'okumanya ebyama by'omu birowoozo, nga 
Ekigambo kyennyini bwe kyalabisibwa. Ekyo nga, kye kisa.

Wabula, mujjukire, eky'omusanvu , kwe kumaliriza. Kuno kuyiza okuba nga kwe kusika Okumaliriza, 
nga byonna biwedde? Kuyinza okuba? Mukifumiitirizeeko kaakano. Mulowooze bulowooza. Muli ludda wa? 
Mulaba? Musanvu bulijjo kuba kumaliriza. Okusika okw'Emirundi Esatu!

Obuweereza bwa Yesu bw'atambulira mu Kusika okw'emirundi esatu. Ekyo mubadde mukimanyi? 
Mwekkaanye! Era mubeere beesimbu, nga bwe mwali mubaddeko mu bulamu bwammwe, okumala 
eddakiika, okumala obudakiika butono.

132

Okusika Kwe Okwasooka, kwali kuwonya balwadde. Yafuuka omuntu ow'ettutumu ennyo. Kyalabika 
nga buli omu yamukkiriza. Si bwe kiri? Bwe yagendanga ng'Awonya abalwadde, olwo buli omu 
Yamwetaaganga mu kkanisa y'ewuwe.

Wabula lumu n'Akyuka n'Atandika okulagula, kubanga Yali Kigambo, ng'ate ye Nnabbi oli Musa gwe 
yayogerako. Olwo bwe Yagenda okubabuulira, n'Ababuulira engeri obulamu bwabwe gye bwalimu, n'ebyo 
bye baali bakola, olwo ettutumu lyonna lyamuvaako. Okwo kwe kwali Okusika Kwe okw'Okubiri.

Nneebuuza oba nga ddala kizzeemu okuwa ekifaananyi ky'ekimu ddala. Okusooka, kwe kuwonya, buli 
muntu. Okw'okubiri: “Oh, ayinza okuba Yesu Yekka. Ayinza okuba Beruzebbuli, kiyinza okuba…” Ekintu 
ky'ekimu ekyo kye baakola eyo. Mulaba? Omwoyo gwe gumu nga guli mu kika ky'abantu ky'ekimu, abantu 
abaasalirwa omusango nga tebasobola na kulokolebwa, kubanga baasalirwa dda omusango mu kusooka; 
bo, nga Yuda Isukalyoti, eyazaalibwa nga mwana wa kubula.

Ogamba nti, “Yuda?” mazima ddala.

Mujjukira nga yali munnaddiini nnyo, wabula yali tasobola kugenda mu maaso n'Obubaka. Yali asobola 
okutwalako ekitundu kyabwo, wabula ng'ebirala tasobola kubigumiikiriza. Basobola okutwala 
okuwonyezebwa n'ebintu ng'ebyo, wabula bwe gutuuka ku Katonda okwogera bukaamuje ne 
butondebwawo, ekyo olwo kiba kyabuziba nnyo gye bali. “Tekisoboka!” Oyo ye yali Yuda. Omwoyo gwe 
gwali gusobola kutuuka ku ddaala eryo. Tegusobola kweyongerayo okusukka awo. Mulaba?

133

Baali basobola okukkiriza Musa kituufu bwe yaggulawo Enyanja Emmyufu, n'ebirala ng'ebyo. Naye 
bwe gwatuuka okubagamba, obutakola kino na kiri oba ekyo. “Yeefuula Katonda, ku ffe.” Mulaba, nga 
tebasobola kukimira, naddala Koola ne banne. Kale nno baalina okuba n'ekibiina, ne Katonda n'Abamira 
bonna.“

Obuweereza bwa Yesu, bwe yali Awonya abalwadde, “Yali Wakitalo Nnabbi omuto okuva e 
Ggaliraaya! Lwaki, Azibula abazibe b'amaaso. Azuukiza n'abafu. Tulina abantu ba mirundi esatu. Mazima 
ddala Yazuukiza abafu.”

Naye olumu Yakyuka, n'Agamba nti, “Mmwe abaana b'emisota. Muyonja kungulu ku kibya. Mulabika 
okuba ng'abatuukirivu, naye munda yammwe, temuli kalungi wabula ekinywa ky'emisota emyereere.” Oh, 
olwo obunnabbi obwo bwe bwafuluma, nga bunenya ekibiina ekyo, olwo ne bikyuka. Ne bamwolekeza 
obwanga. Ekyo bwe kiri. N'ekyasembayo, kwe kumugaana, ne Bamukomerera.

Naye tosobola kutta Buweereza. Busigala bugenda mu maaso. Osobola okutta omubaka, naye 
tosobola kukikola Bubaka. Uh-huh. Kituufu. Bugenda mu maaso. Mwetegereze Okusika okw'Okusatu 
kw'Obuweereza Bwe bwe kwatuuka. Okwasooka kwali kuwonya balwadde.

Okwaddako kwali okunenye ebibiina, n'okuwa obunnabbi; ebyo bye baali bakoze, kye baali, n'ekyali 
kigenda okujja. Ekiri, ekiriwo, ekijja, n'ekyali, ekiriwo, ekigenda okujja. Ekyo kye Yakola. Si bwe kiri? 
[Ekibiina kiddamu nti, “Amiina.”-Omuk.]

Naye Okusika Kwe Okwokusatu lwe lwali olwo lwe Yabuulira emyoyo egyali gitasobola kulokolebwa 
yadde. Baali mmanga eyo ddala, amaaso ago amanene, amasiige birangi gye gaali, mbu “Ooh, ooh!” 
n'Abuulira emyoyo egyali mu Ggeyeena, abo abatakkiriza kusaasirwa, naye nga baawukanidde ddala 
n'Okubeerawo kwa Katonda. Kyokka ate nga baalina okukitegeera, kiki kye Yali, kuba Katonda 
Yamuteekayo eyo.

Nneebuuza obanga n'Obuweereza Bwe bulinnyalinnya mu ngeri y'emu mu lunaku olusemba, nga bwe 
kyali ddala? “Nga Kitange bwe Yantuma Nze, nange bwe Mbatuma mmwe. Emirimu gye nkola Nze 
muligikola nammwe.”

Abaabula, nga tebasobola na kulokolebwa. Baali bagaanye okusaasirwa. Okwo kwe kwali Okusika Kwe 
okw'Okusatu.
136

Kaakati waliwo ekibuuzo kyonna? Okusika Kwe Okusooka, Yawonya abalawadde. Si bwe kiri? [Ekibiina 
kiddamu nti,  “Amiina,-Omuk.]  Obuweereza  Bwe  obw'Okubiri,  Yali  Alagula.  Obw'Okusatu  yali  Abuulira  eri

abaabula Olubeerera. Ensozi essatu na buli kimu kyonna; abaabula, Olubeerera!

Obuweereza bwa Nuuwa, obuweereza bwonna, bwakola ekintu ky'ekimu. Nuuwa yabuulira. Ekyo bwe 
kiri ddala. N'ayingira mu lyato. Bwe yayingira, waaliwo ennaku musanvu nga tewali kituuseewo. Olwo 
obujulizi bwe ne bubuulira ab'okuzikirira.

Sodoma ne Ggomola! Byombi Yesu Yabijulizaako nga ebijja mu Kujja Kwe, “Omwana w'Omuntu nga 
tannajja, kale, bwe kiriba nga mu nnaku za Nuuwa, era bwe kiriba nga ne mu nnaku za Sodoma.” Yajuliza 
ku Nuuwa.

Nuuwa yalina Okusika kwa mirundi Esatu, n'Okw'okusatu kwali eri abo abaabula olubeerera 
oluvannyuma ng'oluggi luggaliddwawo. Kubanga Katonda Yalireka ne lituula awo, omuntu we yali 
tasobolera kuliyingiramu oba okulufulumamu. Baali munda. Kuba (nga bwe kyali ku lusozi olw'omusanvu) 
olusozi olwasinga zonna obuwanvu, okwo kwe Yatuuza eryato. Olusozi. Mulaba? Ekyo bwe kiri?

Mu nnaku za Sodoma, Okusika Okwasooka, yali Lutti omutuukirivu. Ne Baibuli egamba nti, “Ebibi bya 
Sodoma byanakuwazanga emmeeme ye entukuvu buli lunaku,” engeri abakazi abo gye beeyisangamu ne 
gye baakolangamu.

Mujjukire, “Nga bwe byali mu nnaku za Nuuwa.” Baali bakola ki? “Nga balya, nga banywa, nga 
bawasa, nga bawayiza.” Abakazi, mulaba, abakazi. Kyali kitya mu nnaku za sodoma? Abakazi.

Obubaka obwasooka yali Lutti. Baamusekerera nnyo.

Olwo ne batuma ababaka abalala, babiri ku bo, ne bakkirira. Okwo kwe kwali Okusika kwa Lutti 
okw'Okubiri…okwa Sodoma.

Wabula mulabe Oyo eyagenda oluvannyuma, waaliwo okweyongera kw'okusaasirwa. Era kyonna awo 
nga kiwedde, nga kiwedde mu kiseera ekyo. Omubaka Oyo ow'okusatu eyakkirira emmanga eyo, Okusika 
okw'Okusatu, yali Ani? Yalina buweereza nnabaki? Yali Atudde n'Omulonde, n'Amubuulira kiki ekyali 
kigenda mu maaso emabega We. Ekyo bwe kiri? Wabula bwe Yaggya ekigere mu Babbulooni, oba mu 
Sodoma, Yali Ayagala okuzuula…

Ne Ibulayimu, ng'akaaba nti, “Singa nsangayo abatuukirivu ataano?” n'okukkirira okutuusizza ddala ku 
“abatuukirivu kkumi?”

Katonda n'Amugamba nti, “Yee, bafuneyo abatuukirivu ekkumi.”

Leka mbeeko kye nkubuulira mwannyinaze, mu ddakiika. Oyinza okuba ow'omusono omukadde, 
wabula olina ky'olina bano abawala abaseegu kye batalina. Olina ekintu bano kye batalisobola kuba 
nakyo. Kituufu. Oyinza okuba ow'omusono omukadde, mu nnyambala yo, ng'oyambala ng'omukazi. 
Basobola n'okugamba nti, “Laba omutukuvu oyo eyeevulungula nnamukadde.” Ggwe teweraliikirira. Waliwo 
ky'alina ekyo nnaabakyala oyo omuseegu, oyo ensi yonna ng'emutunuulidde awo, ky'atalina. Talisobola 
kuba nakyo. Ye yabula, Olubeerera. Gwamusinga dda. Mulaba? Talisobola…Ggwe olina empisa; olina 
obulongoofu. Ye talina ky'alina. Alina okookulya akabeera ku ddobo ako akatega emmeeme azaabula 
ezigenda mu Ggeyeena. Bamuzibe mwe bagiyingiramu. Kaakati, olina ky'olina.

Mumanyi, oyinza okuba ga teweewandiisa na mu kitabo kya kkanisa, naye obulamu bwo obutuukirivu 
buyinza okuba nga bwe buwaniridde ensi obutagwako kiruyi kya Katonda leero. Ensi tejja kukikkiriza. 
Mukazi gwe ayitibwa omutukuvu eyeevulungula, kasajja ggwe atalina na ky'omanyi yadde, naye 
ng'okaabirira Katonda, emisana n'ekiro, olw'ebibi by'eggwanga, Oyinza okuba nga ggwe akyakwatiridde 
obusungu bwa Katonda obutakka. “Singa nsobola okuzuulayo ekkumi, nja kugitaliza. Singa nsobola 
okuzuulayo ekkumi!” “Nga bwe kyali mu nnaku za Sodoma, era bwe kiriba.” Mulaba kye ntegeeza?

Si nti, “Bwe nnasangayo Abamesodisiti kkumi, bwe nnasangayo Ababaputisiti kkumi, bwe nnasangayo 
Abapentekoote kkumi, bwe nnasangayo abaddusi kkumi, bwe nnasangayo abakiise kkumi, singa nsangayo 
abaweereza kkumi.”

Wabula, “Bwe nnasangayo abatuukirivu kkumi!” Waliwo omutuukirivu Omu ye Kristo. Nga Kristo 
mulamu mu Omu, ku abo ekkumi, mulaba, “Nja kukitaliza.”

Wabula omubaka eyasembayo yabuulira eri abaabula. Ogamba…Yakkirira emmanga eyo. 
Ekyawandiikibwa tekyogera kiki ddala ekyabaayo. Naye omuliro gwagwa enkeera, kituufu, bwe Yamala 
okukola obubonero obwo, amangu ddala ng'Amaze okukola obuweereza Bwe obw'obunnabbi. “Lwaki Saala 
asese?

N'agamba nti, “Sikikoze.”

N'Amuddamu nti, “Mazima okikoze.” Mulaba?

Kati, amangu ddala, oluvannyuma lw'ekyo,  n'Ayingira  Babbulooni  n'Akkirira  e  Sodoma.  Teyabasanga,

olwo omuliro ne gukka. Yasanga Lutti ne bawala be babiri n'Agamba nti, “Mufulume ebweru muve wano 
kaakati mangu ddala.” Mulaba? Kyafuluma. N'Aserengeta emmanga eyo. Mujjukire, Yali mu lugendo Lwe 
okuserengeta emmanga eyo. N'Atumayo ababaka mu maaso Ge, Naye Yakkirira wansi Mwennyini, kituufu, 
okulaba oba nga byonna ddala bwe bityo bwe byali. Yakisanga kijjuddde ki? Abakazi abasiize amaaso 
gaabwe ebirangi. Obubaka eri ab'okuzikirira. Kiki kye baakola? Baakisekerera.

Bakola ki leero? Ekintu ky'ekimu. “Ndi w'Abassemblies. Ndi w'aba Oneness. Nze-Ndi…Nnazinako mu 
Mwoyo. Ekitiibwa kidde eri Katonda, njogera mu…” Kirungi, genda mu maaso. “Nja kusalako enviiri zange 
singa nnaakyagala. Nja kukola kino. Nja-nja kumala googera kino. Sirina kubatizibwa mu Linnya lya 
Mukama Yesu Kristo. Nze-sifaayo kukyogeddwa. Pawulo y'omu ku bakyawa abakazi ow'edda, mu buli 
ngeri. Ekyo kwe…” kale, genda mu maaso.

Olumu ku nnaku zino, bw'oba nga tonnaba, ojja kusala omusittale ogwo. Ojja kuba tokyayagala 
kukola kituufu. Kye njogedde mukiwulidde? Y'ensonga. Ow'oluganda, mwannyinaze, otegedde 
ekyogeddwa? Ojja kusala omusittale ogwo, era toliddamu kwagala kukikola. Ojja kuba ng'okyawulira Enjiri, 
mazima ddala, naye tojja kugikkiriza. Tosobola kugikkiriza. Naye Enjiri ejja kubuulirwa eri ab'okuzikirira, 
abo abaabula Olubeerera, nga tebakyayinza kulokolebwa yadde. Oli mu ttuluba eryo naye nga tokimanyi. 
Olowooza nti oli mu kwesanyusa, era ddala ng'oli mufu ng'okyali mulamu.

Oh, Wuliriza. Bonna abo abaagaana Obubaka bw'ekiseera, ng'omusango tegunnasingisibwa, Enjiri 
yasooka kubuulirwa eri ab'okuzikirira, nga tebannagenda; awatali kusaasirwa. Nuuwa yaggalawo, ne buba 
obujulizi. Katonda Yaggalawo oluggi, oluvannyuma lw'Okusika kwe okw'Okusatu. Oluvannyuma lw'Okusika 
okw'Okusatu e Sodoma, enzigi zaggalwa. Nga tewakyali kusaasirwa nate. N'ekkumi nga tebasoboka 
kusangibwayo. N'abokuzikirira ne babuulirwa Enjiri, abaali batasobola na kulokolebwa, kubanga kyali 
bubeezi…Bwe kityo bwe kibaddenga mu buli mulembe. Buli mulembe gwagananga Obubaka ng'omusango 
tegunnaba.

Bazzeemu okukikola nate? Ekyo kirabikira mu Mpagi ey'Omuliro emmanga eno ku mugga? Ekyo 
kirabikira mu Bubaka obusala abakazi, nga bubakanyuga mu kifo mwe bateekeddwa okubeera, n'okunenya 
abaweereza abo abagudde olubege n'ebibiina by'amadiini mu kifo ky'okusigala n'Ekigambo? Nga Katonda 
Akakasirizza ddala nga ye Ye Mwene, nga si kintu ng'omuntu omu ataasoma. Ye Katonda! Era kaakano 
tutuuse awo Okusika okw'Okusatu we kuddiramu okulabikira abo abaabula Olubeerera?

Kiyinzika okuba ng'ekyo kwe kwolesebwa okwampeebwa, nga nkyali kalenzi kato eyo? Nange ŋŋenze 
Ebugwanjuba, era guugwo Omusaalaba ogwa zzaabu ogw'Enjiri ogutemagana, nga gulangirira akabonero 
okuva mu Ggulu, mu ngeri Yennyini. Mujjukira, omusaalaba gwali mu kifo we gulabikira nga-nga piramiidi, 
era nga nagwo guzimbiddwa. Mulaba? Kiyinzika okuba nga ky'ekitundu ky'omutwe awo we gukoma, nga 
we watandikirwa okutuuka ku ntikko y'omutwe?

Nga piramiidi bw'eri, okujja okuyita mu Luther, Wesley, Pentekoote, era okutikkirwa kw'ejjinja ly'oku 
ntikko. Kiyiza okuba ekyo? Bwe kiba ga ky'ekyo, tuli ludda wa? Kino, kisoboka okuba. Ka nsuubire si kyo, 
wabula nga kirina okuba. Kigenda kuba. Mujjukire bujjukizi, obuweereza obwo bulina okukikola. Bulijjo 
bibaddenga bigombagana mu ngeri y'emu ne kinnaakyo. Kirina okubaawo. Katonda Takyuka. 
Mukirowoozeeko!

Luma endowooza yo ng'okozesa erinnyo ly'omwoyo, osobole okuzuula wa we tuli. Watya nga bwe 
kiri, nga ggwe okyali mu ngeri gy'olimu? Olwo, kale, osobola okutambula…Owedde, abo naddala abali 
ebweru. Ekitabo bwe kyamala okutwalibwa Omwana gw'Endiga, Envumbo ey'Omukaaga ebikkulwa era 
n'Envumbo zonna, ne ziggwa. Kiyinza okuba. Ka nsuubire si bwe kiri. Kiyinzika okuba. Kirungi. Kaakati, 
kiyinza okuba nga y'ensonga lwaki Okusika kuno okw'Okusatu kuluddewo kko nnyo?

Mwekkaanye, Okusika Okusooka n'okw'Okubiri bwe byavaawo okumu ku kunnaakwo. Nnateebereza 
mukijjukira, bwe nnali nnakatandika, ku Kwasookera ddala. Era nnagamba nti, “Kijja kutuuka ekiseera 
kitegeere n'ebyama by'omu mutima.” Mukijjukira? Bameka? Lwaki, mwenna wamu mujjukira ekyo, mu 
nkuŋŋaana zange wonna wonna. Era ekiro kimu, nnatambula butambuzi ne nnyingira mu Regina, engulu 
eyo, ne ntambula ku kadaala; n'Owoluganda Baxter ng'ali eyo, n'enkumi z'abantu ab'enjawulo. Ne waba 
omusajja eyajja ku kadaala, [ow'Oluganda Branham akuba entoli omulundi gumu.-omuk.] nga kiikyo awo. 
Era okuva ku olwo kibaddenga ky'ekimu.

Naye wayise emyaka okuva lwe nnava mu kisaawe ky'enjiri, ena, emyaka ng'etaano okuva lwe 
nnavaayo. Kiki? Kiki ekikoze kino? Y'ensonga lwaki Kibadde nga bwe kyali mu ntandikwa, mu Lubereberye, 
“Okugumiikiriza kwa Katonda.”

Mujjukire, bwe Yakola ensi, olunaku olw'omusanvu talina kye yakola. Yawummula. Mulaba? Mu mwaka 
ogwo ogw'omukaaga, nga Tayagala muntu yenna okuzikirira, naye bonna bajje eri kwenenya. Katonda 
Yali Agumiikiririza.

Nate, era ne mu Lubereberye 15:6 bwe muba mwagala okukiwandiika, 16,15. Yagamba Ibulayimu nti,

“Ng'ali eyo mu nsi y'Abamooli, obutali butuukirivu bwabwe,” kati bano b'Amawanga, “Sisobola kukutwala 
eyo mu kiseera kino kyennyini, kuba obutali butuukirivu bw'Abamooli eky'Abamawanga, tebunnajjula. 
Wabula nja kubasalira omusango. Ndijjira mu mulembe ogwo ogw'okuna, era Ndisalira ensi eyo omusango 
n'omuggo ogw'ekyuma.” Si bwe kiri?

Way i seewo ek i seera  k iwanvu  nnyo ,  n t i  okugumi ik i r i za  kwa  Katonda ,  obuweereza 
bweyongereyongerenga, okuyita mu ntambi na buli kimu kyonna, nga zimanze okwera okuyita mu nsi 
yonna, okulaba nga waliyo akyasigaddeyo? Oboolyawo omu oyo asembayo yaakayingirawo gye 
buvuddeko katono. Bubadde butali butuukirivu obututte akabanga akawanvu? Yesu bw'Aba nga y'Omu 
Jjo, leero n'emirembe gyonna, nga ky'Ali, mu Abaebbulaniya 13:8, n'Obubaka Bwe buteekwa okuba nga 
bwe bumu. (Nteekateeka Okumaliriza.) Ky'Akola kiteekwa kuba ky'ekimu.

Bwe kiba ng'Okusika Okwasooka n'okw'Okubiri nga tekuliiko kibuuzo! Waliwo ekibuuzo mu ndowooza 
yo ekikwata ku Okusika Okwasooka n'okw'Okubiri? Kwatuukirira nga bwe Yagambira ddala? [Ekibiina 
kiddamu nti, “Amiina.”-Omuk.] Kati olwo lwaki okwebuuza ku kw'Okusatu? Mulaba? Lwaki wandibadde 
n'ekibuuzo ku kwo? Ebyasoose ebibiri birambikiddwa n'Ebyawandiikibwa. N'amakya ga leero mbakakasizza 
ng'Okusika okw'Okusatu nakwo kulambikiddwa n'Ekyawandiikibwa.

Mulabe ensi, mulabe wa w'eri. Mulabe engeri gye bagaanyeemu Amazima, n'engeri gye 
galambikiddwamu obulungi, ekitundu ky'obunnabbi. Kaakati tuli ludda wa? Ai Katonda, beera n'okusaasira! 
Ekyo kireetera omutima gwange okutonnya omusaayi munda yange. Kiki ekikikwatako? Tuli ludda wa?

Mujjukira, obutikko buno Omusanvu waggulu eyo, bwali busobola okukubuulira. Kiri… Tewaliiyo katikko 
kalala. Kiri ku ngabanya ya Ssemazinga. Kigendera ddala mu ddungu, okuviira ddala awo 
n'okweyongerayo. Obutaggwaawo buyingirawo. Obutikko Omusanvu, ku kugabanya kwa Ssemazinga. 
Ekyo kiri wakati w'ekituufu n'ekikyamu. Era ku nkomerero y'ekyo, Okusika okw'Ousatu kwe kwali okusika 
okwasembayo. Si bwe kiri? Mulaba? Kirungi.

Nuuwa yayingira munda, nga wayise ennaku musanvu, tewali kyabaawo, mulaba. Mu nnaku musanvu 
omusango gwajja. Singa…Muwulirize kaakano, mu kumaliriza. Singa mu kiseera kya Nuuwa, baamanya 
bumanya akabonero ako! Singa baakamanya! Kaakano ŋŋenda kumaliriza. Singa baamanya bumanya 
akabonero ako, ensi y'olunaku olwo! Ekyo, Katonda Akikakasizza wano, n'Ekyawandiikibwa kye twakava 
okusoma, akaseera akayise, abantu abo Yabazikiriza.

Si awatali kusaasirwa; okusaasirwa kwabaweerezebwa okuyita mu nnabbi. Tebaasobola kukukkiriza. 
Katonda Musaasizi, era, Yasindika okusaasirwa naye nga tebasobola kukwaniriza. Bulijjo Asooka kusindika 
kusaasirwa.

Watya singa baategeera nti akabonero ako ke kaali akabonero k'enkomerero? Era bwe baakalaba, 
omulundi gumu, obulokozi bw'alabika. Tewali yakulaba. Ky'olina okusooka okumanya, oluggi lwaggalwa. 
Singa…waaliwo omuntu omu eyamanya akabonero ako, oyo yali Nuuwa n'ekibiina kye. Ye yekka 
eyakimanya. Oluggi olwo bwe lwekwata awamu, Nuuwa Yakimanya. Nuuwa Yamanya nti kyali kiwedde. 
Yakimanya. Bwe kiri. Singa Obadde Osobola okumanya akabonero!

Oh, kale singa baamanya bumanya akabonero ako,

Bwe baalaba Ono eyayingira awo, yali abadde eyo ne Ibulayimu!152

Singa baali bategedde nti Billy Graham ow'omulembe gw'olunaku olwo, bwe yaserengetayo, ye ne 
Oral Roberts, nga babuulira Obubaka obwo eri abantu bamuzibe! Singa baamanya nti bannamukadde 
Abamesodisiti abatuukirivu n'Ababaputisiti emabega eyo baali bababeeredde akabonero k'olunaku olwo, 
Lutti, ebibi bwe byanakuwaza emmeeme zaabwe bo. Olwo Abamesodisiti n'Ababaputisiti baafukamu ki? 
Nga Lutti ddala bwe yakola, ekintu ky'ekimu. Wabula abatuukirirvu, abaali omwo, ne bakifulumamu. 
Mazima ddala.

Watya nga kyali awo Billy Graham bwe yaserengetayo emmanga eyo? Baayambuka okufuna 
eky'okusalawo, nga bwe beegaayagaaya, bwe beekuba ebikonde bokka na bokka, nga bwe baseka, 
enviiri nga bazisaze, n'amaaso amasiige ebirangi, ne batasobola na kubaako kye bakikolako. Okukomawo 
olunaku olwadddako, ne Billy n'agamba nti, “Nga nnina emitwalo esatu; okukomawo nga wayise omwaka 
nga sirinaawo wadde amakumi asatu.”

Oh, nnakola okusalawo. Nze-nze-Sigenda mu Ggeyeena; Naye ŋŋenda mu Ggulu, mulaba,“ Nga 
bawugira wakati mu kibi.

Kale singa baali basobodde oku…153

Olwo nga Enjiri ebuuliddwa mu maanyi, n'obubonero n'ebyewuunyisa, n'Empagi ey'Omuliro waggulu 
waayo, nga na buli kintu kigenda mu maaso bwe kityo ddala, nga kiraguddwa ne kitegekebwa bulungi. 
Singa baali basobola… Baagamba nti, “Ekibinja  ky'Abamutukuvu  yeevulunga.  Kintu  kya  kusoma bwongo.



27Emyoyo Egiri Mu Kkomera Kaakano

Kirimu engeri y'omwoyo ogw'ekirogo. Setaani, tewali kirala. Temukikkiriza. Tekiri mu kibiina kyaffe. Tetulina 
kakwate n'Ekyo.” Singa baategeera butegeezi akabonero! Singa baamanya bumanya!

Yesu Yagamba nti, “Singa obadde otegedde olunaku lwo, ggwe Yerusaalemi. Singa Obadde osobola 
okutegeera! Wabula,” n'Agamba nti, “Kaakano musigaliddewo ku bwammwe.” Mulaba? “Singa waakiri 
mubadde n'okumanya. Ai ggwe Yerusaalemi, Yerusaalemi, nnandibawambatidde mirundi emeka ng'enkoko 
bw'ewambaatira obwana bwayo, okubawonya emisango egijja! Naye temwasobola kumanya lunaku 
lwammwe.” “Mmwe abaakuba bannabbi amayinja, ne mutta abatuukirivu, kale singa mwamanya bumanya 
olunaku lwammwe! Singa mwakimanya bumanya era nemwekuumira ku Kyawandiikibwa kyammwe, ne 
mumanya nti okujja Kwange kaali kabonero ka nkomerero yammwe. Kaakano muli bazibe b'amaaso. 
Kaakati munenyezeddwa. Ekiseera kyammwe kiweddeko.” Era bwe kyali. Ekyo bwe kiri. “Singa mutegedde 
butegeezi ekiseera!”

Mulabe, Yesu bwe yakola okulangirira okwo, ensi yasigala egenda mu maaso. Mulaba? Ensi yagenda 
bugenzi mu maaso, nga bulijjo. Lwaki? Kuba tebaamanya kiseera kyabwe.

Ensi yagenda bugenzi mu maaso, Nuuwa bwe yayingira mu lyato. Ensi yagenda mu maaso. 
Abasekerezi, mu lunaku olwo, nga bakyalina obubaga obw'okwegadanga. Nga bakyalya, bakyanywa, 
bakyawasa, nga bakyakola ebyo ebikolebwa leero. Nga bwe biri ddala nga bulijjo. “Ha, ha! Nnamukadde 
oyo mutukuvu yeevulunga mbu agaddewo oluggi. Kaakati, mwali muwuliddeko ekintu ekifaanana bwe 
kityo? Ha-ha! Mumanyi ky'agamba? Mbu ffenna tugenda 'kubbira.' Kyabusiru! Amazzi gali ludda wa?”

Abasekerezi mu nnaku za Nuuwa. “Bwe kiriba ne mu kudda kw'Omwana w'Omuntu.” Bwe kiri. Nuuwa 
Yamanya akabonero. Ne mu nnaku za Lutti bwe kyali. Ekintu ky'ekimu ne mu nnaku za Yesu. Ne leero 
bwe kiri ddala. Bali mukuseka kwabwe okusembayo…?...

Ky'ekimu ne Sodoma, tebaamanya. Omubaka bwe yali ayimiridde awo, Obubaka okuva ewa Katonda, 
baabasekerera busekerezi, ne baagezaako okubakyamiza mu bikolwa byabwe. Kituufu ekyo? “Yingira 
otwegatteko. Beera omu ku ffe.” Si bwe kiri? Yingira otwegatteko obe omu ku ffe. Ogenda kuba omu ku 
balenzi. Jjangu naawe, otwegatteko.“ Mulaba? Tebaamanya kabonero kaabwe.

Tebaaamanya nti omubaka obwo bwe bwali bugenda mu maaso, nti ekyo kyennyini… Tebaasobola 
kukiraba, nti omuliro awamu n'obusungu bw'omusango, nga Katonda, omuliro ogwaka n'ekibiriiti gwali 
gukumibwa mu bwengula. Tebaasobola kukiraba. Ababaka nga basobola. Uh-huh. Lutti naye Yakimanya. 
Yamanya nga gwaliyo. Awatali kuwannaanya.

Nga bwe kiri ddala ne leero, ekintu ky'ekimu. Obusungu bubuubuuka, bbomu nnamuzisa zireebeeta, 
buli kimu kiri ku nkomerero. Ky'ekimu kaakano.

Bantu mmwe mulabe, era muwulirize. Mubadde mumanyi…Mugamba nti, “Ow'oluganda Branham, ate 
ebyo byonna?” Mumanyi, abantu basobola okugenda mu maaso nga babuulira Enjiri, nga bwe baakolanga 
bulijjo, bo gye bayita Enjiri, kiyinza okuba nga kyaggwaako. Baakikola mu nnaku za Nuuwa. Baakikola mu 
nnaku za Lutti. Baakikola mu nnaku za Yesu. Bwe kiri?

N'Abayudaaya, oluvannyuma nga Yesu Amaze n'okubagamba nti, obusungu…“ Muwedde. Muwedde. 
Tewali kirala. Muwedde.”

Oh, yagamba nti, “Omutukuvu yeevulunga oyo. Yava mu ssomero ki? Ye Yava wa Oyo?

Mujjukira, Yali mwetegefu olw'Okusika Kwe okw'Okusatu. Uh-huh. Bwe kiri. Yagamba nti, 
“Nnandibawambaatidde kyenkana wa mmwe!”

Lutti yakola okuyita kwe okusemba…oba, kye ntegeeza Malayika yakikola, omubaka, oba Yali ani. 
Katonda ng'Akiikiriddwa olunaku luno, Katonda ng'Akiikiriddwa mu mubiri, Yakola akabonero akasemba, 
Yakola omulimu ogwasembayo. Buli kimu kyali kiwedde.

Nuuwa yabuulira Obubaka bwe obwasembayo; oluggi ne luggalwa emabega we. Ekyo kye kyamala. 
Ne bakisekerera era ne bakijolonga.

Lowooza, abantu bayiza okugenda mu maaso nga babuulira! Olukiiko olugatta amakanisa awamu 
luyinza okwegatta n'Eklezia enkatolika, ddala nga bwe baasuubiza okukola. Ebibiina byonna bisobola 
okujja ne byegatta, wabula ko akabonero k'ensolo weekali. Baakatwala, mu ekyo. Mulaba? Era bagamba 
nti, “Oh, Aleruuya, Katonda Agulumizibwe, waliwo bangi abaalokose ekiro ekyayise.” Baakikoze? “Baazinye 
mu Mwoyo. Baayogedde mu nnimi.” Ekyo tekirina kye kitegeeza wadde akatono. Mulaba? “Oh, bateefu 
era bantu balamu ate abawombeefu. Yee, ssebo. Baafuna ekibala ky'Omwoyo.” Ako si kabonero. Wadde 
akatono.

Ka mbawe ekibala eky'Omwoyo, wakati wa Yesu n'Abafalisaayo, mulabe nammwe, ani ku bo eyalina 
ekibala eky'Omwoyo. Watya singa nnayimiridde nga bwe nnantandise okwogera gye buvuddeko, 
ng'obwanga mbwolekezza Kristo okumala eddakiika? Katonda Ansonyiwe  n'olwokukyogera,  mulaba,  naye

kubaako kye mbalaga.

Watya singa nzijja gy'oli ne nkugamba nti, “Ne ŋŋamba, kibiina mmwe, ani mukwano gwammwe? Ani 
Ayoleka ekibala eky'Omwoyo? Nnamukadde kabona wammwe ow'ekisa. Ajja gye muli mu ddwaliro nga muli 
balwadde? Kabona wammwe nnamukadde omuntu mulamu. Ekyo bwe kiri. Oyo akuwola ku ssente bwe 
biba nga bikutabukidde, mukafunda? Ba mmemba mmwe ab'ekibiina kye, Temugenda wa kabona wammwe 
nnamukadde n'abawola ne ku ssente? Mulaba? Ani oyo bulijjo omwagazi ate nga wa kisa, ng'alaga 
n'ebibala eby'Omwoyo? Nnamukadde wammwe kabona ow'ekisa.

“Ani oyo ayasomera emyaka n'emyaka, ng'ali mu zi Sinaagooga emmanga eyo, eyo jjajja wa jjajja wa 
jjajja wa jjajja wa jjajja wa jjajjaawe gy'asibuka, okuviira ddala eyo? Ani oyo eyasoma n'afuna…n'akola 
nnyo era n'atikkirwa ddiguli y'obwa Dokita ne PhD ne zi LLD, okumanya Ekigambo kino, n'ayimirira wano 
okukibawanga buli Ssande kumakya mu kibiina kye? Nnamukadde kabona wammwe ow'ekisa.

“Mujja na nnyina ono ani, ayitibwa 'Yesu'? Yava mu ssomero ki? Yasomera ludda wa? Kkaadi ye 
ey'okussa ekimu eri ludda wa? Wa kibiina ki?

“Kiki ky'Akola nga mwenna mulina enkaayana mu famire? Ani ajja gye muli? Nnamukadde kabona 
wammwe ow'ekisa, okugezaako oku…nga mulina enkaayana ne mulirwana wano erudda, ne nnamukadde 
kabona wammwe ow'ekisa n'ajja n'abatabaganya. Nga bw'agamba nti, 'Mwenna muli baana ba Katonda 
temuteekwa kukola ekyo.' Ekyo ye ky'a…

“Yesu ono owe Nazaleesi Akola ki? Ayabuluzaamu bwabuluza kintu. Kiki ky'Akola? Yakolokota ekibiina 
kyammwe. Akola ki? Kabona wammwe yamuyita 'muzibe akulembera bamuzibe.' Yamuyita 'omusota mu 
muddo.' Yatwala Ssaddaaka Katonda gye yayawula, n'asamba emmeeza, n'akasuka effeeza ebweru, 
n'abatunuulira n'ekiruyi. Mwali mulabyeko kabona wammwe ng'atunula bw'atyo?” Kaakati ebibala 
eby'Omwoyo biri ludda wa? Uh-huh. Uh-huh.

Si nakwogera mu nnimi. Si mukuzinira mu Mwoyo. Si kwegatta ku kkanisa. Si na bibala bya Mwoyo; 
Ssaayansi w'Obukristaayo asobola okuwakanya, yenna ku mmwe ku ekyo, mulaba, n'okugaana n'agaana 
Kristo Yesu okuba nga yali wa Bwakatonda. Si ekyo.

Naye Ekigambo, ekirina obulamu! Kiikyo awo. Singa baali basobodde okumulaba, Ye yali Masiya. Ye 
yali Ekigambo ekiramu, nga kirabisiddwa.

Era omusajja alina Omwoyo wa Katonda mu ye, oba omukazi, obeerawo nga Ekigambo ekyo, 
abeerera ddala mu kyo. Ogwo gwe mutima, abaayawulibwa, kubanga Ekigambo kya Katonda kijja gye 
bali, era bo ky'Ekigambo eri abantu. “Amabaluwa amawandiike agasomebwa abantu bonna.” Si bwe kiri? 
Okusika okw'Okusatu kuyiza okuba nga kugenda mu maaso?

Abantu abali ku ntambi, naddala mmwe abawuliriza olutambi luno, kale singa mubadde musobola 
okutunuulira ekibiina kino mu kaseera kano. Uh-huh. Ka nsuubire nti muwulira mu ngeri y'emu.

Watya nga bwe kiri? Mulabe Ebyawandiikibwa nga byetuumye wano. Kiyinza okuba? Okusika 
okw'Okusatu kwe kw'okubuulirwa eri abaabula Olubeerera abo abaagaana Obubaka obw'obulokozi?

“Kale,” ogamba nti, “ekkanisa egenda…” weewaawo, bajja kukikola. Bajja kugenda mu maaso, mu 
ngeri y'emu.

Wabula, mujjukire, nti ekiseera kino kyonna, Nuuwa yali mu lyato. Omugole asibiddwa mu Kristo, 
ng'omuntu asembayo amaze okununulibwa. Envumbo ey'Omukaaga emaze okuggyayo ebyayo. Envumbo 
ey'Omusanvu emukomyawo Ye ku nsi. Omwana gw'Endiga Yajja n'Atwala Ekitabo okukiggya mu mukono 
ogwa ddyo ogw'Oyo, n'Atuula wansi n'Abanja ebyali Ebibye, bye Yali Anunudde. Bwe kiri? Bulijjo 
kubaddenga Okusika okw'Okusatu okwo.

Obusatu kutuukirira. Obuweereza butuuka ku kutuukirira kwabwo bwe buleeta Kristo nate mu mubiri, 
wakati mu bantu, nga bwe kyalagulibwa nti, “Nga bwe kyali mu nnaku za Lutti.”

Oh, Lowooza, abantu bayinza okugenda mu maaso nga babuulira, n'okulowooza nti balokolebwa, nga 
bakkiriza nga bali mu kukola kituufu, nga bakkiriza nti ebibiina byabwe biri mu kukula, mazima ddala, naye 
nga tewali na ssuubi lyonna. Olwo, okwolesebwa okwo bwe kuba nga kwali ekyo, nga kibadde kyolekezza 
nnyo obwanga eri abakazi, tuba tutuuse mu ssaawa eyo. Oluggi luggaddwa, agenze, Ekitabo kiri mu 
mukono Gwe. Mukirowoozeeko.

Ka mbabuulire kino nga sinnamaliriza kaakano. Ndi mu kumaliriza. Kyategeezebwa, bwe twali mu 
Ireland, nga tutunuulidde amazzi. Waaliwo olwazi olunene, olwabalamiriza ng'olubalama bwe lugenda, era 
okwambukira ddala ku lusozi luno olunene. Era kwaliko omusajja eyali alutambulirako olumu, ng'amayengo 
ganaatera okujja. Ate waaliwo omusajja ow'ekitiibwa eyabeeranga ku lusozi luno, ng'amanyi amayengo 
gano. Yali amanyi obudde amayengo gano mwe gajjira. Ng'amanyi ddi amayengo lwe gayingirawo. 
Omusajja ono ye nga tafa ku kiseera ki. Yali omu ku bano bammanyi byonna. Yalina entegeera ye ye. Yali

162



29Emyoyo Egiri Mu Kkomera Kaakano

musajja muddusi, nga mugezi, kagezimunnyo, wabula teyamanya budde bw'amayengo. Yali tamanyi 
ggwanga. Nga tamanyi ddi akabonero lwe kabeerera akatuufu, omwezi bwe gwali gugudde okuva ku nsi.

Era Katonda bw'Alimala n'Ajja Omwoyo We ku nsi, ow'oluganda, eriba egenze, nga kyonna kiwedde.163

Omwezi ogwo bwe gumala ne guva mu kifo kyagwo, amazzi gasobola okubimba ne gabuutikira ensi 
yonna nga bwe kyali nga Katonda y'Akagikola, mu Lubereberye 1. Wabula omwezi gwatereera awo, ne 
bwe gukyusa omutwe gwagyo, ng'amayengo gatandika okudduka nga gayingira.

Omusajja nnamukadde ono kagezimunnyo ono eyabeeranga eyo mu maaso gaago, Yamanya ekiseera 
kyago. Naye ono ye nga tamanyi. Teyagasoma. Nga teyeefiirayo. Omusajja ono nnamukadde nnaddukayo 
n'agamba nti, “Musajja wange omulungi, teweetantala okweyongerayo ebuziba. Kyuka, ate mangu ddala. 
Awo waliwo ekisenge. Tosobola kukiyitako. Ojja kuzikirira. Omu…obubonero kwe buli, obw'ekiseera. 
Amayengo gagenda kweyiwa omulundi gumu, ojja kuba tosobola kudda. Teweeyongerayo buziba.”

Omusajja n'akyuka n'amusekerera nga bw'agamba nti, “Genda olabirire omulimu gwo. Mmanyi kye 
nsobola ne kye sisobola.” Amayengo ne gamuyoola. Mulaba?

Buyinza okuba ng'obudde buyise okusinga bwe tukirowooza. Mulaba? Gajja kukukwata. 
Teweeyongerayo buziba. Bantu mmwe temukikola. Bwe muba nga mubaddenga munzikiririzaamu okubeera 
omuweereza wa Katonda, ekigambo kyange mukitwale amakya ga leero, bwe muba nga mwali mukikoze. 
Bwandiba nga kikeerezi nnyo we twogerera. Ebyawandiikibwa bingi nnyo bikiraga bwe bityo. Kaakati, 
mujjukire, siri mu kugamba nti ekyo bwe kiri. Simanyi. Naye mutunule butunuzi.

Era nsazeeko wano emiko nga kkumi, gye mbadde ntya okubagamba. mulaba? Mulaba? Mukyala 
Woods, ye mujulizi waakyo, Mukyala Woods. Bwe nnakkiriddeyo emmanga eyo okubalaba amakya ga 
leero, nnagambye, nze-nze “Sisobola, kubabuulira ekyo, sisobola na kugenda wala nnyo bw'entyo. nja 
kuteekawo Ebyawandiikibwa bino byonna, era mbibalekere, kuba kigenda kukwatibwa ku lutambi.” Kijja 
kugenda.

Era abantu bajja kusekerera Obubaka buno. Kirungi, kijja kuba nga kiyiseewo, olumu ku nnaku zino. 
Genda mu maaso okubeera obubeezi memba w'ekkanisa. Salako enviiri zo, weesiige birangi mu maaso. 
Genda mu maaso, era otwale “Kitaffe, Omwana n'Omwoyo Omutukuvu,” bw'oba ng'oyagala okukikola, 
ekyo, kibafuula ba katonda basatu era obeere omukaafiiri. Genda mu maaso, wenywereze ku kibiina kyo. 
Kikole bw'oba ng'oyagala.

Ogamba nti, “Nnazinira mu Mwoyo, Nnayogerera mu nnimi; nnakifuna.”

Ndabyeko amasitaani nga gakola ekintu ky'ekimu. Ndabyeko abasamize nga boogera mu nnimi ate ne 
bazivvuunula; ne baawandiika mu nnimi ezitamanyiddwa, n'okuzivvuunula; nga baanywera omusaayi mu 
kawanga k'omuntu, ne bayita amasetaani, ne bazinira mu mwoyo.

Aba Muhamadi bangi bazinira mu mwoyo, bwe batyo, okutuusa lwe bafuna akati ne bakabongera mu 
ngalo zaabwe, ne bafuna akantu akasongovu g'effumu ne bakayisa mu maaso gaabwe, bwe batyo na 
bamala ne bakasikamu, nga tewali wadde omusaayi ogufulumayo.

Abayindi bajja kutambulira ku muliro, nga tebambadde na ngatto, ne balinnyamu ffuti nga ssatu 
obuwanvu; n'ennya-ssatu oba nnya okwetooloola; nga bakuma amanda, okutuusa nga bookyera ddala 
nnyo; ne batafuna yadde akabababuddeko yadde ku bigere byabwe, bagaana n'okugaana nti waliyo 
ekintu ekiyitibwa Yesu Kristo.

Nedda, nedda, mikwano. Ekigambo kye kirina okukitegeeza. Abantu n'Ekigambo balina okuba bumu. 
Mulaba? Yesu n'Ekigambo baali ky'ekimu; Yali Kigambo. Era Yesu bw'Abeera mu muntu, ekyo kimufuula ye 
n'Ekigambo okuba ky'ekimu. Togezaako…Obulamu bwo butegeeza kiki ky'oli.

Kaakati wekkaanye mu ggiraasi ya Katonda etangaala, ogambe nti, “Ndabika ntya enkya ya leero?” 
Nga bwe tusaba.

[Ow'Oluganda ayogera mu lulimi olulala. Ow'oluganda omulala n'awa okuvvuunulwa. “Abaana bange 
leero, mbagamba mmwe. Weewaawo, Nange, Omuyinza w'ebintu byonna Katonda, Ntunuulidde ku nsi 
leero. Ndabye obubi obutonde buno mwe butuusiddwa. Weewaawo, Ndaba ekibi omuntu, olwaleero, 
mwewugira. Weewaawo temumanyi mmwe nti Mbakoledde ekintu eky'ekitalo? Weewaawo, Ntumye 
omusajja mu lunaku luno olusemba, weewaawo, okuba akamwa eri omulembe guno. Naye Mbagamba 
mmwe olunaku lwaleero, abantu Bange, bangi basekeredde erinnya lino. Weewaawo, bakubye amabega 
ebintu by'ayogedde. Wabula Mbagamba mmwe, nti abo abaliwulira Ebigambo bino, Nja kubafukako 
omukisa ogw'ekitalo. Ndi Katonda Omuyinza w'ebintu byonna. Nja kusasula, abo abalyaniriza Ebigambo 
bino n'obwesimbu mu lunaku luno, bw'Ayogera Mukama.”-Omuk.]

Nnawabira wala okuva ku Katonda,

Kaakano nkomyewo eka;

Saba, bw'oba nga wali osabyeko!
Yanjuluza emikono Gyo egy'okwala,

Mukama nkomawo eka
Nkomawo…

Nga bwe mweyongera okuyimba, nnina kye njagala okubasaba. Wali akafo mu mutima gwammwe, 
akayinza okuba nga kaddugadde olw'ekibi? Bwe kiba kityo, kano ke kaseera okukyeggyako, kaakano, bwe 
waba nga wakyaliwo okusaasirwa okulekeddwawo.

Kino, nnina essuubi, nti si bwe kiri kityo. Ka nsuubire tekiriiwo. Naye tekirabika nga bwe kyandibadde? 
Muwulirize Omwoyo Omutukuvu kye yagambye wakati mu bantu, bwe mbadde mmalirizza, “Ddoboozi gye 
muli.”

Era bwe waba, bwe muba n'ekizikiza kyonna mu bulamu bwammwe, tojje wano ku woolutaali 
kaakano, nga bwe tweyongera okuyimba? Katikati, bwe wabaawo okweraliikirira, bwe wabaawo ebbala, 
tolyongerayongerako nate.

Nga nsuubira era nga nnina obwesige nti kino si kye kyo; wabula kijja kubaawo, olumu ku nnaku zino, 
era kisobola n'okubaawo leero.

Kaakano, Mukama, nkomawo…

Nga n'omukka gw'omu nnyindo zo gukyali awamu naawe! Singa abantu abali ku ntambi basobola 
okulaba ekyo kyokka ekigenda mu maaso kaakano; nga buli muntu ali ku munne, nga bakaaba, okuva buli 
wamu.

Okwolesebwa okwo, bwe nnali omulenzi omuto, y'essaawa? Kino ky'ekiseera abo abatunula 
ng'abakooye, n'obwenyi obwekkabyo...nga Ggeyeena nga eri mu kutondebwa wano ddala ku nsi?

Zi woolutaali n'enkuubo, na buli kimu, nga bijjudde. Bw'oba nga tosobola kutuuka ku woolutaali oba 
mu lukuubo, awantu wonna mu bikumi by'abantu wano; Yimirira, bw'oba ng'ogamba nti, “Njagala 
kuyimirira era nsaba, abantu bayinza okumanya obumanya,” oba fukamira, kyonna kyonna ky'oyagala 
okukola. Oh, abange! Kaakati kizibu okulaba omuntu yenna atudde. Abantu bayimiridde buli wamu.

Muleke njogere kino. Kiddire eri, Kiddire eri, nti ekyo kye njogedde weekiri kati. Leka nkitegeere, na 
buli muntu yenna; Kiddire eri. Awo we wali…nnina abaana abatali munda wano. Nnina abawala babiri 
n'omutabani. Nnina baganda bange. Nninawo abantu bange abatali munda. Kiddire eri okuba nti kiyinza 
okuba nga ekisa ekyo kyatuleka; ng'era bino byonna bye tulimu twerimbalimba.

Waliwo ekisa ekisigaddeyo, Mukama? Mundeke mbeere omukyamu ku kino, Mukama. Leka kibeere 
ekikyamu mu kaseera kano. Nga nze, si bwe kiri, abantu bakyasobola okulokolebwa. Kikkirize Mukama. 
Nsaba, nga nkukwasa ekibiina kino kaakano, mu Linnya lya Yesu Kristo.

Buli muntu saba kaakati, nga…Watya nga kyabaawo? Kati, simanyi kye kiri, naye Watya nga 
kyabaawo? Ggwe saba mu ngeri yo. Ggwe saba mu ngeri gy'oyagalamu okusaba. Watya singa gano ge 
gaali amazima, twandikoze ki, mikwano? Twandikoze ki? Kiki, kiki ekigenda okubaawo? Kaakati musabe, 
buli muntu. Kaaba bukaabi, saba busabi, mu ngeri yonna gy'oyagala okukikolamu. Kaabirira Katonda mu 
ngeri yo. Ai Katonda!

N'emikono Gyo egy'okwala
Ai Mukama, nkomawo eka.

“Mukama, nnayagala okukikola ebbanga ddene eriyise. Nninze nnyo, Mukama? Ky'ekino, kiweddeko? 
Ai Katonda, Yanjuluza emikono Gyo egy'Okwagala era onnyanirize. Ekintu mu mutima gwange nga 
kyegayirira olw'ekyo, Mukama. Ggulawo omulundi gumu nate. Erinnya lyange bwe liba nga lyali mu Kitabo 
ky'Omwana gw'Endiga, Yogera gye ndi kaakano, Mukama. Ka nkyanirize kaakano. Bambi Mukama 
Kinkolere.”

Nkomyewo eka, nkomyewo eka,
Oh, sikyaddamu, Sikyabungeeta nate Mukama;
Yanjuluza emikono Gye egy'okwagala,
Ai Mukama nkomawo eka…

Baibuli egambye, bwe balimutegeera Yesu, nti, “Buli omu agenda kukuba ebiwoobe, nga gwe battidde 
mutabani we omu yekka.” …myewo eka,

Mmwe abali ebweru mu mmotoka zammwe, nga muli ku mayengo ga ladiyo, mmwe abayimiridde 
okwetooloola ekizimbe, abangi ku mmwe, nga mwesigamizza emitwe gyammwe ku kizimbe, mugambe nti, 
“Mukama Nsaasira.”

Gu…

Mube ng'abafa mu bwesimbu mikwano! Mulowooze ku kiseera ki kye tulimu! Tuli ludda wa?
…kwagala
Mukama, nkomawo eka.
Nkomyewo eka…

Mukama Yesu, nkoze kye mmanyi nga ky'ekisinga kaakano. Nkoze byonna bye mmanyi. Kikkirize 
Mukama, nti enzigi z'okusaasirwa zibe nga zikyali nzigule. Olw'ebikumi bino, kumpi mu buntu ebikumi nga 
bikunoonya Ggwe mu kiseera kino, olwo Sangula buli bbala ly'ekibi, Mukama, era Obayingize munda leero.

Nze-NKwegayirira, n'omutima gwange gwonna, nga tetuli mu kulaba bulabi muntu ayogera, wabula 
ng'Ekyawandiikibwa kyennyini ky'ekituleeta mu ssaawa eno. N'okwolesebwa okwo, nga ndi mulenzi muto, 
bwe nnalaba abantu abo nga bali mu mbeera eyo; era kaakano; nga ndowooza, nti ggeyeena yennyini, 
ekisa kiggyiddwa ku nsi, era kaakano ggeyeena eri wano, n'abantu Mukama, nga bali mumbeera eno 
etiisa ennyo.

Ai Katonda, ku Kkanisa eyalondebwa, nsaba, Katonda wange, nti Ojja kufuka emikisa Gyo, bo 
basobole okufuna obuweereza bw'obujulizi, ng'obwo Lutti bwe yalina, nga Nuuwa bwe yalina, nga Yesu 
bwe yalina, eri abo abaabula Olubeerera, bwe kibaayo; nti bo bennyini basibweko Envumbo mu 
bwakabaka bwa Katonda, wabula nga bawa obujulizi nti Yesu aba bumu Jjo, leero n'emirembe gyonna. 
Kikkirize Mukama. Yanirirza okuloopa kwaffe, nga bwe tukukaabirira mu Linnya lya Yesu.

Kaakano, ggwe saba nga bw'oyagala okusabamu. Toyanguyiriza n'akamu. Toyanguyiriza. Watya nga 
ggwe linnya erisemba okugenda ku Kitabo?

...Nkomawo eka.
Nkomawo eka, nkomawo eka,

Ow'oluganda Neville, yambuka waggulu obasabire. Omusumba kaakati agenda kusaba awamu 
nammwe nga nammwe bwe musaba. Nja kuyimba.

Yanjuluza emikono Gyo egy'okwagala,
Mukama nkomawo eka.
Nkomawo eka, nkomawo eka,
Sikyabungeeta nate; (Yee Mukama.)
Yanjuluza emikono Gyo egy'okwagala
Mukama nkomawo eka.
Nkomawo eka, nkomawo eka,
Sikyabungeeta nate;
Yanjuluza emikono Gyo egy'okwagala,
Mukama nkomawo eka.

[Ow'Oluganda Neville yeeyongera okusaba. “Era leka buli omu, Mukama, amatizibwe, olunaku lwa 
leero, nti Ggwe oli Katonda Omuyinza w'ebintu byonna. Kino bwe kuba okwongerayo okw'okusaasirwa, 
leka kube ku buli omu, ssekinnoomu.” Kikkirize Mukama. [“Leka kibe kaakati Kitaffe. Era leka emirembe gya 
Katonda, egisukkulumyenga okutegeera kwonna, ka gijje eri emitima egirindiridde.”] Yee, Mukama. [“Leka 
eno ebeere nga y'essaawa.”] Yee. [“Tukkiriza nti owulidde okuva mu Ggulu.”] Katonda wange Kikkirize. 
[“Na buli ekiri mu sitoowa nga kyaffe, bwe kiba ga kiweddeyo, olwo Mukama tumanya kiki enkomerero 
ky'eri.”] Yee, Mukama. [“Wabula bwe kitaba kityo, leka Obujulizi bujje.” Yee, Mukama. [“Leka bano 
abazze, leka bazuule emirembe olwa leero,”] Kikkirize Mukama. [“Okuyita mu Yesu Kristo. Era ne mu 
Linnya Lye tusabye. Amiina.-Omuk.]

Mukama Yesu, Nsaba nti Ojja kulokola Becky ne Sarah ne Joseph, na bonna, Mukama. Kino tokiganya 
okutuuka ku baana bange, Mukama. Tokiganya kutuuka ku baganda bange awamu n'emikwano gyange. 
Kikkirize Mukama.

Tetumanyi, tetumanyidde ddala wabula waliwo kye tulaba, Mukama. Kabonero akanyeenya kaakano 
akali mu maaso gaffe? Kikkirize, Mukama. Tuwalule okukusemberera Ggwe, mangu ddala, Mukama. 
Tukwagala Ggwe era tukwetaaga Ggwe. Leka kibe, Kitaffe, Omwoyo Omutukuvu Atuwe okubudaabudibwa 
mu mitima gyaffe kaakano.

Tusaba nti tusobole okuba abajulizi Bo mu ssaawa eno, kuba tumanyi nga kino kirina okubaawo. 
Kirangiddwa okuyita mu mirembe, era tuteekwa okukisisinkana, nti era tuli mu kiseera kya nkomerero bwe 
tulaba obubonero buno nga bulabika. Tukimanyi, era tugambiddwa okumala emyaka mingi ddala kaakano, 
ng'ekintu kino kiribeerawo. Kaakati tukirabira ddala ku mulyango gwaffe, ng'ekiruyi kya Katonda 
eky'amaanyi nga kiyita mu nguudo, nga kiggyamu abatali bakomole. Awo wonna awatali Musaayi ku luggi, 
malayika w'okufa akyala; kyokka bo ne bagenda mu maaso n'obulamu bwe butyo, nga bafu wadde nga 
bakyali balamu, awatali kusaasirwa, nga tebalina Katonda, era nga tabakyasobola kulokolebwa.

Katonda wange nga tukwebaza, olwa bano abalokoleddwa! Nga tuli… nga mukisa mukulu nnyo eri 
emitima gyaffe, nga guli munda kaakano, wansi w'Omusaayi, nga ne malayika oyo asembayo ng'ayita mu
175

ggwanga, ng'aggyamu abo....

Bonna abali wabweru w'omusaayi, baafa awatali kusaasirwa. Okwo kwe kwali Okusika kwa Musa 
okwasembayo. Okwasooka, omulenzi omuto ng'ayogera ne Isiraeri; okw'okubiri, bwe yaserengeta 
ammanga eyo okubanunula; okw'okusatu, bwe bwali Obubaka bwe obwasembayo. Ebyamagero byali 
bikoleddwa, nga Musa ali mu kkubo lye okugenda mu nsi ensuubize, ng'ali n'abanunule.

Ai Katonda, Saasira, nsaba mu Linnya lya Yesu.

Kaakati nnandyagadde okusaba kino. Mmwe abali mu kusaba, mmwe abawulira nga mulina 
okusaasirwa, era nga nti (Katonda) mwewulira nga muli mu Bwakabaka bwa Katonda, mwewulira nti-nti, 
nga mulina we musudde ennanga mu ngeri emu oba endala, nti mu Kristo mulina okukkiriza nga muli 
Bakristaayo, mwazaalibwa omulundi ogw'okubiri, era nga mumanyi nga muli Bakristaayo, awatali 
kubuusabuusa. Kale, ŋŋamba nti singa mwenna musobola okuyimirirako, mmwe naddala abaagala ekyo, 
nga mukkiriza ekyo, nti Okusaasirwa okwo kubasemberezeddwa kaakano, era nga muli Bakristaayo, era 
nga mukikkiriza ekyo nti-nti Omusaayi gwateekebwa ku mutima gwammwe, era-era-era nga 
mwasonyiyibwa buli kibi.

Kino Kibadde ekintu ekikakali okwogera nammwe. Mpulira okwebaza muli, nga ndaba abantu okuva 
buli wamu. Era nammwe, Nze-Nze era…

Simanyi nti ekintu kino kituufu, naye kirina kuba mu ngeri eyo ebiseera ebimu. Mulabe, nga kirina 
okutuuka ku ekyo, era kisoboka okuba nga weekiri kaakano. Mulaba? Mu buli ngeri yonna ensi ejja 
kusigala ng'egenda mu maaso. Abantu bajja kusigala nga bajja wano ku woolutaali, bajja kusigala nga 
bakaaba, naye nga tekikyakola makulu. Mulaba? Bajja kuba bagenze, mulabe nga kyonna kiwedde. Nga 
tewakyali na kusaasirwa. Mujjukire ekyo. “Mu watukuvu ne wajjula omukka.” “Omugwagwa, asigale 
ng'akyali mugwagwa; omutuukirivu asigale ng'akyali mutuukirivu; n'omutukuvu asigale ng'akyali 
mutukuvu.” Nga tewakyali kusaasirwa, Omwana gw'Endiga bw'Atwala Ekitabo; ky'ekyo, nga byonna 
biwedde. Kyonna kirabika ng'ekiyinza okuba nga ne kaakano weekiri.

Oboolyawo tulinayo olunaku olulala; oboolyawo olwaleero lwe lunaku olwo. Oboolyawo olw'enkya 
lwe…Oboolyawo ekiro kya leero, ky'ekiro ekisembayo. Oboolyawo guno gwe mwaka ogusembayo. 
Simanyi, mikwano mbabuulire nga nange simanyi. Tekirimbuulirwa.

Naye Katonda bw'Anaafuna erinnya erisembayo n'Alinunula, okuva mu Kitabo ekyo eky'Obulamu, nga 
kiwedde. Mulabe, nga tebakyasobola n'omu, mu buli ngeri yonna. Nga tewakyali n'omu wadde. Nga 
bikomye. Nga kiwedde.

Bameka abamanyi nga ge Mazima? [Ekibiina kiddamu nti, “Amiina.”-Omuk.] Kirungi. Ge-ge Mazima. 
Kaakati ge tuwulira…

Nga ntunuulidde ekibiina kino kye mbuulidde n'okulabula, emyaka gino gyonna, nga ndaba Obubaka 
nga buno Nze bwe…bwe ndeese mu ngeri ey'ekiyiga. Era mujjukire bujjukizi, kyogera mmwe musobole 
okukitegeera, engeri y'ekiyiga; ebintu ebimu kumpi biyinza okubanyeenya okubafuula obulere, nga bwe 
mulaba. Wabula nnabirese bulesi, nga mpulira okubireka, kubanga sseekakasa we nninye, nja kulinnya 
awangu, mulaba , wabula nga mbabuulira bubuulizi.

Muwulirize. Temuli basanyufu? Wayinza okubaayo ekisingako awo obukulu, kye Muyinza 
okulowoozaako, kye mukoze mu bulamu bwammwe?

Watya nga kaakano kiweddewo? Watya nga byonna biwedde? “Oh,” ogamba nti, “Ow'oluganda 
Branham, oboolyawo…” weewaawo mmanyi. Basobola okugenda mu maaso. Baakikola buli mulundi. Ekyo 
nkinnyonnyodde era ne nkikakasa n'Ebyawandiikibwa, mulabye, ng'ensi egenze bugenzi mu maaso, 
kyokka nga kyo kiwedde. Mulaba?

Okubuulira kw'obusiru bulokola eyabula. Era kya busiru eri abantu. Ge magezi ga Katonda.“ Mulaba? 
Katonda Mwoyo. Akolera mu ngeri za Mwoyo, mulabe, ebyewuunyisa Bye okukola; amakubo 
ag'ewuunyisa. Naye, ffe tuli bantu, tuli abaliko ekkomo. Tetumanyi; tusobola kulaba ebyo bye 
tutunuulira. Wabula ekiri munda yaffe…

Bwe munaafuluma mu kisenge wano, bw'oba ng'obadde tokirabangako mu bulamu bwo, tokirabanga 
ng'obudde misana, mwandibadde musobola okutegeera nti mufulumye okuva mu kisenge kino, okutuuka 
awali akasana oba ekintu kyonna. Kibadde kibuguma. Mwandisobodde okukiwulira. Bwe wataba kasimo ka 
mubiri gwo okukitegeeza, wandisobodde okumanya, oh, wadde nga tolina kasimo okukiraba. Nga teri 
ngeri yakulabamu miti gya kiragala, okulaba obutonde; nga tolina maaso, nga tewali n'omu yagalina, wali 
osobola okumanya nti oli mu kubeerawo kw'ekintu; ng'empulirizo zo zikikubuulira ekyo. Mwandikitegedde 
ekyo. Bwe nnaandigezezzaako okubagamba nti, “Musana.” Gwe gwaka. Gwe gwoleka ebintu.“ Mulabe, 
mwandisobodde okukimanya nti gye guli kubanga mwandiguwulidde n'enneewulira zammwe. Si bwe kiri? 
[Ekibiina kiddamu nti, ”Amiina.“-Omuk.]

180

Kaakati, tumanyi nga Kristo Ali wano. Mulaba? Oboolyawo tomulaba n'amaaso go. Mulaba? 
Oboolyawo tosobola. Wabula okuyita mu kwolesebwa, mbagamba, nti Ali wano. Tukiwulira. Tumanyi nga 
wano waliwo ekiriwo obusimo bwaffwe kye butasobola kutegeeza. Omwoyo y'Akitegeeza. Nti Kristo Ali 
wano.

Mpulira nga Yatununula. Mpulira ng'Amannya gaffe gali mu Kitabo Kye. Nzikiriza nti twanunulibwa 
n'Omusaayi gw'Omwana gw'Endiga.

Mbaagala mmwe, era nga mmanyi nga mwagalana.
Oh, nga byamukisa ebyo ebisiba,
Emitima gyaffe mu kwagala kw'Obukristaayo;
Okussa ekimu kw'abekika ekimu,
Nga kulinga okwo okwa waggulu.

Tulina okuwulira bwe tutyo eri fekka na fekka. Mulaba, nga tuteekeddwa, tuteekeddwa okuwulira 
tutyo omu eri omulala. Mulaba? Kuba, nga bwe twagalana fekka na fekka, twagala Katonda. “Oyinza 
okukyawa muganda wo, oyo gw'olabyeko, ate n'ogamba nti oyagala Katonda Oyo gw'Otalabangako?” 
Tuteekwa okwagalana. “Okwagala bwe kutyo tewali muntu akulina okusinga Oyo eyawaayo obulamu Bwe 
ku lwa mulabe We, basobole okufuuka mikwano Gye.”

Oh! mumanyi oluyimba olwo, Bya Mukisa Ebyo Ebisiba? Si kya kitalo? Bya Mukisa! Oyinza okutuwa 
eddoboozi lyalwo, mwannyinaffe awo? Mulindeemu mululeke luzannye okumala eddakiika.

Watya nga kyaggwa? Watya nga Okusika okw'Okusatu, okutuuka wano, nga kwe kubuulira abaabula? 
Watya ng'ebika byonna bigenda kweraga kaakano? Era nga tuli omwo, nga tuli munda, ekyo 
tekyandibadde kya kitalo? Nga kussa kimu!

Oh, nga bya Mukisa ebyo ebisiba (Kino ky'ekikikola)
Emitima gyaffe mu kwagala kw'Obukristaayo;
Okussa ekimu okw'endowooza y'aboluganda.
Kiringa nga…

Kyali kiki ekyo? Okussa ekimu okw'endowooza y'aboluganda. “Obwakabaka Bwo bujje. By'Oyagala 
bikolebwe. Mulaba?

Tugezaako okufuula Katonda ka ddole k'akalenzi, oba ekintu ekyangu, oba ekintu ekimu. Katonda, 
nkolera kino, kola kiri.“

Yesu Yagamba nti, “Musabe nti 'Obwakaba Bwo bujje. By'Oyagala bikolebwe mu nsi, nga bwe 
bikolebwa mu Ggulu.” Olwo, Eggulu lireetebwa wansi gye tuli ate ffe ne tulinnyisibwa okutuuka mu Ggulu, 
era tutudde mu bifo by'omu Ggulu mu Kristo Yesu. Fenna tukkiriza ng'Obubaka obwo ge Mazima, nti Yesu 
Kristo Omwana wa Katonda Atununula.

Leka fenna tuzibirize ku maaso gaffe kaakano, nga bwe tuwanise emikono gyaffe, nga bwe 
tuluyimba.

Byamukisa ebyo ebisiba
Emitima gyaffe mu kwagala kw'Obukristaayo;
Okussa ekimu okw'endowooza y'aboluganda.
Kiringa nga…(Genda mu maaso ng'oluzannya)

Kati, tewali wadde akamwenyumwenyu konna. Kino si kiseera kya kumwenya. N'obuziba 
bw'obwesimbu, nga bwe bazannya oluyimba olwo, baako akaliraanye gw'osikako mu mukono, omugambe 
nti, “Katonda Akuwe omukisa Mukristaayo,” n'obwesimbu.

Katonda Akuwe omukisa, ow'Oluganda Neville. [Ow'oluganda Neville n'agamba nti, “Akuwe omukisa 
ow'Oluganda Branham!”-Omuk.] Emyaka ataano mu mwenda egy'obukulu. [“Ekyo bwe kiri.” Ebbanga 
lyetoolodde!

Akuwe omukisa ow'Oluganda…?...

Kati ka tuwanike emikono gyaffe gy'Ali.
Bwe tuyawukana,
Tufuna obulumi munda;
Naye tujja kusigala nga tugattiddwa mu mutima,
N'essubi okuddamu okusisinkana nate.

Kaakati, leka tukoteke emitwe gyaffe, era fenna wamu nga tetumanyi kiki ekiri mu maaso, mu 
kaseera kano, nga tetumanyi oba nga kyaggwa. Simanyi. Sisobola na kwogera. Sisobola kwogera. 
Simanyi, naye mu maaso g'ebyo eby'amazima ebitubikkuliddwa enkya ya leero, leka tusabe essaala 
Mukama  waffe  gye  Yatuyigiriza.  Newankubadde  nga  kiri  nti,  “Obwakabaka  Bwo  bujje.  By'Oyagala

bikolebwe.” Fenna tukikolere wamu.

[Ow'Oluganda Branham awamu n'ekibiina basaba essaala eno wamu okuva mu Matayo 6:9-13.-
Omuk.]

…Kitaffe ali mu ggulu, Erinnya lyo litukuzibwe

Obwakabaka bwo bujje, by'oyagala bikolebwe mu nsi nga bwe bikolebwa mu ggulu.

Otuwe leero emmere yaffe eya leero

Otusonyiwe amabanja gaffe, nga bwe tusonyiye abatwewolako.

Totutwala mu kukemebwa, naye tulokole eri omubi. Kubanga obwakabaka, n'obuyinza 
n'ekitiibwa bibyo, emirembe n'emirembe, Amiina.

Kaakati, ng'emitima gyaffe tugikotese. Baibuli egambye nti, “Bwe baayimba oluyimba ne bafuluma.” 
Mujjukire, bwe baakola bwe batyo mu Byawandiikibwa, kyali nti lwakuba baali bakomeredde obuweereza 
bwa Mukama waffe obw'Okusika okw'Okubiri, n'Okusatu nga kwali kwetegese okuyingira. Nga wayiseewo 
essaawa ntono, yakka wansi mu Ggeyeena n'abuulira abaabula abaali bagaanye okusaasirwa kwabwe.

Eddoboozi ly'Okukkiriza Kwange kutunudde gy'Oli Ggwe.
Okukkiriza kwange kutunudde gy'Oli ggwe
Ggwe Omwana gw'Endiga ogwe Kalivaaliyo,
Omulokozi ow'Obwakatonda;
Kaakano mpulira ng'ansaba,
Twala ebibi byange,
Era tondeka…okuva leero
Mbeere wuwo nzenna!
Bwe mbeere mu nzikiza nga ntambula,
Ggwe beera Omuluŋŋamya wange;
Ekizikiza kifuuka emisana,
Naaza ennaku, n'okutya kwonna,
Oh, leka okuva ne leero,
Mbeere wuwo nzenna!

Mukama Abawe omukisa, Aganye Omwana We n'ekisa okubaakira mmwe. Ne Mukama Abawe mmwe 
Obulamu Obutaggwaawo, era Abeere nammwe mu nsi eno, ne mu nsi eyo egenda okujja oluvannyuma 
lwa wano. Era, Obulamu Obutaggwaawo, mumuweereze okuyitira ddala mu biseera ebiwanvu ebigenda 
okujja.

Kino bwe kiba nga ky'ekiseera, era nga tukituuseeko, siswala olw'ekyo kye mbuulidde. Era bwe kiba 
nga buli muweereza alina okuyimirira n'ekibiina kye asalirwe omusango, nga bwe nnalaba mu kwolesebwa, 
muli mpulira essanyu olw'Enjiri, gye mbuulidde, kuba Enjiri y'emu ne Pawulo n'abalala gye baabuulira.

Nnina essanyu ku lwammwe. Ndi musanyufu kubanga mwafuna Kristo ng'Omulokozi wammwe. 
Mumwagala era musabe.

Era nja kubalaba olw'eggulo lwaleero, nga Mukama Asiimye, ku ssaawa emu, wano ku kkanisa. 
Mukama Abawe omukisa. Musiibuuddwa.


